
საქართველოს ევროკავშირში ინტეგრაციის საგზაო რუქა აქვს. კონცეფცია ევროინტეგრაციის კომისიის სხდომაზე საგარეო საქმეთა მინისტრმა წარადგინა. „მეტი ინტეგრაცია ახალი შესაძლებლობებისთვის" - ასეთია რუქის დევიზი. დოკუმენტი მიზნად ისახავს ევროკავშირთან თანამშრომლობისთვის უკვე არსებული მექანიზმების მაქსიმალურ გამოყენებას. კონცეფციას რამდენიმე პრიორიტეტული მიმართულება აქვს, მათ შორის ევროკავშირისა და საქართველოს კანონმდებლობის დაახლოება, უსაფრთხოების სფეროში თანამშრომლობა, ევროკავშირის სააგენტოებში საქართველოს მონაწილეობის გაფართოვება და ა.შ.
გიორგი კვირიკაშვილი: ჩვენ მზად ვართ, გავაკეთოთ უფრო მეტი, ვიდრე ევროკავშირთან ასოცირების შეთანხმება მოითხოვს, რათა მომავალშიც გავაგრძელოთ წარმატებული სვლა ევროპისკენ. აღნიშნულის გათვალისწინებით მივიღეთ გადაწყვეტილება, რომ შევიმუშავოთ ევროკავშირის ინტეგრაციის საგზაო რუქა,  რომლის პროექტსაც დღეს ჩვენ წარმოგიდგენთ  და დავამტკიცებთ. ეს რუქა ხელს შეუწყობს საქართველოს უფრო  მეტ პოლიტიკურ დაახლოვებას და სექტორულ  ინტეგრაციას ევროკავშირთან, ვიდრე ეს არის გათვალისწინებული ასოცირების  შეთანმხმებით.  კომისიის მიერ კონცეფციის დამტკიცების შემდეგ მე ვთხოვ საგარეო საქმეთა სამინისტროს, რომ გამართოს  ფართო კონსულტაციები  მოსახლეობასთან, სამოქალაქო საზოგადოებასთან, ბიზნეს-წრეების წარმომადგენლებთან, ვინაიდან ეს გეგმა უნდა იყოს აბსოლუტურად ყველას გეგმა. 
მიხეილ ჯანელიძე: ჩვენ ვაგრძელებთ ჩვენს ამბიციურ ინტეგრაციულ პროცესს ევროკავშირთან. საგზაო რუქა სწორედ ამ ამბიციას დაუკავშირდება, რომ ჩვენ შევძლოთ მეტად დაახლოვება ევროკავშირთან და ასევე მეტი შესაძლებლობების გაჩენა ჩვენი მოქალაქეებისთვის. ევროპული ინტეგრაცია არის როგორც პოლიტიკური მნიშვნელობის მატარებელი, ასევე იგი არის პრაქტიკული შედეგის მომტანი. იგი გულისხმობს იმაზე მეტის გაკეთებას, ვიდრე ასოცირების შეთანხმება მოითხოვს დღეს საქართველოსგან. ამ საგზაო რუქის დევიზია „მეტი  ინტეგრაცია მეტი  შესაძლებლობებისთვის“. ამას  მოემსახურება. დღეს პრემიერ მინისტრმა დიდი მადლობა გადაუხადა კომისიის წევრებს და ყველა უწყებას, რომელმაც უზრუნველჰყო საქართველოში იმ რეფორმების გატარება, რომელმაც საქართველო გახადა ლიდერი ევროპული ტრანსფორმაციის კუთხით. დღეს საქართველო გახადა მთავარი პარტნიორი ევროკავშირის აღმოსავლეთ სამეზობლოში და საქართველოს ინტეგრაცია დღეს არის სამაგალითო. ამიტომ ამაში მონაწილეობა მიიღო ყველა უწყებამ, მთავრობამ და რა თქმა უნდა, საზოგადოებამ და ჩვენი მიზანია, რომ შემდეგი ნაბიჯების გადადგმის პროცესშიც იყოს მთავრობა და საზოგადოება ერთიანი.
თამარ ხულორდავა: საქართველოსთვის ძალიან მნიშვნელოვანია, რომ ყველა მექანიზმი გამოვიყენოთ იმისთვის, რომ რაც შეიძლება ახლოს მივიდეთ ევროკავშირთან, დავუახლოვდეთ ევროკავშირის სტანდარტებს და სწორედ ამის შესაძლებლობას იძლევა საგზაო რუქა, რომელიც გააჩენს უამრავ ახალ შესაძლებლობას ჩვენთვის, ჩვენი თითოეული მოქალაქისთვის, რომ ვისარგებლოთ შესაძლებლობებით, რომელსაც აძლევს ჩვენს ქვეყანას ევროკავშირთან მჭიდრო ურთიერთობა.
სოზარ სუბარი: ერთგვარად შიდა პოლიტიკის დოკუმენტიც უნდა გახდეს და გახდება კიდევაც, იმიტომ, რომ ამან უნდა განსაზღვროს მთელი მომდევნო პერიოდის განმავლობაში საქართველოს განვითარების გეზი და ამ გეზის შეუცვლელობა ევროპული ინტეგრაციის გზით. ეს იქნება ერთგვარი ახალი ძალის მიმცემი ქვეყნის განვითარებისთვის, რომელიც ახალ სუნთქვას გაუხსნის და კონსოლიდირებას მოახდენს ჩვენი საზოგადოების, იმ უმთავრესი მიზნისკენ, რაც არის საქართველოს ევროპული და ევროატლანტიკური ინტეგრაცია.

ევროპარლამენტარების ოფიციალური ვიზიტის პირველი დღე ევროკავშირის წარმომადგენლობის ოფისში შეხვედრით დაიწყო. იანოშ ჰერმანთან თავდაცვისა და უსაფრთხოების ქვეკომიტეტის წევრებმა სწორედ უსაფრთხოებისა და თავდაცვის  საკითები განიხილეს. ევროპარლამენტარებმა საქართველოს მთავარ გამოწვევად კვლავ რუსეთიდან მომდინარე საფრთხეები დაასახელეს. ისაუბრეს არჩილ ტატუნაშვილის საქმეზეც. 
მიქაელ გალერი: მარტო ოფიციალური განცხადებების გაკეთება და სტრასბურგში პოზიციების დაფიქსირება საკმარისი არ არის. აუცილებელია, შეიქმნას დოკუმენტი, რომელიც სამომავლოდ საშუალებას მოგვცემს, უფრო მეტი მხადაჭერა გავუწიოთ საქართველოს. 
ანა ფოტეგა: შეშფოთებული ვართ იმის გამო, რომ რუსეთი აგრძელებს საქართველოს ტერიტორიების ოკუპაციას. ჩვენ ამ საკითხზე დიდი ხანი ვიმსჯელეთ საქართველოს წარმომადგენლებთან ერთად. მტკიცედ ვუჭერთ მხარს საქართველოს ტერიტორიულ მთლიანობას.“
დელეგაციის წევრებს ქვეყანაში განხორციელებული, მიმდინარე და დაგეგმილი რეფორმები გააცნო მთავრობის მეთაურმა. ყურადღება გამახვილდა უსაფრთხოების სფეროში სამომავლო თანამშრომლობის განვითარებაზე. გიორგი კვირიკაშვილმა ევროპარლამენტარებს ქვეყნის ტერიტორიული მთლიანობისა და სუვერენიტეტის მტკიცე მხარდაჭერისთვის მადლობა გადაუხადა. 
ოკუპირებულ ტერიტორიებზე არსებული ვითარება, ევროატლანტიკურ სტრუქტურებში ინტეგრაცია და რეფორმები იყო შეხვედრის მთავარი თემა პარლამენტის თავმჯდომარესთან. ირაკლი კობახიძემ სტუმრებს პარლამენტის მიერ მიღებული რეზოლუციაც გააცნო. ისაუბრა კონსტიტუციი მერვე თავზე, რომელიც თავდაცვისა და უსაფრთხოების საკითხებს ეხება. ევროპარლამენტარებს მთავრობის ახალი სამშვიდობო ინიციატივის შესახებ მიაწოდა ინფორმაცია შერიგებისა და სამოქალაქო ინტეგრაციის საკითხებში სახელმწიფო მინისტრმა. აუდიენცია გაიმართა საგარეო საქმეთა მინისტრთანაც. მხარეებმა დაგმეს არჩილ ტატუნაშვილის უკანონოდ დაკავებისა და სიცოცხლის ხელყოფის ფაქტი.  
ტატუნაშვილის მკვლელობის საკითხი და საქართველოს ოკუპირებულ ტერიტორიებზე შექმნილი ვითარება განიხილა საქართველოს პრეზიდენტმა უსაფრთხოებისა და თავდაცვის ქვეკომიტეტის ჯგუფის წევრებთან. ამის გარდა მარგველაშვილი ევროპარლამენტარებთან უშიშროების საბჭოს გაუქმების საკითხსაც შეეხო. 
დავით რაქვიაშვილი: ჩვენ ვისაუბრეთ იმ შესაძლო მექანიზმებზე, რომელიც გააძლიერებს ზეწოლას რუსეთის ფედერაციაზე და საოკუპაციო რეჟიმზე. ჩვენ ვისაუბრეთ ეროვნული უშიშროების საბჭოს გაუქმების შედეგად ეროვნული უსაფრთხოების სისტემაში შექმნილ ვაკუუმსა და იმ ნაბიჯებზე, რომელიც უნდა გადაიდგას.
მაიკლ გალო: ევროპარლამენტი აგვისტოს ომის 10 წლისთავთან დაკავშირებით გაიხსენებს იმ ამბებს, რომლებიც დღემდე ნათლად ასახავენ, თუ რას შეიძლება ველოდოთ რუსეთისგან. რასაკვირველია ხაზგასმით ავღნიშნეთ, რომ უსაფრთხოების საკითხებში საქართველოს მიმართ ამერიკელი მეგობრებისა და ნატოს მკაფიოდ გამოხატონ მხარდაჭერას ევროპარლამენტი მიესალმება. ევროკავშირის მონიტორინგის მისიის ჩართულობის მსგავსად ჩვენ საქართველოსთან თანამშრომლობა უსაფრთხოებისა და თავდაცვის ერთობლივი პოლიტიკის ფარგლებშიც შეგვიძლია.“ 
თავდაცვისა და უსაფრთხოების საკითხებზე ისაუბრეს თავდაცვის კომიტეტის წევრებთან შეხვედრაზე. ქართული მხარე ქვეკომიტეტის წევრებს იმ რეზოლუციის შესახებაც ესაუბრა, რომლის მიღებას ევროპარლამენტი უახლოეს მომავალში გეგმავს. 
სალომე სამადაშვილი: ჩემთვის მთავარი და უმთავრესი ამოცანა იქნება, რომ ამ რეზოლუაციაში პირველად ფაქტიურად ევროპულ სივრცეში გაჟღერდეს რუსეთისათვის სანქციების დაწესების მოთხოვნა. 
ირაკლი სესიაშვილი: ჩვენ მადლობა გადავუხადეთ ევროპარლამენტარებს, რომლებმაც აპრილის თვეში ცალკე თემად განიხილა ჩვენი ქვეყნის უსაფრთხოების საკითხი, მათ შორის განიხილეს ის მძიმე ფაქტები, რაც ოკუპანტებმა ჩაიდინეს ჩვენი ქვეყნის მოქალაქეებთან მიმართებაში და აქაც მათ გამოთქვეს ჩვენს მიმართ სრული მხარდაჭერა.“ 
ევროპარლამენტარები იმყოფებოდნენ ნატო-საქართველოს წვრთნისა და შეფასების ცენტრშიც. დღეს დელეგაციის წევრები აფხაზეთის საოკუპაციო ხაზთან არსებულ ვითარებას გაეცნობიან.

საქართველოს ფინანსთა მინისტრი იბიარდის პრეზიდენტს, სერ სუმა ჩაკრაბარტის შეხვდა. მხარეებმა ბანკის საქმიანობა საქართველოში პოზიტიურად შეაფასეს. შეხვედრა იორდანიაში შედგა, სადაც ფინანსთა მინსიტრი ევროპის რეკონსტრუქციის და განვითრების ბანკის ყოველწლიურ შეხვედრაში მონაწილეობს.
მამუკა ბახტაძე:  ვისაუბრეთ იმ პროექტების შესახებ, რომელსაც აპირებს იბიარდი, დააფინანსოს უახლოეს მომავალში. ვისაუბრეთ იმ დამატებით სიახლეებზე, რომელიც  საშუალებას მოგვცემს, იბიარდის ინვესტიციები კიდევ უფრო გაიზარდოს ჩვენს ეკონომიკაში. მინდა ავღნიშნო რამდენიმე მნიშვნელოვანი მიმართულება, რომელზეც ვმუშაობთ ერთობლივად. პირველი, ეს გახლავთ ახალი კანონმდებლობა, რომელიც ითვალისწინებს საქართველოში ფაქტორინგის და ლიზინგის ბაზის განვითარებას, ეს არის ძალიან მნიშვნელოვანი პროექტი.
ბრუნო ბალვანერა: ეს შეხვედრა გახლავთ კარგი საშუალება, კიდევ ერთხელ დადასტურებულიყო საქართველოს და იბიარდს შორის კარგი და კონსტრუქციული ურთიერთობა, თუ რაოდენ მნიშვნელოვანია იბიარდი საქართელოსთვის და საქართველო - იბიარდისთვის. ვისაუბრეთ ორმხრივი პარტნიორობის საკითხებსა და მიმდინარე პროექტებზე.

ინტერნეტით ნარკოტიკის რეალიზაციის ბრალდებით ორი ახალგაზრდა შს სამინისტრომ გუშინწინ ვარკეთილში ჩატარებული ოპერაციის დროს დააკავა. უწყებაში  აცხადებენ, რომ  სამართალდამცველებმა ნარკოტიკის რეალიზაციის დანაშაულებრივი სქემაც გაშიფრეს. 
დაკავებულთაგან ერთ-ერთის ძმა პოლიციის თანამშრომელია, რომლის კავშირი დანაშაულთან ამ ეტაპზე არ იკვეთება, თუმცა მან სამინისტრო უკვე დატოვა. „კურიერისთვის“ ცნობილი გახდა, რომ „ბინა, სადაც ნარკოტიკები ინახებოდა, ლეიტენანტ იაკობ გოგებაშვილის დაქირავებულია. გენერალურამ ინსპექციამ უკვე დაიწყო გამოძიება იმის დასადგენად, აქვთ თუ არა კავშირი პოლიციის მაღალჩინოსნებს ნარკოტიკებით ვაჭრობასთან.“
ნათია მეზვრიშვილი: 1991 წელს დაბადებული ქალბატონი და 1994 წელს დაბადებული მამაკაცი თბილისში ინტერნეტის გამოყენებით ნარკოტიკული საშუალების გასაღების ბრალდებით დააკავეს. სამართალდამცველებმა ჩატარებული საგამოძიებო მოქმედებების შედეგად ბრალდებულთა დანაშაულებრივი სქემა გამოავლინეს, რომლის მიხედვითად ნარკოტიკული საშუალებების რეალიზება დაკავებულების მიერ ინტერნეტის გამოყენებით ხდებოდა. საგამოძიებო მოქმედებების შედეგად დადგინდა, რომ ნარკოტიკების შეძენის მსურველები ბრალდებულებს ერთ-ერთი ონლაინ-აპლიკაციის გამოყენებით უკავშირდებოდნენ. პოლიციამ ქალბატონის პირადი და ავტომანქანის ჩხრეკისას სამალავებში დასატოვებლად გამზადებული 43 ცალად დაფასოებული ნარკოტიკული საშუალება ამოიღო. გამოვლენილია ასევე განსაკუთრებით დიდი ოდენობით ნარკოტიკული საშუალების უკანონოდ ქვეყანაში შემოტანის ფაქტი.“
ნარკოდანაშაულისთვის  დაკავებული ცოლ-ქმრის საცხოვრებელი სახლის  ჩხრეკა გუშინწინ მთელი დღის  განმავლობაში მიმდინარეობდა. დიღომში ნაქირავებ ბინაში სამართალდამცველები სავარაუდოდ ნივთმტკიცებებს და ბრალდებულების   თანამზრახველების კვალს ეძებდნენ.
ზურა ჯაფარიძე: გასაგებია, რომ შეიძლება, მათ მართლა გაანეიტრალეს რაღაც ერთი მიწოდების არხი, მაგრამ მასეთი არხები გაიხსნება ხვალ 57 სხვა. თუ მართლა ვინმე ფიქრობს გნებავთ მოზარდებზე, გნებავთ ახალგაზრდობაზე, გნებავთ იმაზე, რომ ზედოზირებით ახალგაზრდები აღარ გარდაიცვალონ, რა ტრაგედიებიც მოხდა ახლა ბოლო დღეებში, ამის ერთადერთი გზა არსებობს, არ არსებობს სხვა გზა, ანუ საქართველო ველოსიპედს ვერ მოიგონებს, ერთადერთი გზა არის ნარკოპოლიტიკის ლიბერალიზაცია.  

„ნარკოპოლიტიკაზე მომუშავე“ არასამთავრობოები ხელისუფლებას ულტიმატუმს უყენებენ - თუ 10 დღეში მათი მოთხოვნა არ  შესრულდება და ნარკოპოლიტიკის ლიბერალიზაციის კუთხით რეალური  ნაბიჯები არ გადაიდგმება, არასამთავრობოები პროტესტის  უკიდურეს  ზომას  მიმართავენ და შიმშილობას დაიწყებენ.
კოკა ლაბარტყავა: ჩვენ პასუხისმგებლობას ვაკისრებთ ხელისუფლებას და იმ პოლიტიკოსებს, რომლებმაც საკუთარი პოპულისტური განცხადებებით და ირაციონალური მოლოდინებით შეეწინააღმდეგა რეფორმის პროცესს, რომელიც პლატფორმის მიერ იქნა ინიცირებული. ამიტომ ამ ტრაგიკული შემთხვევის გამო უნდა აგოს ხელისუფლებამ პასუხი და იმ დაწესებულებებმა, სადაც ხელმისაწვდომობა არის ნარკოტიკული ნივთიერებების.
ბექა წიქარიშვილი: რეალურად პასუხისმგებლობა სრულიად სხვაგან არის  გადასატანი და რაღაც  ჯგუფები, მათ შორის პოლიტიკოსებისგან და მათ შორის მოვისმინეთ ბერა ივანიშვილისგანაც კი სრულიად არაადექვატური განცხადებები. შთაბეჭდილება მრჩება, რომ სახელმწიფო იმყოფება შოკურ მდგომარეობაში და წარმოდგენა არ აქვს, როგორ უნდა იმოქმედოს ასეთ კრიზისულ მდგომარეობაში.  
კოტე რუხაძე: ეს სიტუცია აძლევს მხოლოდ შავ ბაზარს. შავი ბაზრის გარდა არავინ მოგებული არ რჩება. ის ადამიანები, რომლებიც ასეთ სიტუაციაში არსებობენ, რეალურად ნახონ, ნარკოტიკების გამავრცელებლები. ისეთი ადამიანები ავრცელებენ, რომლებიც ჩვენს ქვეყანაში არც  ცხოვრობენ, ცხოვრობენ სხვა ქვეყანაში. მათთან ხელმიწვდომა არის აბსოლუტური სისულელე.  ვიცი, რამდენი საიტიც არ უნდა დაბლოკონ,  იმდენი  ახალი შეიქმნება.
სალომე სამადაშვილი: სამწუხაროდ, დღევანდელი ხელისუფლება ვერ ახორციელებს შესაბამის პოლიტიკას იმისთვის, რომ დაიცვას ჩვენი ახალგაზრდები ერთი მხრივ მათი სიცოცხლისთვის საშიში ნარკოტიკული საშუალებების შემოდინებისგან ქვეყანაში და მეორე მხრივ, დღევანდელი ნარკოპოლიტიკა კვლავ არ არის ადექვატური იმისთვის, რომ ერთი მხრივ დაეხმაროს მომხმარებელს, რომ დაანებოს თავი სიცოცხლისთვის სახიფათო და მავნე ჩვევას და მეორე მხრივ, ადექვატურად დასაჯოს გამსაღებლები.
გიორგი ტუღუში: ბოლო წლებია, მიდის აქტიური საუბრები იმაზე, რომ  შესაცვლელია პოლიტიკა მომხმარებლებთან დაკავშირებით და კანონმდებლობა არის  ძირეულად  გადასახედი, თუმცა ამავდროულად ჩვენ დავდექით უკვე კრიტიკული ზღვარის წინაშე, რომელსაც სასწრაფოდ სჭირდება ჩარევა და ხელისუფლებას მოუწევს, გადადგას გადამწყვეტი ნაბიჯები. ერთი მხრივ, მათ უნდა დაუნდობელი ბრძოლა გამოუცხადონ ნარკორეალიზატორებს და მეორე მხრივ, რა თქმა უნდა, ძალიან დიდი სამუშაოა ჩასატარებელი იმისთვის, რომ საბოლოოდ შეიცვალოს ნარკოპოლიტიკა, მოხდეს მისი ლიბერალიზება და გარდა ამისა, სახელმწიფომ პირდაპირ გამოავლინოს ისეთი პოლიტიკა, რომელიც ხელს შეუწყობს მომხმარებლების რეაბილიტაციას.
-------------------------------------
ნათია მეზვრიშვილი: ბოლო დღეების განმავლობაში გარკვეული ჯგუფები საუბრობენ, რომ თითქოს არსებობს  შედარებით  მავნე და ნაკლებად მავნე, ან საერთოდ არამავნე ნარკოტიკული საშუალებები. ეს ადამიანები ამბობენ, რომ მაგალითად, პირობითად ვამბობ, "მეფედრონი" კლავს და სხვა სინთეტიკური ნარკოტიკული საშუალებები ან კიდევ ჰეროინი არ კლავს. მიგვაჩნია, რომ ასეთი მსჯელობები, ისევე, როგორც დაუსრულებელი საუბარი ნარკოპოლიტიკის ლიბერალიზაციაზე მხოლოდ და მხოლოდ ახალისებს ნარკოდანაშაულს, მხოლოდ და მხოლოდ ახდენს ნარკოტიკების პროპაგანდას, ხელს უშლის ამ დანაშაულის წინააღმდეგ ეფექტიან ბრძოლას და ამიტომ სრული პასუხისმგებლობით ვაცხადებთ, რომ ჩვენი ერთ-ერთი პრიორიტეტია ნარკოდანაშაულის წინააღმდეგ შეურიგებელი ბრძოლა. ამ ბრძოლას დღევანდელი გამოწვევების ფონზე ჩვენ კიდევ უფრო გავამკაცრებთ. შსს-ს პოზიცია არის, რომ მძიმე ნარკოტიკულ საშუალებებს დეკრიმინალიზაცია არ უნდა შეეხოს.
ეკა ბესელია: ჩვენ გვაქვს უკვე  ვიტყოდი  მნიშვნელოვანი პროგრესი გარკვეული  კონსენსუსის თვალსაზრისით.  არის საკითხები, რომელთა ირგვლივაც შეთანხმება არის და ასეთი რამდენიმე საკითხია, მათ შორის საკონსტიტუციო სასამართლოს გადაწყვეტილებიდან გამომდინარე ცვლილებები და მათ შორის არის ზიანის შემცირების კუთხით გასატარებელი პრევენციული ღონისძიებები. საკითხი, რომელიც რჩება ჯერ კიდევ შეუთანხმებელი, ეს არის დოზების საკითხი. ეს არის დეკრიმინალიზაციის საკითხი, ყველა ნარკოტიკული ნივთიერების მოხმარების და ამ საკითხზე არ არის ჯერ ერთი პოზიცია.
დიმიტრი ხუნდაძე: არ არსებობს სასარგებლო და უსარგებლო ნარკოტიკი.  ნარკოტიკი  ყველა არის სახიფათო სიცოცხლისთვის. ჩემთვის აბსოლუტურად გაუგებარია, სწორედ ამ ფონზე, როცა გარკვეული ჯგუფები არასამთავრობო სექტორის აანონსებენ ულტიმატუმს და აცხადებენ თითქოსდა უკიდურეს ზომას პროტესტის, რომ მათ უნდათ მიაღწიონ იმას, რომ ქვეყანაში ნარკოტიკების მომხმარებელთა რიცხვი გაიზარდოს იმ კანონმდებლობით, რომელსაც ისინი სთავაზობენ სახელმწიფოს. შიმშილობის დაწყება არის მათი არჩევანი, მაგრამ ნარკოპოლიტიკა ეხება არა მხოლოდ იმ ჯგუფს, რომელიც  ნარკოტიკს მოიხმარს, არამედ საზოგადობის იმ უდიდეს ნაწილს, რომელიც ნარკოტიკებს არ მოიხმარს. ამიტომ  კიდევ ერთხელ ვამბობ, სამართლებრივი რეგულაციები უნდა იყოს იმდაგვარი, რომ ქვეყანაში შემცირდეს ნარკოტიკების მოხმარება, არ დავიჭიროთ, მაგრამ არ გავავრცელოთ.
არჩილ თალაკვაძე: ჩვენ ვნახეთ, შსს, ბატონი გახარიას უწყება როგორ ოპერატიულ რეჟიმში და სწრაფად რეაგირებს იმ საფრთხეებზე - ორგანიზებულ ნარკოდანაშაულზე, რომელზეც ბოლო კვირების განმავლობაში მედია საუბრობდა. ჩვენ ვნახეთ ბოლო თვეების განმავლობაში ათეულობით ოპერაცია, როდესაც პოლიციამ დააკავა ნარკორეალიზატორები და ვნახეთ ნარკოტიკების ის ოდენობა, რომლის ამოღებასაც პოლიცია და სამართალდამცავები ყოველთვიურად ახდენენ. შესაბამისად, მე ამ მიმართულებით პირადად არ დავსვამდი შეკითხვებს, ვინაიდან სამართალდამცავი ნაწილი, პოლიციელები, ვფიქრობ, რომ ეფექტურად მუშაობენ და ძალიან სწრაფ რეჟიმში პასუხობენ იმ გამოწვევებს, რაც საზოგადოების წინაშე ნარკოპოლიტიკის თვალსაზრისით დგას.
ანრი ოხანაშვილი: ჩვენ არაერთხელ განცვიცხადებია და კიდევ ერთხელ ვამბობთ, რომ ჩვენთვის მთავარია სწორედ პრევენცია ნარკოდანაშაულის, ნარკორეალიზატორებთან მიმართ შეურიგებელი ბრძოლა და ზრუნვა იმაზე, რომ რაც შეიძლება ნაკლები მომხმარებელი არსებობდეს ნარკოტიკული საშუალების.“
ჯანდაცვის  სამინისტროში საზოგადოებას კიდევ ერთხელ აფრთხილებენ და აცხადებენ, რომ  კლუბურ ნარკოტიკს შესაძლოა ისეთივე ფატალური შედეგი მოჰყვეს, როგორიც სხვა  ნარკოტიკულ საშუალებებს. ნარკოტიკული ზედოზირების შემთხვევებზე რეაგირების მიზნით ჯანდაცვის სამინიტროში საგანგებო შეხვედრა გაიმართა, რომელსაც მინისტრი დავით სერგეენკო, უწყების სტრუქტურული ერთეულის ხელმძღვანელები და ექსპერტები ესწრებოდნენ.  შეხვედრი მონაწილეებმა განაცხადეს, რომ შხამსაწინააღმდეგო ნივთიერების - ნალოქსონის გამოყენება მხოლოდ ექიმის დანიშნულებით არის დასაშვები. 
ზაზა ბოხუა: კლუბური პრეპარატები ხშირ შემთხვევაში ეს არის ფსიქოტროპული პრეპარატები, რომელზეც არ მოქმედებს პრეპარატი ნალოქსონი. ნალოქსონი ხელმისაწვდომია, თუ მოქალაქე მიმართავს ექიმს. 
ამირან გამყრელიძე: ყველა მოვერიდოთ ნაცნობი თუ უცნობი ნივთიერების ექიმის დანიშნულების გარეშე მიღებას.
ლაშა კილაძე: არ არსებობს ე.წ. რეკრეაციული და მსუბუქი და ადამიანის ჯანმრთელობისთვის უვნებელი ნარკოტიკი.

[bookmark: _Toc513620112]   2. ღამის კლუბების წარმომადგენლები მთავრობას და შსს-ს უპირისპირდებიან 

24-მდე ღამის კლუბის წარმომადგენელმა და „საფესტივალო ორგანიზატორმა“ გაავრცელებულ განცხადებაში გააპროტესტა „ღამის კლუბების წინააღმდეგ დაწყებული კამპანია“. ბრიფინგზე საგანგებო მიმართვა წაიკითხეს, რომელსაც ხელს კლუბის მენეჯერები და მუსიკალური ფესტივალის ორგანიზატორები აწერენ. 5-პუნქტიან მიმართვას ერთადერთი ადრესატი - საქართველოს მთავრობა ჰყავს. 
მიმართვა: ინდუსტრიის წარმომადგენლები, ყველანი ერთად მოვითხოვთ, შეწყდეს რეგრესული ძალების  მხრიდან  საკლუბო სცენის დემონიზირება და დისკრედიტაცია.  ამ პროცესში სახელმწიფო ინსტიტუტებმა მნიშვნელოვანი როლი უნდა შეასრულონ. დროულად იქნეს დადგენილი, თუ რა მავნე ნივთიერებების შედეგად გარდაიცვალნენ ახალგაზრდა ადამიანები და სასწრაფოდ მივიღოთ პრევენციული ზომები. ექსპერტიზის პასუხიები გახდეს საჯარო. ჯანდაცვის სამინისტრომ დაიწყოს პრევენციული შინაარსის მქონე საინფორმაციო კამპანია, რომელიც დაფუძნებული იქნება არა სტერეოტიპულ მიდგომებზე, არამედ ადამიანებზე ზრუნვის პრაქტიკებზე. გადამზადდეს სასწრაფო დახმარების ეკიპაჟები, რათა ამა თუ იმ სუბსტანციის ზედოზირების შემთხვევაში შეძლოს ადამიანების დროული და ეფექტური დახმარება. ჩვენ უფლებებს ბოლომდე დავიცავთ და პასუხს მოვთხოვთ უსაფუძვლო ცილისწამებისთვის.“ 
ტატო გეთია: ფორსმაჟორული სიტუაციაა ქვეყანაში და სახელმწიფო არის მინიმუმ უმოქმედო. მე მიჩნდება საფუძვლიანი ეჭვი, რომ ეს ყველაფერი შედის შსს-ს ინტერესებში, იმიტომ, რომ გასულ წელს გოგონა გარდაიცვალა  ფესტივალზე და დღემდე არ არის ცნობილი, რითი მოხდა. ეს ტოვებს ყველანაირ საფუძველს, რომ ვიფიქროთ, რომ ეს არის ომი  მოქალაქეებსა და სახელმწიფოს შორის და ამ შემთხვევაში შს სამინისტრო არის ლიდერი ამ ყველაფრის. ჩვენ ვიცით მათი მეთოდები და ვიცით, პირველ რიგში ვის ინტერესებში არ შედის ნარკოპოლიტიკის ცვლილება. სახელმწიფოს არ აქვს პოლიტიკურ ნება, რომ ეს რეფორმა მიიღოს. სახელმწიფომ მიატოვა საკუთარი მოქალაქეები და მიუქსია რეგრესული, პრორუსული ძალები.
ზვიად გელბახიანი: ვინ,  თუ არა შს სამინისტრომ, იცის, რომ „ბასიანი“, მასთან  დაკავშირებული პირები და მფლობელები არ არიან არცერთ ნარკოტიკულ  გარიგებებში  მონაწილეები. მივმართავ ასევე ამ  პოლიტიკურ ჯგუფებს, დაანებონ თავი ამ თემით სპეკულირებას და  მოეშვან კლუბების დისკრედიტაციას. ჩვენ მაქსიმალურად ყველაფერს ვაკეთებთ, რომ ყველა ადამიანი იქნეს გაჩხრეკილი და არ მოხდეს ნარკოტიკული საშუალებების შემოტანა, თუმცა ადამიანებმა შეიძლება მოიხმარონ გარეთ, ტაქსში ეს ნარკოტიკული საშუალება და შემდეგ შემოვიდნენ იგივე კლუბში ან საკონცერტო დარბაზში. ამის გამო რომ რომელიმე კლუბი პასუხისმგებელია, უსაფუძვლო მგონია და უბრალოდ ეს არის ინიცირებული იმ რეგრესული და პრორუსული ძალების მხრიდან, რომლის მიზანიცაა კლუბები, რომლებიც ყოველგვარი უსამართლობის წინააღმდეგ გამოდიან, მათი დისკრეტიდაცია მოახდინონ.
დავით ლეჟავა:  სამწუხაროა, რომ ელექტრონული მუსიკისა  და გასართობი ინდუსტრიის მიმართ დაუსრულებელი ცილისმწამებლური კამპანია მიმდინარეობს, ვრცელდება უამრავი ბინძური ჭორი და ბრალდება.  შეწყდეს რეგრესული ძალების მხრიდან საკლუბო სცენის დემონიზირება და დისკრედიტაცია. ამ პროცესში სახელმწიფო ინსტიტუტებმა მნიშნელოვანი როლი უნდა შეასრულონ და მხარი დაუჭიროს ჩვენს ინდუსტრიას. შეწყვიტონ მედია საშუალებებმა საკლუბო სცენის სტიგმატიზირება და ტრაგედიების დაკავშირება ჩვენს საქმიანობასთან. დროულად იქნას დადგენილი, თუ რა მავნე ნივთიერების შედეგად გარდაიცვალნენ ახალგაზრდა ადამიანები და სასწრაფოდ მივიღოთ პრევენციული ზომები.
თამარ აქსანდიევი: სიმართლე გითხრათ, ვის  ინტერესში უნდა შედიოდეს ხალხის ასე დახოცვა, არ ვიცი, მაგრამ ფაქტია, რომ  ვიღაც ძაან კარგად ხმარობს მაგას და აბრალებს კლუბებს.  ეს არის სრული სისულელე, რომ კლუბს დააბრალო მსგავსი რამე. ალბათ, სჭირდებათ რაღაცისთვის.“
რუსთაველის გამზირზე კი საღამოს აქცია „არ მინდა სიკვდილი“ გაიმართა. აქციის მონაწილეები ხელისუფლებას ადანაშაულებდნენ იმაში, რომ არ მოხდა მოსახლეობის ინფორმირება, თუ რა საშიში ნარკოტიკი იყო ქვეყანაში შემოსული. ასევე, მოითხოვდნენ „რეპრესიული ნარკოპოლიტიკის“ ლიბერალიზაციას. 
აქციის მონაწილე: ჩვენ დავკარგეთ უახლოესი ორი კვირის განმავლობაში ოჯახის წევრები, მეგობრები, თანამოქალაქეები, ახალგაზრდები, ძალიან უსამართლო და მტკივნეული სიკვდილით და გადავწყვიტეთ, რომ ხმა ამოვიღოთ, რადგან რეალურად ორი კვირის წინ, როდესაც სახელმწიფოს შეეძლო ჩვენთვის რაღაცა ინფორმაციის მოწოდება, რომ არსებობს ასეთი მომწამვლელი ნივთიერება, რომელიც ჩვენი ორგანიზმისთვის მომაკვდინებელია, ეს ინფორმაცია ჩვენ არ მიგვიღია.
ირინა ცაგარეიშვილი: თითოეული ეს გარდაცვალების ფაქტი არის ხელისუფლების კისერზე, იქიდან გამომდინარე, რომ მათ არ გაუვრცელებიათ არანაირი ინფორმაცია პრევენციული, არ უმუშავიათ იმაზე, რომ შეემცირებინათ რისკები ნარკოტიკების მოხმარების დროს. რასაც ვითხოვთ, არის ის, რომ რაც შეიძლება სწრაფად გაგვაცნონ ექსპერტიზის პასუხი.
ბექა წიქარიშვილი: აქციის ნაწილი იყო კითხვების დასმა. მე უბრალოდ ვკითხე პრემიერ მინისტრს - რა ხდება? თუ იცის საერთოდ მან, რა ხდება. მაგრამ მე უკვე მგონია, რომ ამ ქვეყანაში აღარავინ აღარაფერი აღარ იცის.

[bookmark: _Toc513620113]   3. ნათელაშვილი კვლავ ამტკიცებს, რომ ნარკოტრაფიკს ბიძინა ივანიშვილის ოჯახი და გარემოცვა მფარველობს და „ბასიანის“ დახურვას მოითხოვს

ნათელაშვილი: ნარკოტიკებით ვაჭრობაზე უნდა დაწესდეს სამუდამო პატიმრობა ყოველგვარი შეწყალებისა და ამინისტირების გარეშე და მერე ვნახოთ, როგორ გააკეთებენ მილიარდებს და როგორ გაყიდიან ნარკოტიკებს ჩვენი ხელისუფლების მაღალჩინოსანთა მფარველობით და ის, რომ ივანიშვილი, მისი ოჯახი, მისი გარემოცვა მფარველობს ნარკოტრაფიკს, ღამის კლუბებს და ყველა უბედურებას, მე მგონი ამას დიდი მტკიცება არ სჭირდება. 5 კაცი გამოვიდა „ბასიანიდან“, რომლის ურცხვი მეპატრონე დღეს ლექციას მიკითხავდა და ხუთივემ არ გაიღვიძა, მათ შორის ერთ-ერთი იყო კულტურის სამინისტროს პასუხისმგებელი მუშაკი. არ უნდა დაილუქოს ეს ორგანიზაცია? იქნება რაღაცა რადიაციული ნივთიერება დატოვა ვიღაცამ პროვოკაციულად და იმით დაიწამლა ის ხალხი, არ უნდა გაირკვეს? იქ უნდა შეუშვან ახალგაზრდები კიდევ?

[bookmark: _Toc513620114]ზაზა ხატიაშვილმა „ბავშვთა სამყაროს“ დაზარალებულები კვლავ ბიძინა ივანიშვილის ბიზნეს-ცენტრთან მიიყვანა

„ბავშვთა სამყაროში“ გაჩენილი ხანძრის შედეგად დაზარალებულები ზარალის სრულად ანაზღაურებას და გამოძიების ობიექტურად ჩატარებას მოითხოვენ. დაზარალებული აცხადებენ, რომ უკვე ერთი წელია, რაც საქმეში ექსპერტიზის დასკვნა არსებობს, რომელიც ადასტურებს, რომ ხანძარი განზრახ გააჩინეს, თუმცა საქმეს ობიექტურად მაინც არ იძიებენ. დაზარალებულები ზარალის სრულად ანაზღაურების მოთხოვნით პერმანენტულ აქციებსაც აანონსებენ.
ზაზა ხატიაშვილი: ერთი წელია, ამ ფაქტს არავინ არ იძიებს. არის ექსპერტიზის დასკვნა, რომელიც ადასტურებს, რომ ნავთობპროდუქტების აალების შედეგად გადაიწვა „ბავშვთა სამყარო“ და 50 ვიდეოკამერაა იქ და ვინაიდან ერთ-ერთმა ნერონმა გადაწვა „ბავშვთა სამყარო“, არ იძიებენ. არ არიან დაინტერესებული იმ ბრალდებულების დაჭერით, ვინც ეს ჩაიდინა.
ფრიდონ სიხუაშვილი: ხელისუფლებას, როგორც „ბავშვთა სამყაროს“, ორივეს ერთნაირად ეკისრებათ პასუხისმგებლობა ამ ადამიანების მიმართ და ორივე ერთად ვალდებულები არიან, აუნაზღაურონ მათ ზიანი, გამოძიება აწარმოონ სრულყოფილად, ობიექტურად და ყველა დამნაშავე დაჯდეს საბრალდებო სკამზე.
ჯულიეტა ელიავა: მიიტანონ ჩვენი გასაჭირი გულთან ახლოს! ჩვენ არ ვართ ცოტანი და ჩვენ ამ ამბავს შევეწირებით! ჩემი ხელით ნაკოწიწები, ნაშრომ-ნაგროვ-ნაწვალევის შერჩენას არ ვაპირებ ამათ. ზიანი აგვინაზღაურონ და დაგვანებონ თავი.

[bookmark: _Toc513620115]სოფ. დიცში სპეცრაზმელი გარდაცვლილი იპოვეს

გორის რაიონშის სოფელ დიცში განსაკუთრებულ დავალებათა დეპარტამენტის ბაზაზე სპეცრაზმელი გარდაცვლილი იპოვეს. 43 წლის ნუგზარ ბარიშვილს ჭრილობა მუცლის არეში აქვს მიყენებული. ოჯახის ინფორმაციით, ბარიშვილი ადგილზე გარდაიცვალა, ისე, რომ მისთვის სამედიცინო დახმარების აღმოჩენა ვერ მოასწრეს. გარდაცვლილის დედა იმავე ბაზაზე მზარეულად მუშაობს. მან შვილის გარდაცვალების შესახებ მხოლოდ მას შემდეგ შეიტყო, რაც სამსახურში მივიდა. როგორც ის ამბობს, ინფორმაცია უწყებიდან არ მიაწოდეს. გამოძიება სისხლის სამართლის კოდექსის 115-ე მუხლით მიმდინარეობს, რაც თვითმკვლელობამდე მიყვანას გულისხმობს, თუმცა  ოჯახი თვითმკვლელობის ვერსიას კატეგორიულად გამორიცხავს. 

[bookmark: _Toc513620116]ოკუპანტებმა ხნულები საქართველოს კონტროლირებად ტერიტორიაზე გაავლეს

საოკუპაციო რეჟიმის წარმომადგენლები საქართველოს ხელისუფლების მიერ კონტროლირებად ტერიტორიაზე შემოვიდნენ და მთელი დღის განმავლობაში სამუშაოებს აწარმოებდნენ. მათ ე. წ. Д т-ს ტიპის ბრონირებული 2 ტრაქტორით 17 კმ-ის პერიმეტრზე ხნული გაავლეს. „კურიერის" ინფორმაციით, რკინის ღობის გასწვრივ გორის რაიონის სოფელი ნიქოზიდან ქარელის რაიონის სოფელ დვანამდე. მობილიზებული იყო ქართული პოლიცია და ევროკავშირის მონიტორინგის ჯგუფები, რომლებიც ფაქტს აფიქსირებდნენ, თუმცა ამას ოკუპანტებისთვის ხელი არ შეუშლია. ხნული დაახლოებით 3 მეტრის სიგანისაა და სავარაუდოდ საოკუპაციო რეჟიმი მას ისევ ხანძარსაწინააღმდეგო დანიშნულებით ხსნის. 
გიორგი ლაზარაშვილი: რამდენიმე წელია, მიმდინარეობს ამ თხრილის გაკეთება და მოხდა გაკეთებული თხრილის აღდგენა. არანაირი საშიშროება და დაძაბული ვითარება არ არის, უბრალოდ აღადგინეს წინა წლებში გაკეთებული, არსებული თხრილი, იმის დროს, ზაფხულში სიცხეებიდან გამომდინარე გაჩნდეს პაჟარი, ხანძარი და არ გადავიდეს მავთულხლართების იქით ტერიტორიაზე და ჩვენი სოფლის მოსახლეობა სარგებლობს იქ სანახიროდ იყენებენ იმ ტერიტორიას. საქონელი რომ არ მივიდეს იმ ტერიტორიაზე და არ დააზიანოს.
რომან გოცირიძე: ხელისუფლება ავლენს სრულ უსურობას. ამდენი წლის განმავლობაში ვერ ისწავლა ჭკუა. მეორდება ერთი და იგივე ყოველწლიურად და არავინ არის დაზღვეული, რომ ხვალ კიდევ უფრო მეტ სიღრმეში შემოვლენ და საერთოდ გადმოწევენ საზღვარს. ერთადერთი მეთოდი ხელისუფლების არის განცხადების გაკეთება და შემდეგ ხელების დაბანვა და თითქოს ეს იყოს საკმარისი. არის მრავალმხრივი მუშაობა საჭირო და ძალიან სერიოზული მობილიზება საერთაშორისო მხარდაჭრის, ძალიან მკაცრი დამოკიდებულება რუსეთისადმი. ფიზიკურად უნდა იდგეს იქ ქართული ძალოვნები, უნდა ყოფილიყო ბლოკ პოსტები, გაძლიერებული პატრულირება და არ უნდა მიეტოვებინათ იქაურობა ორი  პოლიციელის ამარად.
სერგი კაპანაძე: ნაცვლად იმისა, რომ ენამოჩლექილი წერილები აგზავნოს პრემიერ მინისტრმა მოსკოვთან, გავიგოთ ყველამ ერთხელ და სამუდამოდ, რომ რუსეთი არის ოკუპანტი სახელმწიფო და არ ჩერდება, აპირებს კიდევ უფრო მეტი ტერიტორიების ოკუპაციას. ეს რეალობა უნდა გავაცნობიეროთ. მეორე, ამას სჭირდება კონკრეტული საპასუხო ნაბიჯები. მაგ. ადრე იყო ეს პრაქტიკა და შეაჩერა „ქართული ოცნების“ ხელისუფლებამ, როდესაც გააჩრა პატრულირება და უსაფრთხოების სამსახურების ყოფნა ადმინისტრაციულ გამყოფ ხაზთან და ამის შედეგია, რომ იქ ხალხს იტაცებენ ძალიან ხშირად და ამის შედეგია, რომ ასეთნაირად ხდება ადმინისტრაციული სასაზღვრო ხაზის კიდევ უფრო გადმოწევა და ოკუპაციის კიდევ უფრო გაგრძელება დანარჩენ ტერიტორიაზე. წლების განმავლობაში არსებობდა ასეთი მიდგომა, როდესაც ადგილზე იყო მობილიზებული სუსი, იყო მობილიზებული სპეცსამსახურები და ეს იყო გარკვეული მეხამრიდივით, ანუ ამის გამო არ ხდებოდა მსგავსი ქმედებების განხორციელება ოკუპანტების მხრიდან. ეს მოშლილია, ვიცით ჩვენ ბოლო წლების განმავლობაში. არც აღდგენაზე არავინ არ საუბრობს.
გიგა ბოკერია: საერთაშორისო ასპარეზზე მიზანმიმართული სტრატეგიის ქონა, რომ მუდმივად ზიანი მიაყენონ რუსეთის ფედერაციას, მინიმუმ ეს ინსტრუმენტი გამოიყენონ, რომ შემაკავებელი ეფექტი ჰქონდეს რუსეთის ფედერაციის აგრესიული ნაბიჯების მიმართ და ჩვენ ვერ ვხედავთ არათუ ამ ნაბიჯებს, ჩვენ გვესმის ხოლმე ბრიყვული, სულელური და მავნებლური გამართლებები რუსეთის ნაბიჯებისა.
ქეთევან ციხელაშვილი: ჩვენ ფაქტობრივად რეგულარულად ვაწყდებით ასეთი ტიპის პროვოკაციებს, როდესაც ხდება საოკუპაციო ხაზის გასწვრივ სხვადასხვა ტიპის დაბრკოლებების აღმართვა. ადრე ამას ფორმა ჰქონდა მავთულხლართების, ბანერების. ეს არის მიწათხრილები და ამას უწოდებენ ე.წ. ცეცხლის საწინააღმდეგო ხნულებს. აუცილებელია, რომ მუდმივად იყოს მობილიზებული არა მხოლოდ საქართველოს ხელისუფლება და ეს რა თქმა უნდა, ხდება ყოველთვის, არამედ მთელი საერთაშორისო საზოგადოება, რომ ერთიანი ძალისხმევით და თანმიმდევრულობით შევძლოთ მანკიერი პრაქტიკის შეჩერება და მეორე მხრივ, სიმბოლურია და კარგად აჩვენებს სახეს იმისა, თუ რა პოლიტიკა ხორციელდება, როგორ არის ყველაფერი ადამიანების წინააღმდეგ.
მიხეილ ჯანელიძე: ჩვენ გვაქვს ინციდენტების პრევენციის და რეაგირების მექანიზმი და ეს არის ის ინსტრუმენტი, რომელიც გამოიყენება ამ შემთხვევაში და აუცილებლად ამ ინსტრუმენტს ავამოქმედებთ და გამოვიყენებთ.
გია ვოლსკი: პატრულირების თემა ამ საკითხს ვერ წყვეტს. ამ საკითხს წყვეტს ის სავალალო ფაქტი, რომელიც დაუშვა ხელისუფლებამ მაშინ, როდესაც ვერ გათვალა, არ დაუჯერა მოკავშირე ქვეყნებს, ევროკავშირს, აშშ-ს და ჩაება ისეთ ავანტურაში, რომელმაც მიგვიყვანა ოკუპაციამდე. დაპირისპირება შესაძლებელია, თუმცა შემოხაზვა, ხნულების გავლება მიმდინარეობს იმ ხაზზე, რომელიც 2007 წლის ბრძანებულებით პრეზიდენტმა დაადგინა, როგორც საბჭოთა კავშირის პერიოდის საზღვარი და ომის შემდეგ. რომელიც უკანონოდ არის ჩატარებული რუსეთის მიერ ოკუპაცია უკანონოდ არის განხორციელებული, სწირედ ამ ხაზს მიუყვება ეს ხნული.

[bookmark: _Toc513620117]„ადამიანის უფლებათა ცენტრი“ ტატუნაშვილის საქმის გამოძიებას მოითხოვს

„ადამიანის უფლებათა ცენტრი“ ტატუნაშვილის საქმესთან დაკავშირებით საქართველოს ხელისუფლებას 3 მოთხოვნას უყენებს - ეფექტიანად წარიმართოს საქმის გამოძიება, სტრასბურგში წარადგინოს საჩივარი რუსეთის წინააღმდეგ და ყველა შესაძლო საერთაშორისო ფორმატში მოითხოვოს ტატუნაშვილის შინაგანი ორგანოების და სამედიცინო დოკუმენტაციის გადმოცემა. ამასთან, როგორც ტატუნაშვილის ოჯახის ადვოკატმა, თამარ ავალიანმა განაცხადა, გიორგი ტატუნაშვილის სახელით რუსეთის ფედერაციის წინააღმდეგ სტრასბურგის სასამართლოში შესატანად ინდივიდუალური სარჩელიც მზადდება.
გიორგი ტატუნაშვილი: ტელეფონში მაქვს სურათები, შუბლზე ნატყვიარი ეტყობა, ცხვირი აღდგენილია, თავისი არ არის, ხელები დაჩეჩქვილი ჰქონდა, დამტვრეული და ხელმეორედ აწყობილი. ამას რაში სჭირდებოდა შინაგანი ორგანოები? რატომ არ დადო შუალედური ექსპერტიზის დასკვნა სამხარაულის ეროვნულმა ბიურომ, საინტერესოა ჩემთვის.
თამარ ავალიანი: სამხარაულის ეროვნული ბიურო ორ თვეზე მეტია, აწარმოებს ექსპერტიზას და ოჯახს არ აქვს ინფორმაცია მის შედეგებთან დაკავშირებით. გამოძიების მასალებს როცა გავეცანით, იქ იყო სამხარაულის ექსპერტიზის წერილი, რომელიც გამოძიებას სთხოვს, რომ გადასცეს ბიუროს არჩილ ტატუნაშვილის შინაგანი ორგანოები. ყველაზე დიდი პრობლემა საქართველოს ხელისუფლების არის ის, რომ არჩილ ტატუნაშვილის ოჯახმა და მეც, როგორც მისი ოჯახის დამცველმა, მედიისგან შევიტყვეთ, რომ არჩილ ტატუნაშვილის ცხედარს არ ჰქონდა შინაგანი ორგანოები.“
ცენტრის წარმომადგენლებს გუშინ კახა კოჟორიძე შეხვდა - 
კახა კოჟორიძე: პრეზიდნეტი იყო პირველი, ვინც ამ საქმეს მკვლელობა ძალიან პირდაპირ უწოდა, ასევე პრეზიდენტმა იმთავითვე განაცხადა, რომ ამ საქმეზე მისი მაღალი მნიშვნელობიდან გამომდინარე  სახელმწიფომ, საქართველომ უნდა შეიტანოს რუსეთის ფედერაციის წინააღმდეგ სტრასბურგის სასამართლოში სახელმწიფოთაშორისი სარჩელი და შესაბამისად, ჩვენ ველით, რომ ის პრობლემები, რომლებიც ამ საქმეზე, როგორ ადვოკატები და ოჯახის წევრები საუბრობენ,  არსებობს, აღმოიფხვრება.
-----------------------------------------------
მარიამ ჯიშკარიანი (ცენტრი „ემპათია“): „შეაყარე კედელს ცერცვი“ პოზიციაა. პრაქტიკულად თავზე გადაგვახიეს სისხლის სამართლის საპროცესო კოდექსი პროკურატურამ. მათ ჩვენს ექსპერტს გააცნეს რაღაცა 2 ფურცელი მასალა, რომლიდანაც არაფერი არ ირკვეოდა პრაქტიკულად და ქსეროასლების გადაღების საშუალება მას არ მიეცა. იგივე მდგომარობაა ექსპერტიზაში, გამოგვიგზავნეს ვრცელი წერილი, სადაც „მობრძანდით, დაბრძანდით“ იყო ნათქვამი ექსპერტის მიმართულებით. ექსპერტი ბრძანდებოდა, გაეცნო რაღაც გარკვეული ტიპის სრულიად გაუგებარ მასალებს, მაგრამ არანაირი ასლის გადაღება, ის რაც დასკვნის დაწერის პროცესს სჭირდება, არ იძლევიან. რატომღაც გაუთქმელობაზე მოაწერინეს ხელი, თუმცა რის გაუთქმელობაზე - ვერ ვიგებ, იმიტომ რომ არაფერი არ არსებობს ისეთი მასალა. რატომ არის ქართველი ხალხისთვის საიდუმლო საოკუპაციო რეჟიმის მიერ მოკლული ადამიანის გამოძიების მასალები და თუნდაც ექსპერტიზის მასალები, ჩემთვის გაუგებარია. 
თუ არ დაემატა წამების მუხლი, ევროკონვენციის მე-3 მუხლი ვერ იფიგურირებს სარჩელში, რაც ერთ-ერთი მნიშვნელოვანი მუხლი გახლავთ, ეს არის აბსოლუტური აკრძალვა პრაქტიკულად და გარდა ამისა, ჩვენ ვვარაუდობთ, რომ სწორედ წამების ფაქტმა გამოიწვია ადამიანის სიკვდილი. შესაბამისად, ეს სამართლებრივადაც არ შეესაბამება საქმის ვითარებას და საქმის გარემოებას. მაგრამ საერთოდ, ჩემთვის სასაცილოა, ადამიანის უფლებათა ეროპულ სასამართლოში როგორ უნდა დაწერონ სარჩელი, ან რა მიმართულებით, როდესაც არანაირი საგამოძიებო მოქმედება ადეკვატური, ადგილზე ჩატარებული არ არის. ასეთ შემთხვევაში ადამიანის უფლებათა ევროპული სასამართლო ან არ მიიღებს ამ სარჩელს, ან უკან დააბრუნებს - გამოიძიეთო, გეტყვის.
ალეკო ცქიტიშვილი: არსებობს გამოძიებაში დიდი  პრობლემები. გამოძიება პრაქტიკულად წინ ვერ მიდის სხვადასხვა მიზეზი გამო,  იქნება ეს ექსპერტიზის მიმდინარეობა თუ სხვა კუთხით  არსებული პრობლემები.  რა თქმა უნდა, პრობლემებს აქვს ობიექტური საფუძველი, თუმცა ჩვენ მიგვაჩნია, რომ ხელისუფლებას უნდა ჰქონდეს მეტი ძალისხმევა, რათა  ეფექტიანად განხორციელდეს გამოძიება, დადგინდეს დამნაშავე პირები.“
„კურიერის“ მთავარ გამოშვებაში ითქვა, რომ „ტატუნაშვილის საქმეს სწავლობს ცნობილი ნორვეგიელი უფლებათდამცველი, რომელიც 2011 წლიდან ანდრეს  ბრეივიკის საქმესაც სწავლობდა. ჰელსინკის კომისიის ექსპერტი ოგა ბორჩგრევინკი ფიქრობს, რომ გამოძიება საქართველოს ხელისუფლებას ნელი ტემპებით მიჰყავს. მისი აზრით, უნდა შეიქმნას პრეცედენტი, როდესაც საოკუპაციო რეჟიმს ადამიანების წამებისთვის პასუხს მოსთხოვენ.
ოგა ბორჩგრევინკი:  ეს ფაქტი აჩვენებს, რომ ომი გრძელდება. ვხედავთ ძალადობას, ე.წ. საზღვრის სიახლოვეს მცხოვრები ადამიანების უფლებების დარღვევას. პასუხისმგებლობა საოკუპაციო ძალაზეა. რუსეთმა უნდა შეწყვიტოს ადამიანების დატყვევება, მეორეს მხრივ კი საგამოძიებო უწყებებზეა ვალდებულება, გამოიძიონ წამებისა და მკვლელობის ფაქტები. ტატუნაშვილის საქმე ნელი ტემპებით მიმდინარეობს და არც საკმარისად გამჭვირვალეა. ჩვენ ამ დრომდე არ ვიცით, რა მოხდა.
უჩა ნანუაშვილი: მთავარი კითხვა, რაც მიჩნდება, არის ის, რამდენად აქვს სახელმწიფოს ჩამოყალიბებული სტრატეგია ამ საქმესთან დაკავშირებით, რამდენად აპირებს, გამოიყენოს ყველა ბერკეტი, რომ მომავალში მოხდეს პრევენცია მსგავსი დანაშაულების და მოხდეს კონკრეტული დამნაშავეების დასჯა. მე მრჩება შთაბეჭდილება, რომ ყველა ბერკეტი და მექანიზმი არ არის გამოყენებული.
------------------------------
მიხეილ ჯანელიძე: საქართველოს მთავრობა, იუსტიციის სამინისტრო ამ საკითხზე მუშაობდა პირველი დღეებიდანვე. ამას სჭირდება შესაბამისი მომზადება სამართლებრივად. 
თეა წულუკიანი: იუსტიციის სამინისტრომ მთავრობასთან შეთანხმებით ჯერ კიდევ მაშინ დაიწყო სარჩელის მომზადება სტრასბურგის სასამართლოში გასაგზავნად, როდესაც ჩვენი ხელისუფლება ყველა ღონეს ხმარობდა ცხედრის დასაბრუნებლად ცხინვალის რეგიონიდან. ამის შემდეგ მოხდა გადმოცემა ცხედრისა, რომელსაც ჩვენ მივაგეთ პატივი, მივაბარეთ მიწას, მაგრამ არ გაჩერებულა სარჩელის მომზადების პროცესი. ჩვენ მას ძალიან მოკლე ვადებში დავასრულებთ იმ ყველა პროცედურის დაცვით, რომელიც გაზრდის ჩვენს შანსებს, როგორც მოსარჩელე მხარისა და რა თქმა უნდა, ამ საქმეზე მოპასუხე იქნება რუსეთის ფედერაცია.
ქეთევან ციხელაშვილი: საქართველოს ხელისუფლება გამოიყენებს ყველა ინსტრუმენტს, რომელიც არის მის ხელთ, რა თქმა უნდა მშვიდობიან, დიპლომატიურს, სამართლებრივს, პოლიტიკურს და ა.შ. ეს მზადება ადრეც მიდიოდა.  რა თქმა უნდა საქართველოს ხელისუფლება მუშაობს ამ სარჩელზე. 
დიმიტრი ზურაბაშვილი (მცხეთა-მთიანეთის პოლიცია): არჩილ ტატუნაშვილის განზრახ მკვლელობასთან დაკავშირებით წარმოებაში არსებულ სისხლის სამართლის საქმეზე გამოკითხულია ათეულობით მოწმე, მათ შორის არჩილ ტატუნაშვილის ოჯახის წევრები. დაზარალებულის უფლებამონაცვლედ ცნობილია არჩილ ტატუნაშვილის მამა, გიორგი ტატუნაშვილი. დანიშნულია სასამართლო-სამედიცინო ექსპერტიზა. ამ ეტაპზე იგეგმება ფოტოსურათით ამოცნობის პროცედურები, არჩილ ტატუნაშვილის, ლევან ქუტაშვილის და იოსებ პავლიაშვილის თავისუფლების უკანონოდ აღკვეთაში გამავალ პირთა მამხილებელი მტკიცებულებების მოპოვების მიზნით.
ირაკლი სესიაშვილი: პირველ რიგში, არავის უნდა ჰქონდეს განცდა, რომ ვინმე დაუსჯელი დარჩება. ეს მხოლოდ და მხოლოდ დროის ამბავია. ჩვენ ამ მექანიზმებს მიზანმიმართულად ვიყენებთ, ერთი მხრივ იმისათვის, რომ ოკუპანტს მოეთხოვოს პასუხი და მეორეს მხრივ, რომ ამას ჰქონდეს პრევენციული ხასიათი. ოკუპანტმა უნდა იცოდეს –  მიუხედავად იმისა, რომ ჩვენი ტერიტორიები ოკუპაციის ქვეშაა, პასუხისმგებლობა რუსეთს ეკისრება.  
ირაკლი აბესაძე: ძალიან მნიშვნელოვანია, რომ  ტატუნაშვილის მკვლელობაზე, ასევე მსგავს ძალიან მძიმე დანაშაულებებზე,  რომელსაც წლების განმავლობაში ჩადიოდა რუსეთის ფედერაცია საქართველოს ოკუპირებულ ტერიტორიებზე, სრულფასოვნად დადგეს სწორედ რუსეთის პასუხისმგებლობის საკითხი და ამისათვის ხელისუფლებამ ძალიან აქტიურად გამოიყენოს ყველა შესაძლებელი ინსტიტუცია, იქნება ეს სტრასბურგის სასამართლო თუ ევროპარლამენტი.

ჩრდილოატლანტიკური ალიანსის კიდევ ერთი ფინანსური კონტრიბუცია - შეთანხმება  საქართველოს თავდაცვის მინისტრმა და ნატოს გენერალური მდივნის მოადგილის თანაშემწემ გუშინ გააფორმეს. დახმარება ნატო-საქართველოს წვრთნისა და შეფასების ერთობლივი ცენტრისთვის მილიონ ევროზე მეტი ღირებულების ავტოსატრანსპორტო საშუალებების გადაცემას გულისხმობს.
ლევან იზორია: შეთანხმებას, რომელიც ითვალისწინებს ნატოს  მხრიდან საქართველოსთვის დახმარებას. საუბარია ავტოსატრანსპორტო საშუალებებზე და მისი საერთო ღირებულება აღემატება მილიონ ევროს.
ჯონათან პერიში: ჩვენ შესანიშნავი შეხვედრა გვქონდა და წარმატებული თანამშრომლობისთვის ნატოს სახელით მინისტრს მადლობა გადავუხადე, განსაკუთრებული მადლობა თავდაცვის მინისტრს საერთაშორისო უსაფთხოებაში შეტანილი უდიდესი წვლილისთვის, ავღენთში მიმდინარე მტკიცე მხარდაჭრის მისიაში მონაწილეობისთვის. ჩვენ ასევე გვქონდა დეტალური განხილვა საქართველო-ნატოს პაკეტის შესახებ და მე შემიძლია, მინისტრს მივულოცო, რომ საქართველო სწორედ არის კონცენტრირებული ამ პაკეტზე. ასევე მნიშვნელოვან დოკუმენტს მოვაწერეთ ხელი, რომელიც შემდეგი ნაბიჯია საქართველოს მხარდაჭერისთვის.

მისი განცხადებით, ცვლილებათა პაკეტი არ ეხება იმ ადამიანებს, რომლებიც ამჟამად ემიგრაციაში იმყოფებიან. ახალი რეგულაციების თანახმად გამშვებ პუნქტებზე ქართველ მესაზღვრეებს უფლება ეძლევათ, შეაჩერონ ევროკავშირის ქვეყნებში მიმავალი მოქალაქე, თუ მას წესრიგში არ აქვს პასპორტი, ვერ ასაბუთებს, სად მიდის და როდის ბრუნდება. ასეთი უფლებებით აღჭურვილი არიან ევროკავშირის მესაზღვრე პოლიციელები. ასევე დასჯადი ხდება საზღვარზე ადამიანების უკანონოდ გადაყვანის ორგანიზებაც. კანონპროექტის განხილვა მიმდინარე კვირის ბოლომდე იგეგმება. 
არჩილ თალაკვაძე: საქართველოს პოლიციელებს საზღვარზე უფლება ექნებათ, რომ შეაჩერონ შენგენის ზონაში წამსვლელი პირი, თუ მას არ აქვს წესრიგში ბიომეტრიული დოკუმენტი, პასპორტი, ვერ ასაბუთებს, სად მიემგზავრება და როდის დაბრუნდება. ვიმსჯელებთ დასჯადობაზე იმ პირების და ორგანიზაციების მიმართ, რომელიც საზღვარზე ჩვენი თანამოქალაქეების უკანონოდ გადაყვანას ახორციელებენ. ეს ცვლილებები ემიგრაციაში მყოფ ჩვენს თანამოქალაქეებს არ ეხებათ და არ შეეხებათ. 
სოფო ქაცარავა: ეს მხოლოდ და მხოლოდ  ეხმარება იმ პროცესს, რასაც ქვია ვიზალიბერალიზაციის პროცესის ხელშეწყობა. ყველამ ძალიან კარგად ვიცით, თუ რამხელა მონაპოვარი არის ეს ჩვენთვის  და უნდა გვქონდეს პრევენციული მექანიზმი, რომ არანაირი საფრთხე ვიზალიბერალიზაციას არ შეექმნას. ამ ეტაპზე ეს საკითხი ასე არ დგას, მაგრამ ყველაფერი კეთდება იმისთვის და ეს ცვლილებები ზუსტად  ამას ითვალისწინებს, რომ მომავალში მინიმუმამდე დავიდეს ნებისმიერი საფრთხე.

ხმაურისა და დაპირისპირების ფონზე მიმდინარეობდა ე.წ პიჯაკების საქმის სასამართლო პროცესი. სხდომაზე გენერალური აუდიტორი გამოკითხეს. დაცვის მხარეს ნოდარ ვეკუასთან კითხვები მის მიერ გაცემული დასკვნასთან დაკავშირებით ჰქონდა. თემურ ჯანაშიას ადვოკატის განცხადებით, აუდიტის მიერ გაცემულ დასკვნას არანაირი სამართლებრივი საფუძველი არ აქვს, პროცესზე მოწმე მიკერძოებული იყო და კრიტიკულ კითხვებს თავს არიდებდა.
გიორგი მუჯირი: დაცვის მხარის მიერ დასმული იყო ჰიპოთეტური კითხვები, ვარაუდებზე დაყრდნობილი, რომელიც არაფერ შუაში იყო ანგარიშთან. დაცვის მხარისთვის  ცნობილია, რომ მოწმე იკითხება ფაქტებთან  მიმართებაში და კითხვები არ იყო მიმართული ფაქტებისკენ, არამედ მიმართული იყო რაღაც  ვარაუდებისკენ. 
ბექა ბასილაია: მოცემული საქმე გადაიქცა გამოცხადებული სიკვდილის ქრონიკად. მრჩება შთაბეჭდილება, რომ ყველანი ერთად სინქრონულად მოქმედებენ, რომ შეთხზული ბრალდება და დასკვნა, რომელიც აუდიტის დასკვნამ გასცა, „გააპრავონ“. მოცემული მოწმე არის უაღრესად  მიკერძოებული, უაღრესად ტენდენციური, კრიტიკულ კითხვებზე სცემს პასუხს, რომ „ამის შემოწმება ჩემს  უფლება-მოსილებაში არ შედიოდა, ეს საკითხი მე არ  უნდა გამერკვია“ და  ა.შ.  ამ დროს არავითარი დოკუმენტი არ დევს საქმეში. 
თემურ ჯანაშია: ერთი სიტყვით, არის ჩვეულებრივი რევიზორი, რომელიც აბსოლიტურად არაადეკვატურ პასუხებს იძლევა და მხოლოდ და მხოლოდ იძლევა ისეთ პასუხებს, რომლებიც  პროკურატურას მოცემულ მომენტში აწყობს.

თბილისის საქალაქო სასამართლოში „საერთაშორისო გამჭვირვალობა – საქართველოს“ თავმჯდომარის ეკა გიგაურის სარჩელის განხილვა მოსარჩელე მხარის გამოუცხადებლობის გამო გადაიდო. მოსარჩელე მხარის ადვოკატებმა სასამართლოს შუამდგომლობით მიმართეს, სადაც საუბარია, რომ ერთი ადვოკატი მივლინებით გერმანიაში, მეორე კი ბათუმში იმყოფება. ეკა გიგაური რეჟისორ გოგა ხაინდრავას ღირსების შელახვისთვის და ცილისწამებისთვის სამართლებრივ დასჯას და თანხის დაკისრებას ითხოვს.
ხაინდრავას განცხადებით, გიგაური სხდომებს მიზანმიმართულად არ ესწრება.
გოგა ხაინდრავა: ის ემალება ქართულ მართლმსაჯულებას. სამი წლის წინ შევიდა ეს სარჩელი და ამის მერე არ ყოფილა არცერთ პროცესზე. იცის, რომ სიცრუეა, სიყალბე და ცილისწამება, რაც მე დამწამა, თითქოს მე მისი პატივი და ღირსება შევლახე, რაც შეუძლებელია, იმიტომ, რომ იმისთვის, რომ პატივი და ღირსება იყოს შელახული, ის პატივი და ღირსება უნდა არსებობდეს და ის არ არსებობს. ქალბატონ ლომჯარიას, რომელიც ვალდებულია, რომ ხალხი დაიცვას და სიმართლე დაიცვას, რომ უზრუნველყოს თავისი მეგობრის მოსვლა სასამართლოში, რომ ქართულმა სასამართლომ და საზოგადოებამ გაიგოს სიმართლე მისი ბნელი წარსულის შესახებ. 

ნაცმოძრაობის სამეგრელო-ზემო სვანეთის ორგანიზაციის ხელმძღვანელმა მურთაზ ზოდელავამ ხობში ორი ოჯახი მოინახულა, რომლებიც უკიდურეს გაჭირვებაში ცხოვრობენ. ოჯახს სოციალურ დახმარება და ინვალიდობის პენსიაც მოუხსნეს. მათ რამდენჯერმე მიმართეს გამგეობას და პირდად მერს, თუმც უშედეგოდ. ოჯახს დახმარებას გუშინ მურთაზ ზოდელავა დაჰპირდა.
მურთაზ ზოდელავა: ეს ადამიანი ებრძვის უმძიმეს დაავადებას და სჭირდება თვითმმართველობის, გამგებლის, ხელისუფლების თანადგომა. საჭიროა გარკვეული თანხა, რომ  ეს ადამიანი გრძნობდეს თანადგომას მუნიციპალიტეტის. მოვითხოვთ, რომ ბ-ნი გამგებელი, რომელიც არის ივანიშვილის პატარა მოურავი აქ, დაკავედეს ამ ადამიანების პრობლემების მოგვარებით და არა ხეების მოძიებით სამეგრელოში, თავის და სხვა რაიონებში.

„კურიერის“ მთავარი გამოშვების ინფორმაციით, „სამგრელოს სოფელბში ყვებიან, რომ პრეპარატებით დამუშვების შემდეგ მწერი მხოლოდ რამდენიმე საათით არის პარალიზებული და შემდეგ კვლავ აქტიურდება. კიდევ ერთი პრობლემა მავნებელთან ბრძოლისთვის საჭირო სახსრებია. წელს მთავრობა პრეპარატებს უფასოდ აღარ არიგებს. ვიდრე ხელისუფლება შესაწამლ საშუალებებს ეძებს, მოსახლეობა სამეგრელოში ფაროსანას მტვერსასრუტით აგროვებს. ზუგდიდის რაიონის სოფლებში ყვებიან, რომ დათბობის შემდეგ მავნებელმა მწერმა გაიღვიძა და შარშანდელთან შედარებით გაორმაგებული რაოდენობით შეესია მოსავალსაც და საცხოვრებელ სახლებსაც.
ადგილობრივი: ძალიან ცუდი მდგომარეობაა. საჭმელს ვერ გამოიტან, ვერ დადებ მაგიდაზე, რამე რომ დაგრჩეს დაუფარავი ან ღიად, ყველაფერს სუნი ასდის, ყველაფერი არის ამის გამოყოფილი სითხისგან გაფუჭებული, გაყვითლებული. ერთნაირი წამალი, მეორენაირი წამალი, არაფერი არ შველის. პილასოსით ვიჭერ. მოკლავ - უარესია, მეტი სუნი იქნება. ღამე ვერ ვიძინებთ, 4-5 ჯერ გარეთ გავრბივარ ამის სუნისგან.
ადგილობრივი: არ შველის ამას არაფერი. ყველგან ესენი არიან, ბოსტანი გინდა, ახლა ბაშმალა გამოსულია ნაყოფი, დაესიენ იმას, მერე ესევიან ციტრუსის ყვავილებს, ვენახს ესევიან, შარშან 1 კგ ყურძენი არ მოგვიკრეფია.“
მოსახლეობა ამბობს, რომ შესაწამლი საშუალებები, რომელიც ხელისუფლებამ ურჩია, არ მოქმედებს. ქიმიური ნივთიერებით დამუშავების შემდეგ მწერი იძინებს და რამდენიმე საათის შემდეგ ისევ იღვიძებს.
ადგილობრივი: აძინებს 20 წუთი და მერე ისევ ფრინავს, დაფრინავს ყველგან.
ადგილობრივი: შარშანდელ მთავრობის შენაწამლს არაფერი შედეგი არ ქონდა. მე როგორც გავიგე, რაღაც სალიარს ასხავენ და მერე კვამს უშვებენ, რომ მოსახლეობა მოატყუონო და ფული რომ გაათეთრონო.“
ადგილობრივები ამბობენ, რომ პესტიციდების მოქმედების შემთხვევაშიც მათი საკარმიდამო ტერიტორიის შეწამვლას აზრი არა აქვს, რადგან ტყე არ იწამლება და მავნებელი მწერი გარკვეული პერიოდის შემდეგ მათ სახლებსაა და ნათესებს ისევ უტევს. ავიაციის გამოყენებას და ტყეების შეწამვლას კატეგორიულად გამორიცხავენ სოფლის მეურნეობის სამინისტროში. ამბობენ, რომ კანონი სახელმწიფოს ამის უფლებას არ აძლევს. მათი თქმით, ტყეების გასწვრივ ე.წ. ფერომონები განათავსეს, რაც ძირითადად მონიტორინგისთვის და არა მწერის განადგურებისთვის გამოიყენება. რაც შეეხება მოსახლეობის მიერ გამოყენებული პრეპარატების ეფექტურობას, უწყების წარმომადგენელი დარწმუნებულია, რომ პესტიციდები მოქმედებს.
მოსახლეობის პრეტენზიებს ადგილობრივი მთავრობაც პასუხობს. მუნიციპალიტეტში აღიარებენ, რომ ის, რაც შარშან უფასო იყო, წელს მოსახლეობისთვის ფასიანია. შესაწამლ საშუალებებს საკარმიდამო ნაკვეთების დასამუშავებლად ადგილობრივები თავად ყიდულობენ.
სოსო ლაგვილავა: ჩვენ ვეხმარებით მოსახლეობას და ვაძლევთ ტექნიკას, რომ შეიწამლოს, მაგრამ მათ უნდა იყიდონ წამლები. შარშან მთავრობამ დაარიგა. სამწუხაროდ, შარშან მთავრობის დარიგებული პრეპარატები ბევრმა გაყიდა“.
ფასები ზუგდიდის მუნიციპალიტეტის წარმომადგენელმა არ იცის. კომერციულ მაღაზიებში, სადაც ის მოსახლეობას ამ პრეპარატების შეძენას ურჩევს, პესტიციდების ფასი 50-დან 80 ლარამდეა. შეწამვლის გამეორება თითოეულ მოსახლეს დაახლოებით 20-25 დღეში ერთხელ მოუწევს, ეს კი მათთვის საკმაოდ დიდი ხარჯია. მავნებელი მწერისგან შეწუხებული ადგილობრივები ამბობენ, რომ ამ ხარჯსაც გაიღებენ, თუმცა იმის გარანტია, რომ ის ფაროსანაზე იმოქმედებს, არ არსებობს. არც იმის გარანტიაა, რომ ერთხელ შეწამლულ ტერიტორიაზე მავნე მწერი უკონტროლო ტყიდან არ შემოვა.“ 

დაშბაშის კანიონს  და აწყურის ღვთისმშობლის ტაძარს სამცხე-ჯავახეთში სოფლის მეურნეობისა და ინფრასტრუქტურის მინისტრები ესტუმრნენ. მთავრობის წევრებმა რეგიონში არსებული ტურისტული შესაძლებლობები და ინფრასტრუქტურული პროექტები განიხილეს. სამცხე-ჯავახეთში ორი მინისტრის ტურნეს მიზანი რეგიონში ტურისტული ინფრასტრუქტურის განვითარებაა.
დაშბაშის კანიონი - დაცული ტერიტორიების ბუნებრივი ძეგლი. ინფრასტრუქტურის არარსებობის მიუხედავად უნიკალურ, მრავალფეროვნებით გამორჩეულ ადგილს ბევრი ვიზიტორი ჰყავს. ახლა ხეობაში 2 კილომეტრიანი გზის გაკეთება იგეგმება, რაც ჩანჩქერამდე მისასვლელ დროს შეამცირებს და დაშბაშის კანიონს ტურისტებისთვის კიდევ უფრო მიმზიდველს გახდის. 
კიდევ ერთი ადგილი, სადაც ინფრასტრუქტურა მოეწყობა, ფოკას დედათა მონასტერია. წინამძღვარს, დედა ელისაბედს, გარემოს, სოფლის მეურნეობისა და ინფრასტრუქტურის მინისტრებმა ჯავახეთისთვის დამახასიათებელი სხვადასხვა ჯიშის ნერგები გადასცეს. ვიზიტის დროს განიხილეს ფარავნისა და საღამოს ტბების ტურისტული პოტენციალი.
ლევან დავითაშვილი: კონკრეტულად გარემოს დაცვისა და სოფლის მეურნეობის სამინისტროს რამდენიმე მნიშვნელოვანი პროექტის განხორციელების გეგმა აქვს. ეს უკავშირდება ინფრასტრუქტურის მოწყობას უკვე არსებულ დაცულ ტერიტორიებზე, რომელიც, რა თქმა უნდა, მიზიდულობას გააჩენს, მათ შორის ვიზიტორების. ასევე, ძალიან მნიშვნელოვანია კონკრეტულად საღამოს ტბის და ფარავნის ტბის პოტენციალის შესწავლა.“
ტურისტული მარშრუტის მნიშვნელოვანი ნაწილია ხერთვისის ციხის კომპლექსი, რომლის რეაბილიტაციაც დასასრულს უახლოვდება. უკვე სრულად განახლებულია ადმინისტრაციული შენობა და ვიზიტორთა ცენტრი. აწყურში მიმდინარეობს ღვთისმშობლის ტაძრის რეაბილიტაციაც. 
მაია ცქიტიშვილი: აღდგა ვიზიტორთა ცენტრი, საპირფარეშოები, ქვემოთ მოეწყო პარკინგი და საპირფარეშოები და ასევე გვაქვს ადმინისტრაციული შენობა. ჯამში ეს ყველაფერი, როგორც ხედავთ, ბილიკებიც მოეწყო, ანუ აქ შეუძლებელი იყო ადრე ამოსვლა ამ ციხე-სიმაგრის ტერიტორიაზე.“
ინფრასტრუქტურული სამუშაოების დასრულების შემდეგ სამცხე-ჯავახეთი ტურისტულად კიდევ უფრო მიმზიდველი გახდება.“

პრეზიდენტი ჰანსენი ოლიმპიური კომიტეტის პრეზიდენტს, ლერი ხაბელოვს შეხვდა  და საქართველოში მძლეოსნობის განვითარების პერსპექტივაზე ისაუბრა.  მძლეოსნობა ოლიმპიური  სახეობაა, რომელშიც მედლების ყველაზე მეტი  რაოდენობა  თამაშდება. სპორტის სახეობის განვითარებისა  და პოპულარიზაციისთვის გადაწყდა, რომ  2019  წელს საქართველო  რამდენიმე საერთაშორისო ტურნირს უმასპინძლებს. შეხვედრის დასრულების შემდეგ ჰანსენმა მძლეოსნობის ფედერაციის პრეზიდენტს, ალექსი ახვლედიანს ევროპის მძლეოსნობის ფედერაციის საპატიო ჯილდო გადასცა.
სვენ არენე ჰანსენი: მოხარული ვარ, რომ  მძლეოსნობის განვითარების  მდგომარეობისთვის  ბევრი კეთდება და დღესაც ოლიმპიური  კომიტეტის  პრეზიდენტთან გამართულ  შეხვედრაზე დავრწმუნდი, რომ  სპორტის ეს  სახეობა მისთვის  პრიორიტეტულია.  რაც შეხება ჯილდოს,  ბატონი ალექსი ბევრს აკეთებს მძლეოსნობის განვითარებისთვის და ამ  დონის ჯილდოს მხოლოდ  საუკეთესოებს გადავცემთ. 
ალექსი ახვლედიანი: 3 წელიწადი, 2014, 2015, 2016 წელი საქართველო მასპინძლობდა ევროპის სხვადასხვა ფორუმს და სწორედ  დღევანდელ ვიზიტზე გადაწყდა, რომ უკვე უახლოეს პერიოდში საბოლოო  გადწყვეტილება  იქნება მიღებული და  2019 წლიდან  უკვე საქართველო უმასპინძლებს კიდევ არაერთ საკმაოდ მნიშვნელოვან  ევროპულ ფორუმებს. 

გამგეთა ნაწილი ზურაბ წერეთელს სამსახურეობრივი მოვალეობის შეუსრულებლობასა და სამუშაო პროცესის შეფერხებაში ადანაშაულებს. კოლეგები მის გადადგომას ან თანამშრომლების ინტერესების დაცვას ითხოვენ. საინიციატივო ჯგუფის გამგეთა ნაწილი ბრალდებებს არ იზიარებს და წერეთლის საქმიანობას დადებითად აფასებს. თბილისის მერიაში პროცესს სასერტიფიკატო გამოცდებს უკავშირებენ, რომელიც ბიბლიოთეკების მოდერნიზებას ემსახურება. მერის მოადგილე ამბობს, რომ ბიბლიოთეკარებს გამოცდისთვის მოსამზადებელი დრო მოლაპარაკებების შედეგად რამდენჯერმე გაუხანგძლივდათ. 
ირინა კენჭაძე: საერთოდ ამ ადამიანმა არავინ - არც ფილიალების დირექტორები გაიცნო, არც თანამშრომლები, რა თქმა უნდა, თანამშრომლებზე ზედმეტია ლაპარაკი და ასე თითქმის ორი წელია ეს კაცი არის ჩაკეტილი თავის ოთახში. მოვალეობები აქვს, რა თქმა უნდა, დირექტორს. ჩამოწერილი წიგნები გვაქვს, არ გაუტანია. აწყვია ეს წიგნები უკვე ორი წელია. ჩავვარდით აი ასეთ სიტუაციაში. ამიტომ ვითხოვთ ამ კაცის გადადგომას.
ქეთინო ნიკურაძე: პრეტენზია ერთ-ერთი ის არის, რომ ბატონი ზურაბი არ იყოო ჩვენთან მოსულიო და არ იცნობსო ბიბლიოთეკებსო და ჩემთან რამდენჯერმე იყო. ჩვენი ბიბლიოთეკა მაინც სხვა ბიბლიოთეკებთან უფრო კომფორტულია, უფრო მოწესრიგებულია და მე ახლა უსამართლოდ ვერ დავდებ ვერავის ბრალს. ალბათ, სხვა გამგეს აქვს ამის პრეტენზია.
ზურაბ წერეთელი: ვერავინ ვერ იტყვის, რომ აქ ადამიანი მოსულა და მე მეთქვას, რომ არ მცალია, ვერ მიგიღებ. ყველასთვის ვპოულობ დროს. რაც შეეხება ჩამოწერილ წიგნებს, საკანონმდებლო ცვლილებები არის შესატანი, რომ წიგნებზე რაღაცა გამონაკლისები დაიშვას, რომ ჩვენ შეგვეძლოს წიგნის საჩუქრად გადაცემა, მაგრამ ეგ სამუშაო პროცესი არის. დღევანდელი მდგომარეობით, მე ხელი ვერ ავწიე იმაზე, რომ ეს წიგნები ავიღო და გადავყარო.
სოფიო ხუნწარია: ტესტირება ჩატარდება ივნისის დასაწყისში. თარიღს კონკრეტულად გამოვაცხადებთ. ჩვენ ორჯერ გვქონდა ბიბლიოთეკარებთან შეხვედრა. მათთან გავიარეთ თითოეული დეტალი, რაც აინტერესებდათ და სწორედ მათი თხოვნით ორჯერ გადაიდო ტესტირების თარიღი. ზურაბ წერეთლის ბრალდებებთან დაკავშირებით ინფორმირებული არ ვარ, სამწუხაროდ, თუმცა მგონია, რომ მთელი ეს წლები ის კეთილსინდისიერად ასრულებდა თავის მოვალეობას.“
„ქრონიკის“ ინფორმაციით, მედიათეკების დირექტორი მომავალ კვირას თანამდებობას მაინც დატოვებს, რადგან მერია ახლადშექმნილი თბილისის მულტიფუნქციური ბიბლიოთეკების გაერთიანების ხელმძღვანელის პოზიციაზე კონკურსს აცხადებს. მიიღებს თუ არა ზურაბ წერეთელი კონკურსში მონაწილეობას, ჯერ არ აკონკრეტებს.

სატესტო ავტობუსი ორი კვირის განმავლობაში სხვადასხვა მარშრუტით იმოძრავებს. დედაქალაქის მერის განცხადებით, უახლოეს პერიოდში ელექტროავტობუსების შემოყვანა და მათი საქართველოში წარმოება იგეგმება.
კახა კალაძე: დედაქალაქსაც ეყოლება ელექტროავტობუსები. ვნახავთ, თუ როგორი ინფრასტრუქტურა სჭირდება, როგორ უნდა მოეწყოს ყველაფერი და მომდევნო წლების განმავლობაში ჩვენც ალბათ, როდესაც უფრო განვითარდება ეს მიმართულება, აუცილებლად შემოვიყვანთ ელექტროავტობუსებს. ასევე ჩვენ ვმუშაობთ იმაზე, რომ  თქვენ იცით, წინასაარჩევნოდ მე მქონდა ამაზე  საუბარი, ეს არის  ავტობუსების აწყობა-წარმოების გაკეთება საქართველოში.

„ბათუმზე ქიმიური შეტევა ხორციელდება“ - ამ შინაარსის პლაკატები გუშინ ქალაქის სხვადასხვა ადგილას გამოჩნდა. მიზეზი ღია ცის ქვეშ აზოტის და დაუმუშავებელი გოგირდის გადამუშავება და დასაწყობებაა, რაც რამდენიმე დღეა გრძელდება. ბათუმის ნავსადგურში გარემოსდაცვითი ზედამხედველობის დეპარტამენტის წარმომადგენლები უკვე ჩავიდნენ, რომლებმაც გოგირდის გრანულების მავნებლობის ხარისხი უნდა შეაფასონ. დასკვნა ცნობილი რამდენიმე დღეში გახდება, ნავსადგურის გარემოს დაცვის სამსახურის წარმომადგენელი კი ირწმუნება, რომ ნივთიერება ჯანმრთელობისთვის საზიანო არ არის.
ნატო დავითაძე: წარმოდგენილი პირველადი მასალებით და როგორც ეს დოკუმენტებით და ატმოსფერულ ჰაერში გაფრქვეული შეთანხმებული ნორმებით არის გოგირდის გრანულები, შესაბამისად ჩვენი მიზანი ის არის, რომ შევამოწმოთ და დავადგინოთ, ამ  ეკოლოგიური ექსპერტიზის პირობებით გათვალისწინებული ვალდებულებები აქვს შესრულებული თუ არა.
ზაზა ვარშალომიძე: ნავსადგური სარგებლობს სანავსადგურე წესების შესაბამისად, რომელიც ხელმძღვანელობს აიმდიჯი კოდით, სადაც განსაზღვრულია საშიში კატეგორიების ტვირთები, ჩამონათვალი სიაა საშიშ კატეგორიათა ტვირთების, სადაც გრანულირებული გოგირდი მისი კოდის მიხედვით არ არის საშიშ კატეგორიათა ტვირთთა ჩამონათვალში, არ ეკუთვნის.

თავშესაფრის მაძიებელთა რაოდენობის ზრდა და უვიზო რეჟიმის ამოქმედების შემდეგ გამოწვეული მიგრაციის პრობლემები იყო საგარეო საქმეთა სამინისტროში გამართული შეხვედრის მთავარი  თემა. შეხვედრაში აღმასრულებელი ხელისუფლების და საერთაშორისო ორგანიზაციების წარმომადგენლები მონაწილეობდნენ. დისკუსია არასამთავრობო ორგანიზაცია "CIDA"-ს ორგანიზებით ჩატარდა. 
თეონა  კილაძე: CIDA” ახორციელებს პროექტს „პარტნიორობა მიგრანტთა უფლებებისთვის“, რომლის ფარგლებშიც იურიდიულ კონსულტაციებს ვუწევთ ამჟამინდელ, პოტენციურ და დაბრუნებულ მიგრანტებს. დღევანდელი შეხვედრა შედგება ადგილობრივი თვითმმართველობის, მედიისა და  არასამთავრობო  ორგანიზაციის წარმომადგენლებთან, იქიდან გამომდინარე, რომ აქტიურად გავაცნოთ მიმდინარე საკითხები, რაც გამოიკვეთა პროექტის მიმდინარეობისას.  ასევე,  პროექტის მეორე ნაწილი შეეხება შრომითი ექსპლუატაციის საკითხს, რაც ასევე მწვავედ არის და გვინდა, აქცენტები გავაკეთოთ ამ თემებზე.

ევროპისა და ცენტრალური აზიის 2018 წლის ეკონომიკური ანგარიშის პრეზენტაცია გაიმართა. მომხსენებლებმა ვირტუალური ფულის პერსპექტივაზე და ამ მიმართულებით საქართველოს შესაძლებლობებზე უსაუბრეს. განიხილეს ის ცვლილებები, საჭიროება და საფრთხეები, რაც კრიპტოვალუტისა და ბლოკჩეინის სისტემას უკავშირდება.  
კობა გვენეტაძე: საქართველოს ეროვნული ბანკი, ისევე როგორც სხვა ეროვნული ბანკები, ყურადღებით აკვირდება, თუ როგორ ხდება განვითარება ვირტუალურ ვალუტებთან დაკავშირებით. პრაქტიკა და ცოდნა არ არის ძალიან დიდი იმის გამო, რომ დიდი ხანი არ არის, რაც ასეთი კრიპტოვალუტები არსებობს. მიუხედავად ამისა, თუ კი არსებობს რაიმე პრინციპი, რომლის დაცვაც ამ შემთხვევაში მოგვეთხოვება, ჩვენ ამას ვაკეთებთ.
ჰანს ტიმერი: საქართველოში კრიპტოვალუტისა და ბლოკჩეინის სისტემებში ჩართულობა 5%-ით გაიზარდა. საინტერესოა, თუ როგორ მოახერხებს ამ ზრდის შედეგების გამოყენებას ქვეყანა. რა თქმა უნდა, არის გამოწვევებიც. მაგალითად, ელექტროენერგიის ჭარბი მოხმარება, რაც კრიპტივალუტის მოხმარებას ყოველთვის თან ახლავს. გარდა ამისა, ხელისუფლებამ უნდა უზრუნველყოს საკანონმდებლო ბაზა და რეგულაციები, რომელიც მომხმარებლის უსაფრთხოებას დაიცავს.

საზოგადოებრივი ცენტრის მშენებლობა უახლოეს მომავალში საგარეჯოს რაიონის სოფ. უდაბნოში იგეგმება, სადაც გუშინ იუსტიციის მინისტრი ჩავიდა. თეა წულუკიანმა მშენებლობის ადგილი სოზარ სუბართან ერთად დაათვალიერა. პროექტი იმ დასახლებებისთვის შეიქმნა, სადაც მოსახლეობა 600 ადამიანს არ აღემატება, თუმცა ცენტრში ყველა სერვისი ხელმისაწვდომი იქნება.
თეა წულუკიანი: გამომდინარე იქიდან, რომ ეს არის სოფელი, სადაც 600-მდე მოსახლე ცხოვრობს, ჩვენ ახალი პროექტი შევიმუშავეთ, პატარა სოფელზე მორგებული, მაგრამ ამ პატარა საზოგადოებრივ ცენტრში გაიცემა ყველა ის საჯარო და კერძო სერვისი, რაც გაიცემა დიდ სოფლებში, დაბებში და ასევე დიდი ქალაქების დიდ იუსტიციის სახლებში. აქ იქნება ბიბლიოთეკა, ელექტრონული წიგნებიც.
სოზარ სუბარი: ძალიან კარგი იქნება აქაური მოსახლეობისთვის, რომ აქ საზოგადოებრივი ცენტრი გაიხსნება, ერთგვარი ტურისტული ცენტრიც არის ეს მიდამო და ტურისტებისთვის საზოგადოებრივი ცენტრის არსებობა თავის მომსახურების სერვისებით იქნება კარგი შესაძლებლობა, რომ აქ ტურიზმი კიდევ უფრო განვითარდეს.

კამპანიის მიზანი მოსახლეობის ცნობიერების ამაღლებაა ევროპული და ევროატლანტიკური გაერთიანებების შესახებ. ასევე, რუსული პროპაგანდისა და ჰიბრიდული ომის თემაზე. კამპანიის „ძალა ევროპაშია’’ ფარგლებში შეიქმნა ახალი ვებ-გვერდი და მხარდამჭერთა რუკაც, რომლის პრეზენტაციაც გუშინ გაიმართა.
ეკა გიგაური: ამ კამპანიის ფარგლებში გვაქვს ძალიან ბევრი აქტივობა გათვალისწინებული. მათ შორის ვცდილობთ, რომ ამ კამპანიაში ჩავრთოთ როგორც საზოგადოებისთვის აქტიური ადამიანები, ასევე რიგითი მოქალაქეები, ის ადამიანები, რომლებიც ფიქრობენ, რომ ძალა არის ევროპაში.
ბათუ ქუთელია: სწორედ ასეთი საყოველთაო, სახალხო კამპანიის შედეგად ერთის მხრივ ჩვენ მივაღწევთ საქართველოს უფრო ეფექტურ და სწრაფ ინტეგრირებას ევროპულ და ევროატლანტიკურ სტრუქტურებში და მეორე, შევამცირებთ სივრცეს რუსული პროპაგანდისთვის.
კახა მაღრაძე: ძირითადი იდეა მდგომარეობს იმაში, რომ ბევრი ორგანიზაცია და  ბევრი ადამიანი საქართველოდან  შემოუერთდეს ამ  კამპანიას, გახდეს მისი მხარდამჭერი და  ეს ჩვენი ძირითადი მესიჯი გადაიქცეს უკვე მოძრაობის სათაურად.

პროცესი  8 ივნისის ჩათვლით გაგრძელდება. საქართველოს მასშტაბით საყოველთაო ელექტრონული რეგისტრაციის შედეგად საჯარო სკოლებში უკვე 16 ათასამდე პირველკლასელია რეგისტრირებული. განათლების მართვის საინფორმაციო სისტემის ინფორმაციით, თბილისის რამდენიმე სკოლაში ყველა თავისუფალი ადგილი პირველი წუთის განმავლობაში შეივსო. რაც შეეხება ბავშვებს, რომლებიც სასურველ სკოლაში ვერ დარეგისტრირდნენ, როგორც განათლების მართვის საინფორმაციო სისტემაში აცხადებენ, ისინი მშობლებმა ახლომდებარე სკოლაში უნდა დაარეგისტრირონ, მომდევნო ეტაპზე კი შესაძლებელია, იმ სკოლაში გადაიყვანონ, სადაც თავდაპირველად სურდათ.
ხათუნა ბარაბაძე: მეორე ეტაპს ორი ნაწილი აქვს - რეგისტრაცის და საბუთების მოტანის პროცესი. არ არის გამორიცხული, რომ  ვინმემ მოხსნას  რეგისტრაცია თავისი სურვილით, ან საბუთების მოტანა დროულად ვერ მოასწროს. შესაბამისად, ის ადგილები გამოთავისუფლდება.
დიმიტრი ბერიძე: ყოველწლიურად რეგისტრირდება 50 ათასზე მეტი მოსწავლე. არის  რა თქმა უნდა სკოლები, სადაც მოთხოვნა ძალიან მაღალია. იმ სკოლებში, სადაც მოთხოვნა მაღალია, მაინც მოქმედებს დასწრების პრინციპი.  სისტემა არ შეფერხებულა. ერთადერთი, გამომდინარე იქიდან, რომ  მრავლად რეგისტრირდებიან, ოდნავ შეფერხებით მიდის ესემესები.  

42  წლის ნიკოლ პაშინიანი სომხეთის  პრემიერ მინისტრია. ქვეყნის პარლამენტმა ხავერდოვანი რევოლუციის ავტორი  და სახალხო მოძრაობის ლიდერი მთავრობის მეთაურის პოსტზე დაამტკიცა. ნიკოლ პაშინიანის კანდიდატურას მხარი 59-მა დეპუტატმა დაუჭირა, წინააღმდეგი წავიდა 43.  რიგგარეშე სესიას დარბაზშივე ადევნებდა  თვალს ცნობილი ამერიკული  როკ ჯგუფის sistem of down-ის სოლისტი სერჟ ტანკიანი, რესპუბლიკის მოედანზე კი კენჭისყრის შედეგების გამოცხადებას ათასობით ადამიანი ელოდებოდა.

-დაპირისპირება „ქართულ ოცნებასა“ და პრეზიდენტს შორის ახალი არ არის, მაგრამ როდესაც მოვისმინეთ თქვენი განცხადება, რომ ცალსახად ჩანს, რომ უფლებამოსილება პრეზიდენტის მხრიდან არის ბოროტად გამოყენებული და შემდეგ პუნქტების სახით 3 პუნქტი ჩამოაყალიბეთ - უპასუხისმგებლობა, კორუფცია ან მიზანმიმართული ნგრევა სამართალდამცავი სისტემის, პირველად გაჩნდა ძალიან რეალური ეჭვი, რომ შეიძლება უკვე გადაწყვეტილიც კი არის პრეზიდენტის წინააღმდეგ სისხლის სამართლის საქმის აღძვრა. შეგიძლიათ ეს დაგვიდასტუროთ?
ირაკლი კობახიძე: ჩვენს ინტერესებში ნამდვილად არ შედის დაპირისპირების გაღრმავება საქართველოს პრეზიდენტთან, მითუმეტეს იმის გათვალისწინებით, რომ სადღაც 3 თვეში უკვე საპრეზიდენტო არჩევნები უნდა დაინიშნოს. ეს არ არის ჩვენი დღის წესრიგის შემადგენელი ნაწილი, თუმცა რაც შეეხება კონკრეტულ საკითხებს და მათ შორის შეწყალების საკითხს, აქ ძალიან მნიშვნელოვანია პრობლემაზე ყურადღების გამახვილება, მათ შორის პრევენციისთვისაც. ძალიან მნიშვნელოვანია, რომ სწორი პრაქტიკა ჩამოყალიბდეს თუნდაც შემდეგი პრეზიდენტის პირობებში, რომელიც აირჩევა ოქტომბრის საპრეზიდენტო არჩევნებში და ამისათვის ძალიან მნიშვნელოვანია, შეფასდეს ის არასწორი პრაქტიკა, რომელიც ჩამოყალიბდა საქართველოს პრეზიდენტის, გიორგი მარგველაშვილის მიერ.
ჩვენ მოვიყვანეთ სტატისტიკა და სტატისტიკა ძალიან ბევრ რამეზე მეტყველებს. არის დახლოებით ასმაგი საშუალო სხვაობა საქარველოს პრეზიდენტის მიერ შეწყალებულ პირთა რაოდენობასა და განვითარებული, ცივილიზებული ქვეყნების პრეზიდენტების მიერ შეწყალებულ პირთა რაოდენობას შორის. საუბარია ასმაგ სხვაობაზე. ჩვენ მოვიყვანეთ აშშ-ს მაგალითი, იგივე ეხება ბალტიისპირეთის ქვეყნებს, ბულგარეთი, უკრაინა, გერმანია და ა.შ. ასმაგი სხვაობა ნიშნავს იმას, რომ რაღაც ცუდშია საქმე და ზუსტად ამას ეხებოდა ჩემი ბრალდება, რომელიც დღესაც შემიძლია გავიმეორო და აუცილებლად გავიმეორებ, ეს არის პოლიტიკური ბრალდება, რაც გულისხმობს იმას, რომ როდესაც ასმაგი სხვაობა გვაქვს ჩვენ სახეზე ცივილიზებულ ქვეყნებთან შედარებით, ეს უნდა ნიშნავდეს სამიდან ერთ-ერთს - ერთი ეს არის უპასუხისმგებლო დამოკიდებულება, მეორე ეს არის თეორიულად კორუფცია და მესამე ეს არის ასევე, თეორიულად სამართალდამცავი სისტემის მიზანმიმართული ნგრევა. სამიდან ერთ-ერთი. ეს არის ჩემი პოლიტიკური ბრალდების შინაარსი. რაც შეეხება სისხლის სამართლის საქმეს, ეს იყო სპეკულაცია.
-რის საფუძველზე ამტკიცებთ, რომ აუცილებლად ამ სამი მიზეზიდან არის ერთ-ერთი? გაჩნდა ეჭვი, რომ რაღაც უფრო მეტი ხომ არ იცის ირაკლი კობახიძემ და ხომ არ მიგვანიშნა ან ხომ არ გააფრთხილა პრეზიდენტი, რომ „ფრთხილად იყავი, თორემ შენს წინააღმდეგ შეიძლება აღვძრათ სისხლის სამართლის საქმე“?
-როდესაც საუბარია ასმაგ სხვაობაზე, როცა არის ჩამოყალიბებული კონკრეტული პრაქტიკა ცივილიზებულ ქვეყნებში, ბუნებრივია იმ პრაქტიკას და იმ სტატისტიკას აქვს თავისი საფუძველი. 100-ჯერ ნაკლები რომ არის სტატისტიკა აშშ-ში ან ლატვიაში, ან ბულგარეთში, მიზეზი ამის ვერ იქნება ბუნებრივია ის, რომ შესაბამისი ქვეყნების პრეზიდენტები არ არიან სათანადოდ გულმოწყალენი, როგორიც არის საქართველოს პრეზიდენტი ხომ. ეს ვერ იქნება მიზეზი. როცა ყველა ქვეყანაში არის 100-ჯერ ნაკლები სტატისტიკა, ეს ნიშნავს, რომ იქ სწორად განიმარტება შეწყალების უფლება და საქართველოში რაღაც არასწორად განიმარტება და ეს რაღაც არასწორად არის ნამდვილად შემაშფოთებელი. სულ მცირე, ამის მიზეზი შეიძლება იყოს უპასუხისმგებლო დამოკიდებულება შეწყალების უფლებამოსილების მიმართ და მე დიდი იმედი მაქვს, რომ ჩვენს შემთხვევაში, გიორგი მარგველაშვილის შემთხვევაში მიზეზი სწორედ უპასუხისმგებლო დამოკიდებულებაა. ეს არის ჩემი დიდი იმედი. რაც შეეხება კონკრეტულ სისხლის სამართლის საქმეს, ეს იყო სპეკულაციები, ეს შემიძლია პირდაპირ ვთქვა, ეს იყო აქცენტის გადატანის მცდელობა სხვა რამეზე, თვითონ შეშფოთებული იყო პრეზიდენტი და მისი ადმინისტრაცია იმ ქცევით, რომელიც ჩვენ ყველამ ერთად ვიხილეთ პრეზიდენტის მხრიდან საქართველოს პარლამენტში და მარტივი აქცენტის გადატანის მცდელობა იყო. არავინ არ აპირებს სისხლის სამართლის საქმის აღძვრას, ეს ჩვენი პრეროგატივა არ არის და არანაირი ნიშანწყალი ამისა არ არსებობს სამართალდამცავ სტრუქტურებში. აქედან გამომდინარე, ის ასე ვთქვათ გზავნილები, რომელიც ჩვენ ვიხილეთ ხელოვნურად შექმნილი, არის ნამდვილად სპეკულაციები.
რაც შეეხება კონკრეტულად სამ სავარაუდო მიზეზს, ეს არის ჩემი ლოგიკური დასკვნა და ეს არის ჩემი პოლიტიკური ბრალდება, თუმცა რა თქმა უნდა როდესაც მსჯელობა წარიმართება შეწყალებასთან დაკავშირებით, ამ ლოგიკური დასკვნისკენ ყველა ერთხმად მივდივართ. იმიტომ, რომ შეუძლებელია, ასმაგი სხვაობა გქონდეს შენ, თუ რაღაცა ცუდად არ არის ხომ და ყველაზე რბილი ამ შემთხვევაში შეიძლება იყოს უპასუხისმგებლო დამოკიდებულება შეწყალების უფლებამოსილების მიმართ.
რაც შეეხება სისხლის სამართლის საქმეს, ამის საფუძველი არ არსებობს, გამომდინარე იქიდან, რომ კორუფციას სჭირდება მტკიცებულებით დადასტურება და იქ იყო საუბარი თეორიულ ვარაუდზე, სამიდან ერთ-ერთ ვარაუდზე. მათ შორის ნეპოტიზმზეც. იქ პირდაპირ ჩანს, რომ როდესაც ადამიანი თავის ცოლის ძმას შეიწყალებს, ეს არის მორალურ ზღვარს გადაცდენილი ქმედება. ეს არ არის სისხლის სამართლის დანაშაული, თუმცა ელემენტარული ეთიკური და მორალური ნორმები ირღვევა. მაგალითად გერმანიაში პრეზიდენტმა რომ შეიწყალოს თავისი ცოლის ძმა, ის იმავე დღეს დატოვებს თანამდებობას, იმხელა წნეხი იქნება საზოგადოების მხრიდან, მედიის, სამოქალაქო საზოგადოების და სხვა მხარეების მხრიდან.
ეს არის პოლიტიკური ბრალდება, რომელიც არგუმენტებით არის გამყარებული. საქართველოს პრეზიდენტმა უნდა ისაუბროს ასევე არგუმენტებით, კონტრარგუმენტებით, თუმცა ამის სანაცვლოდ ჩვენ მოვისმინეთ სამწუხაროდ სპეკულაციები სისხლის სამართლის საქმესთან დაკავშირებით. შემდეგ ეს გაგრძელდა იმპიჩმენტით. რა დროს იმპიჩმენტია, როცა 3 თვეში არჩევნები უნდა დაინიშნოს?!
- ჩნდება მეორე კითხვა - რატომ იხარჯება „ქართული ოცნება“ ასე ძალიან პრეზიდენტზე, მხოლოდ იმიტომ, რომ პრევენცია მოახდინოს, რომ შემდეგმა პრეზიდენტმა არ დაუშვას მსგავსი შეცდომები? თუ ხედავს გარკვეულ საფრთხეს გიორგი მარგველაშვილში, თუნდაც იმიტომ, რომ მან ისევ კანდიდატად  დააყენოს საკუთარი თავი საპრეზიდენტო არჩევნებზე? თქვენ ხედავთ რაიმე საფრთხეს გიორგი მარგველაშვილში, როგორც პოლიტიკოსში?
-მიზანი არის ცალსახად პრევენცია, ჩვენი მიზანი არის ის, რომ მომავალში არ გამეორდეს ის, რაც ხდება შეწყალების უფლებამოსილების გამოყენებასთან დაკავშირებით, რაც ხდება ხარჯებთან დაკავშირებით, მივლინებები იქნება, თუ სხვა ხარჯები, სადაც არის აბსოლუტურად შემაშფოთებელი მაჩვენებელი, რომელიც არის ჩვენს ხელთ. ესეც არის სერიოზული პრობლემა. 
რაც შეეხება არჩევნებს, ჩვენ გვაქვს ჩვენი გათვლები, ჩვენი პროგნოზები და პირდაპირ შემიძლია გითხრათ, რომ გიორგი მარგველაშვილი არანაირი რისკ-ფაქტორი „ქართული ოცნებისთვის“ არ არის საპრეზიდენტო არჩევნებში გამარჯვების თვალსაზრისით. არანაირი პრობლემა ამ კუთხით ჩვენ არა გვაქვს. გიორგი მარგველაშვილი იმ შემთხვევაში იქნებოდა ჩვენთვის ფაქტორი ამ არჩევნებში, თუ მას ექნებოდა მეორე ადგილზე გასვლის შესაძლებლობა, თუმცა არსებული სურათი არის ისეთი, რომ მეორე ადგილზე გასვლის ალბათობა არის ძალიან დაბალი.
-რის საფუძველზე აცხადებთ ამას? NDI-ს კვლევებით მას ძალიან კარგი რეიტინგი აქვს.
-NDI არის ერთი. ჩვენ არაერთხელ ეთერში, პირადად თქვენთან გვისაუბრია ჩემს პროგნოზებზე, ჩვენს პროგნოზებზე და ყოველთვის ჩვენი პროგნოზები გამართლებულა. შეგვიძლია ძველი ეთერები ამოვიღოთ, რა პროგნოზი გვქონდა ჩვენ საპარლამენტო არჩევნებთან დაკავშირებით, თვითმმართველობის არჩევნებთან დაკავშირებით, ყოველთვის მართლდება ჩვენი პროგნოზი და მე შემიძლია თქვენ ასევე შეგახსენოთ ჩემი პროგნოზი უკვე საპრეზიდენტო არჩევნების შემდეგ.
-ვინ გადის სავარაუდოდ მეორე ადგილზე და შესაბამისად პირველზეც?
-საკმაოდ რთულია მეორე ადგილის გამოცნობა. იქნება საკმაოდ სერიოზული კონკურენცია. მეორე ადგილზე გასვლის შესაძლებლობა გიორგი მარგველაშვილს აქვს მიზერული და რაც შეეხება მეორე ადგილს, იქ იქნება საკმაოდ სერიოზული კონკურენცია და არჩევნები, ხალხი გადაწყვეტს ბუნებრივია ყველაფერს. 
-რამდენად ექნება შანსი თუნდაც პირველ ან მეორე ადგილზე მაინც გასვლის გაერთიანებული ოპოზიციის კანდიდატს, თუ რაღაცნაირად მოახერხებენ პარტიები გაერთიანებას?
-პირველი ადგილის ბედი არის გადაწყვეტილი, ეს შემიძლია თამამად და ცალსახად აღვნიშნო. აუცილებლად ეს იქნება „ქართული ოცნების“ კანდიდატი. რაც შეეხება მეორე ადგილს, აქ იქნება კონკურენცია ძირითადად ორ სუბიექტს შორის. არსებითად არ შეცვლილა ვითარება ბოლო მუნიციპალური არჩევნების შემდეგ და კონკურენცია წარიმართება ენმ-სა და ევროპულ საქართველოს შორის. მე დიდ ცდომილებას მუნიციპალურ არჩევნებთან არ ველოდები.
-გიორგი მარგველაშვილმა გაიმარჯვა იმის გამო, რომ ის იყო ბიძინა ივანიშვილის კანდიდატი. ახლაც ასეთი მდგომარეობაა? თუ თქვენ ბევრად უფრო სერიოზულად და დეტალურად შეარჩევთ კანდიდატს, რომ არ განმეორდეს ის, რაც მოხდა გიორგი მარგველაშვილის შემთხვევაში, როდესაც ის გახდა პრეზიდენტი და უცებ  აღმოჩნდა დაპირისპირებული მმართველ გუნდთან?
-ზოგადად, „ქართული ოცნების“ ნებისმიერ კანდიდატს ექნება ერთმნიშვნელოვნად დიდი უპირატესობა, ჩვენი პარტიული ნდობიდან და მხარდაჭერიდან გამომდინარე და ასევე თუნდაც რესურსებიდან გამომდინარე, თუმცა ეს არ ნიშნავს იმას, რომ ჩვენ სერიოზულად არ უნდა მოვეკიდოთ კანდიდატის შერჩევას. აუცილებლად, განსაკუთრებული პასუხისმგებლობით მოვეკიდებით კანდიდატის შერჩევას, გამომდინარე იქიდან, რომ ქართველმა ხალხმა უნდა აირჩიოს ოქტომბერში საქართველოს პრეზიდენტი, სახელმწიფოს მეთაური, რომელიც უნდა იყოს გამაერთიანებლის ფუნქციის მატარებელი. ეს არის პრეზიდენტის კონსტიტუციური ფუნქცია. აქედან გამომდინარე, მმართველ პარტიას გვმართებს განსაკუთრებული პასუხისმგებლობის გამოვლენა კანდიდატის შერჩევის დროს და ასეთი პასუხისმგებლობით მივუდგებით ამ პროცესს.
-პრეზიდენტი ამბობს, რომ შეიძლება ძალიან მკვეთრ განცხადებებს ერიდება სწორედ იმიტომ, რომ ცდილობს, გამაერთიანებლის და დამაბალანსებლის როლი შეასრულოს. 
-თქვენ თუ შეგიძლიათ, გაიხსენოთ ერთი ეპიზოდი, სადაც გიორგი მარგველაშვილი გამოვიდა, როგორც გამაერთიანებელი რაიმე პროცესში, მაშინ მე შემიძლია, ჩემი დასკვნა შევცვალო. თუმცა, არცერთი ეპიზოდი მის 5 წლიან ასე ვთქვათ საპრეზიდენტო კარიერაში არ მოიძებნება, სადაც პრეზიდენტი გამოდიოდა, როგორც გამაერთიანებელი. როგორც გამყოფი, გამთიშავი, დაპირისპირების ინიციატორი - ის გვახსოვს ჩვენ ძალიან ხშირად, თუმცა გამაერთიანებელი... პირადად ჩემთვის მთავარი მაგალითი არის რა თქმა უნდა საკონსტიტუციო რეფორმა. ნაცვლად იმისა, რომ მას კონსტრუქციული როლი შეესრულებინა საკონსტიტუციო რეფორმაში, ის არ შემოვიდა საერთოდ კომისიაში, აბსოლუტურად გაუგებარი მიზეზებით, რეალურად საბაბიც კი არ არსებობდა ამისათვის და თავიდანვე დაუპირისპირდა საკონსტიტუციო რეფორმის პროცესს. აქაც პრეზიდენტმა შეასრულა არა გამაერთიანებლის, არა კონსტრუქციული, არამედ სამწუხაროდ დესტრუქციული როლი, რაც არის ზოგადად დამახასიათებელი პრეზიდენტის ამ 5 წლიანი კარიერისათვის, მუდმივი დაპირისპირება, კინკლაობა...
ისეთი რამე გააკეთა ბოლოს გიორგი მარგველაშვილმა, რომ ყველამ ერთად გააკრიტიკა. ნუ ეს მეტყველებს ზოგადად იმაზე, რომ ძალიან ბევრ შეცდომას უშვებს სამწუხაროდ ბ-ნი გიორგი მარგველაშვილი, რაც არის ძალიან სამწუხარო. მე ვიცი, როგორი პრაქტიკაა ჩამოყალიბებული საპარლამენტო მმართველობის ქვეყნებში. პრეზიდენტი საყოველთაო ტრადიციის თანახმად არ უნდა იყოს კრიტიკის საგანიც კი და რეალურად ამ ტრადიციას ინარჩუნებენ შესაბამისი ქვეყნები და მათ შორის ინარჩუნებენ იმითი, რომ პრეზიდენტების მოქმედებაც არის შესაბამისი. ეს არის საერთო ევროპული პრაქტიკა, საპარლამენტო სისტემების პრაქტიკა. ჩვენთან არის აბსოლუტურად განსხვავებული ვითარება, სადაც ბოლოს რომ გავიხსენოთ ჩვენ საპარლამენტო სხდომის შემთხვევა, პრაქტიკულად ყველას კრიტიკის საგანი გახდა პრეზიდენტი, ერთი გამონაკლისი იყო „პატრიოტთა ალიანსი“, რომელიც იცავდა მას. წარმოიდგინეთ, წინასწარ ჰქონდა გაცხადებული ერთ-ერთ ოპოზიციურ პარტიას, რომ დაიცავდა აუცილებლად მოხსენების შემდეგ, თუმცა იმდენად სუსტი მოხსენებით გამოვიდა პრეზიდენტი, დაწყებული იმით, რომ იყო ხანმოკლე და დამთავრებული იმით, რომ შინაარსობრივად იყო აბსოლუტურად დაცლილი ყველაფრისგან, იმდენად სუსტი იყო ეს გამოსვლა, რომ საბოლოო ჯამში გახდა კრიტიკის ობიექტი აბსოლუტურად ყველა სუბიექტის მხრიდან.
- ჩანდა, რომ თქვენი მოხსენება არ იყო დამოკიდებული მის მოხსენებაზე. თქვენ მომზადებული გქონდათ ეს კრიტიკა წინასწარ. არ ჰქონდა თქვენთვის მნიშვნელობა, რას იტყოდა გიორგი მარგველაშვილი?
-თქვენ შეგიძლიათ ამოიღოთ არაერთი პასაჟი ჩემს გამოსვლაში, 10 ძირითადი ასე ვთქვათ ასპექტიდან 5, რომელიც პირდაპირ გამომდინარეობდა პრეზიდენტის მოხსენებიდან, დაწყებული განათლებაზე რაც ითქვა, ეკონომიკასთან დაკავშირებით რაც ითქვა, შეწყალებასთან დაკავშირებით, ნუ ეს წინასწარ იყო მომზადებული. ნახევარი დაახლოებით იმ ასპექტებისა, რომელიც იყო გაწერილი ჩემს მოხსენებაში, ეფუძნებოდა პრეზიდენტის იმდღევანდელ მოხსენებას. იყო რა თქმა უნდა გარკვეული საკითხები წინასწარ მომზადებული ჩემს მიერ, თუმცა ასევე იყო ასახული ის საკითხები, რომელიც გამომდინარეობდა უშუალოდ მოხსენებიდან. 
არაერთი შეცდომა იქნა დაშვებული, არაერთი არასწორი განცხადება გაკეთდა ამ მოხსენებაში, კიდევ ერთხელ გავიხსენებ, განათლებასთან დაკავშირებით რაც ითქვა, ეს იყო საუკეთესო ილუსტრაცია იმისა, თუ როგორი პასუხისმგებლობით იყო მომზადებული ეს მოხსენება. რაც ითქვა ეკონომიკასთან დაკავშირებით, აბსოლუტურად ვერანაირ კრიტიკას ვერ უძლებს, არა იმიტომ, რომ ვიღაცა გააკრიტიკა თუ არ გააკრიტიკა, იმიტომ, რომ ეს იყო აბსოლუტურად სპეკულირება იმ სოციალური ფონით, რომელიც არის ჩვენს ქვეყანაში შექმნილი, გამომდინარე სუსტი ეკონომიკიდან. ჩვენი ეკონომიკა იყო დაახლოებით 3 500 დოლარი, როცა 2012 წელს „ქართულმა ოცნებამ“ გადაიბარა ხელისუფლება და დღეს არის 4 000 დოლარს ოდნავ აცდენილი. ამ პირობებში ბუნებრივია სოციალური ფონი არის რთული, სიღარიბის მაჩვენებელი არის მაღალი და როდესაც საუბრობ შენ ამ ფონზე, ბუნებრივია, არაფერს გვაძლევს ჩვენ საუბარი იმაზე, რომ ადამიანებს უჭირს. ბუნებრივია, ყველამ იცის. პრეზიდენტმა აზრი კი არ თქვა ამ შემთხვევაში, პრეზიდენტმა თქვა, რომ საქართველოში არის სიღარიბე, ადამიანებს უწევთ ისეთი ასე ვთქვათ საქმიანობის დაკავება, რომელიც სიცოცხლის რისკთან დაკავშირებული. ეს არის აბსოლუტურად არაფრისმთქმეელი. რატომ? იმიტომ, რომ ეს ყველამ ვიცით. სიღარიბის მაჩვენებელი არის მაღალი. შეუძლებელია, სხვანაირად იყოს, თუ მშპ არის 4 000 დოლარი და როცა 4 000 დოლარია მშპ, ისიც შეუძლებელია, რომ ყველას ჰქონდეს სათანადო შრომის პირობები. ეს არის სამწუხარო რეალობა და ამ ვითარების გამოსწორებას სჭირდება არაერთი წელი. 
-კონკრეტული მონაცემები რომ მოეთხოვა ეკონომიკის სამინისტროსგან, მისცემდნენ მას ამ მონაცემებს? რომ სცოდნოდა ზუსტი სტატისტიკა.
-რა თქმა უნდა. მონაცემები არის უამრავი მიმართულებით ხელმისაწვდომი. რაც წარმოებს სტატისტიკა, ეს არის ხელმისაწვდომი პრეზიდენტისთვის, თუმცა არანაირი, არც სტატისტიკით და არც არგუმენტებით... იმას კი არ ვამბობთ, რომ კრიტიკული უნდა იყოს თუ არ უნდა იყოს. პრეზიდენტის მოხსენებაში არცერთი არგუმენტი არ იკითხებოდა იმ ფასების უკან, რომელიც შეეხებოდა მაგალითად ქართულ ეკონომიკას. არის კონკრეტული მაჩვენებლები, ეკონომიკა იზრდება და იზრდება, კონკრეტული მონაცემები მე მქონდა მოყვანილი, საშემოსავლო გადასახადს 71%-ით მეტს იხდიან საქართველოს მოქალაქეები, რაც ნიშნავს იმას, რომ მარტო დასაბეგრი შემოსავლები გაიზრდება 6 მლნ-ით და ა.შ.
- შსს-დან როდესაც მოითხოვა პრეზიდენტის ადმინისტრაციამ მონაცემები, მან ვერ მიიღო ეს მონაცემები და ამასთან დაკავშირებით ჰქონდა მას პრეტენზია.
-ამასთან დაკავშირებით სამწუხაროდ ინფორმაცია არ მაქვს, თუმცა რაც შეეხება შეწყალებას, აქცენტის გადატანა ამ შემთხვევაში სხვა საკითხებზე არის აბსოლუტურად არასწორი. მთავარი არის ჩვენთვის ყურადღების გამახვილება იმაზე, რომ ერთმნიშვნელოვნად არასწორი პრაქტიკაა ჩამოყალიბებული საქართველოში, როცა სხვაობა არის ასმაგი სხვა ქვეყნებთან შედარებით. 
-რატომ დაიწყო განსაკუთრებით ბოლო პერიოდში ამაზე საუბარი და უკვე კონკრეტული დანაშაულების გამოვლინება და მითითება, რომ აი ეს პრეზიდენტის შეწყალებულია? ეს ხომ ძალიან დიდხანს გრძელდებოდა, მაგრამ როდესაც მივუახლოვდით უფრო არჩევნების პერიოდს, გააქტიურდა ამაზე საუბარი ძალიან.
-ეს იყო საზოგადოების სპონტანური აღშფოთება, რომელიც გამოიწვია იმ ტრაგედიამ, რომელიც მოხდა თბილისში ბარნოვის ქუჩაზე. ამას მოჰყვა დისკუსიის გაშლა ამ საკითხთან დაკავშირებით. დისკუსია მანამდეც წარიმართებოდა, თუმცა ასეთი აქტუალური ეს თემა არ იყო, ვიდრე კონკრეტულად ხელშესახები არ გახდა რაღაცა ნეგატიური შედეგი ამ ყველაფრის. რა თქმა უნდა, ასეთი ტრაგედიები შეიძლება მოხდეს პრეზიდენტის პრაქტიკისგან დამოუკიდებლადაც, თუმცა რაღაც ლოგიკური კავშირი საზოგადოებამ დაინახა იმ ნეგატიურ გამოვლინებებს შორის, რომელიც ჩვენ გვხვდება კრიმინალის სფეროში. ეს დაინახა საზოგადოებამ, საზოგადოება სპონტანურად აღშფოთდა და აქედან გამომდინარე გახდა უფრო მეტად აქტუალური ეს თემა ზუსტად ამ პერიოდში. ეს იყო რეალურად მიზეზი. შემდეგ პრეზიდენტის ადმინისტრაციამ სცადა აქცენტის გადატანა „ქართულ ოცნებაზე“, როდესაც ყველა ხედავდა, საზოგადოება აღშფოთდა, როცა გაიგო, რომ იყო პირდაპირი კავშირი პრეზიდენტის შეწყალებასა და ამ კონკრეტულ დანაშაულს შორის. მე კიდევ ერთხელ გავიმეორებ, ასეთი ტრაგედიები შეიძლება მოხდეს მთლიანად პრეზიდენტის რომელიმე აქტისგან დამოუკიდებლად, ასეთი რამ ხდება ბევრგან და ასეთი პრეცედენტები არსებობს, თუმცა ამ შემთხვევაში ეს ლოგიკური კავშირი რომ დაინახა საზოგადოებამ, ამას ჰქონდა ალბათ გარკვეული საფუძველი და როცა ასმაგი სხვაობაა შენს პრაქტიკასა და ცივილიზებული ქვეყნების პრეზიდენტების პრაქტიკას შორის, ბუნებრივია ასეთ განცხადებას აქვს თავისი საფუძველი. 
-საზოგადოების მეორე ნაწილი აღშფოთდა იმით, რომ თუ პრეზიდენტამდე მივედით და მას ვსაყვედურობთ, რატომ შეიწყალა ორი წლის წინ ეს ადამიანი, რატომ არ დაინტერესდა ასეთივე ინტენსივობით მმართველი გუნდი შინაგან საქმეთა სამინისტროს საქმიანობით, ვინაიდან ცნობილი იყო, რომ ეს ადამიანი 2 საათით ადრე მივიდა პოლიციასთან, გააფრთხილა, რომ მას საფრთხე ემუქრებოდა და 2 საათში ის მოკლეს. ორი წლის წინანდელ ამბავზე თუ ვსაყვედურობთ პრეზიდენტს, 2 საათით ადრე მომხდარ გაფრთხილებაზე რატომ არ ვთხოვთ პასუხს შინაგან საქმეთა სამინისტროს?
-ამ საქმის ყველა დეტალი საინტერესოა ჩვენთვის და ყველა დეტალს უნდა მოეფინოს ნათელი, რაც დაკავშირებულია ამ საქმესთან. მე პირდაპირ გეტყვით, რომ ამ საქმეს არ დავუკავშირებდი იმ ძალიან მავნე პრაქტიკას, რომელიც არის ჩამოყალიბებული შეწყალებასთან დაკავშირებით. პრობლემები არის ბევრად მეტი, ვიდრე კონკრეტული, როგორი შემაშფოთებელიც არ უნდა იყოს გამოვლინება. რაც შეეხება „ქართული ოცნების“ პოლიტიკას, ეს მოხდა უკვე 2013 წლისთვის, ვიდრე პრეზიდენტი გახდებოდა გიორგი მარგველაშვილი, ორ-ნახევარჯერ შევამცირეთ პატიმრების რაოდენობა საქართველოში და ამას ჰქონდა კონკრეტული მიზეზი - მანამდე მოქმედებდა საქართველოში ე.წ. ნულოვანი ტოლერანტობის პოლიტიკა, იყო აბსოლუტურად გაუმართავი და არასწორად ჩამოყალიბებული სისხლის სამართლის კანონმდებლობა, განსაკუთრებული აქცენტი მინდა გავაკეთო შეკრებითობის პრინციპზე, რომელიც აბსოლუტურად არაპროპორციულ სასჯელებს უფარდებდა ნებისმიერ დამნაშავეს, რომელიც მოხვდებოდა სამართალდაცავ სისტემაში. ეს იყო აბსოლუტურად არასწორი პრაქტიკა და ამაზე ჩვენი პასუხი იყო ლოგიკური, ორნახევარჯერ შემცირდა პატიმრების რაოდენობა, თუმცა ეს გაკეთდა ლოგიკური აქტის საფუძველზე. ამნისტიის აქტი თანაბრად ეხება ყველა პატიმარს და ეს არის აბსოლუუტრად გავრცელებული პრაქტიკა და ეს იყო აუცილებელი აქტი იმ პირობებში, როდესაც ჩვენ ვიყავით მემკვიდრე ნულოვანი ტოლერანტობის პოლიტიკის. რაც შეეხება შეწყალების აქტს, შეწყალების აქტი აროს აბსოლუტურად განსხვავებული ამნისტიისგან. ეს არის ინდივიდუალური აქტი. რატომ არის ძალიან მცირე შეწყალებულთა რაოდენობა ცივილიზებულ ქვეყნებში? გამომდინარე იქიდან, რომ ეს არის ინდივიდუალურ-ჰუმანური აქტი, სადაც განსაკუთრებული მნიშვნელობა ენიჭება შესაბამისი პიროვნების თვისებების შესწავლას, მისი ბოლო პერიოდის ცხოვრების წესის შესწავლას და ასე შემდეგ. ჩვენი  პრაქტიკის შემთხვევაში აბსოლუტურად რეალურად ჩანს, რომ უგულებელყოფილია არსებითად ეს ინდივიდუალური ასპექტი. თუმცა კანონი არ ირღვევა ამით. კანონი ვერ შეიცვლება. საყოველთაო პრაქტიკის თანახმად, შეწყალების უფლება არის აბსოლუტური დისკრეციის უფლება. ნებისმიერ პრეზიდენტს დღეს და მომავალში ექნება სრული დისკრეცია, რომ შეიწყალოს პატიმრები. აქ არსებობს ერთადერთი დისკრეციის შემზღუდავი ასპექტი, ეს არის მორალი და ეთიკა და ეს არის ლოგიკა, რომელსაც უნდა ეფუძნებოდეს შეწყალების პოლიტიკა.
-რა კრიტერიუმებით სამართლდება მიხეილ სააკშვილი? ამაზე ჩნდებოდა კითხვა, იმიტომ რომ იქაც შეწყალების აქტზეა საუბარი. 
-იქ არის სხვა რამეზე საუბარი, იქ დამტკიცდა სისხლის სამართლის დანაშაული. იმ შემთხვევაში თუ ანგარება მაგალითად გამოვლინდება შეწყალების აქტში, ამ შემთხვევაში პრეზიდენტი ისჯება არა შეწყალებისთვის, არამედ ანგარებისთვის. მაგალითად ქრთამი რომ აიღოს პრეზიდენტმა პირობითად შეწყალების სანაცვლოდ, ის რა თქმა უნდა დაისჯება სისხლის სამართლის წესით ქრთამის აღებისთვის. ის რა თქმა უნდა არ დაისჯება შეწყალებისთვის. აქ არის ზღვარი გასავლელი. ერთია შეწყალების უფლება, სადაც დისკრეცია არის სრული, მაგრამ ეს არ ნიშნავს იმას, რომ შეწყალების უფლებამოსილება პრეზიდენტს ათავისუფლებს სხვა დანაშაულის ჩადენისაგან. ეს არის ძალიან მარტივად ზღვარგასავლები. 
-მიხეილ სააკაშვილის შემთხვევაში სად არის დანაშაული?
-სასამართლომ განაცხადა, რომ პრეზიდენტმა ეს კონკრეტული პირები შეიწყალა იმის სანაცვლოდ, რომ ისინი დაფარავდნენ დანაშაულს. ეს არის სასამართლოს ლოგიკა, მეორე ნაწილში არის დანაშაული ჩადენილი და ბუნებრივია შეწყალების უფლებამოსილება ვერ გადაფარავს ჩადენილ დანაშაულს, ისევე როგორც ვერ გადაფარავს ქრთამს. მე, როგორც იურისტი, ამას ვეთანხმები.
-აქ გაჩნდა სწორედ კითხვა მარგველაშვილთან დაკავშირებითაც, რომ რა თქმა უნდა თავისთავად შეწყალება დანაშაულად მას ვერ ჩაეთვლება, მაგრამ როდესაც თქვენ კორუფცია ახსენეთ და ახლა თქვით სწორედ, რომ შეიძლება დაინტერესება იყოს ფინანსური, შესაძლოა მაინც, რომ დამტკიცდეს თქვენი თეორიული დაშვება, რომ გიორგი მარგველაშვილის წინააღმდეგაც დაიწყოს მსგავსი საქმე, როცა მან შეწყალება გამოყენა თავისი სხვა მიზნებისთვის?
-თეორიულ დაშვებაზე დასკვნების აგება არასწორია, მითუმეტეს იმ პირის მხრიდან, რომელსაც ეხებოდა ეს თეორიული დაშვება. კიდევ ერთხელ ეს იყო აქცენტის გადატანის მცდელობა იმ ყველაფრიდან, რაც მოხდა საქართველოს პარლამენტში და ძალიან ცუდი რამ მოხდა საქართველოს პარლამენტში, პრეზიდენტის მოქმედება ვერანაირ კრიტიკას ვერ უძლებდა.
 -იყო საუბარი იმაზეც,  რომ ბოლოჯერ იყო პრეზიდენტი მოსული, ისედაც ძალიან მოკლე სიტყვით გამოვიდა და რატომ არ შეიძლებოდა, მიეცათ მისთვის საშუალება, რომ ყოველი გამოსვლის შემდეგ პასუხი გაეცა. 
-მოკლე სიტყვით გამოვიდა ის თავისი ნებით. ეს არ იყო ჩვენი სურვილი. მას ჰქონდა განუსაზღვრელი დრო, როგორც ეს 1 საათიანი დრო ირთვება ხოლმე, როცა პრეზიდენტი გამოდის და გაგრძელების პრობლემაც არასდროს არ არის და არც ამ შემთხვევაში იქნებოდა, თუმცა რაც შეეხება კოკნრეტულად ფორმატს, ფორმატი არის განსაზღვრული საქართველოს პარლამენტის რეგლამენტით და შემდეგ ეს ფორმატი კონკრეტდება პარლამენტის ბიუროს მიერ. თანმიმდევრობა დამტკიცდა ბიუროს მიერ, ამ სხდომას ესწრებოდა პრეზიდენტის საპარლამენტო მდივანი და მას არავითარი შენიშვნა არ გამოუთქვამს ამასთან დაკავშირებით. მეტსაც გეტყვით, როცა ჩვენ გვქონდა სხდომა პარლამენტში, საქართველოს პრეზიდენტმა მოითხოვა გრაფიკი საპარლამენტო გამოსვლების და მას მივაწოდეთ ეს გრაფიკი, როდესაც იწყებდა გამოსვლას პირველი გამომსვლელი ქალბატონი სალომე ზურაბიშვილი . ზედმიწევნით იცოდა პრეზიდენტმა, მისმა ადმინისტრაციამ, თუ როგორ წარიმართებოდა დებატები, არავითარი შენიშვნა ამასთან დაკავშირებით არ ყოფილა გამოთქმული და შენიშვნა გამოითქვა მხოლოდ მას შემდეგ, რაც ბატონმა გიგა ბუკიამ მოითხოვა პრეზიდენტის დარბაზში დაბრუნება. ესეც იყო ძალიან სამწუხარო მოვლენა. შემდეგ ამბობდა ბატონი გიორგი მარგველაშვილი, რომ პრეზიდენტს რეგლამენტით არ მოეთხოვება დარბაზში ჯდომა. ბევრი რამე შეიძლება არ მოეთხოვებოდეს არც დეპუტატს, არც პრეზიდენტს, არც მთავრობის წევრს, თუმცა არსებობს სხვა, დაუწერელი წესები, რომელსაც უნდა გავყვეთ თითოეული პოლიტიკოსი თუ არაპოლიტიკოსი. როცა მთავრობა მოდის ხოლმე პარლამენტში, არასდროს მთავრობის მეთაური - პრემიერ მინისტრი არ ტოვებს არცერთი წამით სხდომათა დარბაზს, რატომ - იმიტომ რომ ეს არის პასუხისმგებლობა საქართველოს პარლამენტის მიმართ და სწორი დამოკიდებულება ინსტიტუტის მიმართ. პრეზიდენტის შემთხვევაში წინა წელსაც გვქონდა ეს პრობლემა. თუ არ ვცდები ჯამში 3 საათი დატოვა პრეზიდენტმა სხდომათა დარბაზი და აქაც გვქონდა იგივე პრობლემა, როდესაც სიტყვით გამოდიოდა გიგა ბუკია, პრეზიდენტმა დატოვა დარბაზი, რაც არის რა თქმა უნდა კიდევ ერთ გამოვლინება სამწუხაროდ უპასუხისმგებლობისა. პრეზიდენტი უნდა იყოს მაგალითის მიმცემი ყველასთვის, მათ შორის სხვ პოლიტიკოსებისთვის და მაგალითად უნდა იყოს ის მაგალითის მიმცემი საქართველოს მთავრობისთვის. თუ პრეზიდენტი აძლევს მთავრობის მეთაურს იმ მაგალითს, რომ ის შეიძლება ნებისმიერ დროს გავიდეს სხდომათა დარბაზიდან, როცა გამოდიან მის მოხსენებასთან დაკავშირებით პარლამენტის წევრები, ამ შემთვევაში წარმოიდგინეთ, როგორ ტრადიციას ამკვიდრებს საქართველოს პრეზიდენტი? იმის მაგივრად, რომ მან პოზიტიური, დადებითი მაგალითი მისცეს მთავრობის მეთაურსა და წევრს, სხვა სტუმარს საქართველოს პარლამენტში, ის ამკვიდრებს სამწუხაროდ უარყოფით ტრადიციას. ეს არ არის სწორი, განსაკუთრებით საქართველოს პრეზიდენტის მხრიდან, რომელიც არის სიმბოლურად, მაგრამ მაინც კონსტიტუციური სისტემის ერთგვარი გარანტი საქართველოს კონსტიტუციის თანახმად. 
პრეზიდენტმა მოითხოვა არა მცირე კორექტივები რეგლამენტით დადგენილ პროცედურაში, მცირე გადახვევა არის მიღებული პრაქტიკა, არა მარტო საქართველოს პარლამენტში, არამედ ნებისმიერი განვითარებული ქვეყნის პარლამენტში. პრეზიდენტმა მოითხოვა ფორმატის პროცედურის მთლიანად შეცვლა. ნაცვლად საქართველოს პარლამენტში წარმოდგენილი სუბიექტების დებატებისა, ფორმატი უნდა გარდაქმნილიყო დებატებად პრეზიდენტსა და საპარლამენტო სუბიექტებს შორის. ეს არ არის მცირე კორექტივი და გადახვევა რეგლამენტით დადგენილი პროცედურიდან. შესაბამისად, ჩემი პოზიცია მე იქვე დავაფიქსირე. მე მიმაჩნდა და დღესაც მიმაჩნია, რომ არასწორი იქნებოდა ამ პროცედურიდან გადახვევა, იმის მიუხედავად, რომ პოლიტიკურად ეს იქნებდა ჩვენთვის მომგებიანი, მითუმეტეს, რომ პრეზიდენტის ემოციური მდგომარეობა იყო ისეთი, რომ ის საკმაოდ ცხარედ ჩაერთვებოდა დებატებში ყველა სუბიექტთან, რომელიც იყო წარმოდგენილი. ეს ჩვენთვის იქნებოდა მომგებიანი, წამგებიანი იქნებოდა საქართველოს პრეზიდენტისთვის, ამას ცალსახად ვამბობ. ვიწრო სუბიექტურად თუ შევხედავთ, იქნებოდა წამგებიანი პრეზიდენტისთვის. თუმცა ამ შემთხვევაში ჩვენი ამოსავალი წერტილი უნდა იყოს არა ის, თუ რა არის გიორგი მარგველაშვილისთვის წამგებიანი და „ქართული ოცნებისთვის“ ან ვინმე სხვისთვის მომგებიანი. ამოსავალი წერტილი უნდა იყოს ის, რომ არასწორი პროცედურით ჩვენს ინსტიტუტებს არ უნდა შევუქმნათ საფრთხე. კენჭი ვუყარეთ ჩვენ ზუსტად ფორმატის შეცვლას პრეზიდენტის შემოთავაზების შესაბამისად. მე ჩემს თავზე არ ავიღე გადაწყვეტილების მიღება გამომდინარე გადაწყვეტილების მნიშვნელობიდან.  წინასწარ დავაფიქსირე ჩემი მოსაზრება, მაგრამ პარლამენტს მივანდე ამ საკითხის გადაწყვეტა და მადლობა ღმერთს, რომ პარლამენტმა მიიღო უარყოფითი გადაწყვეტილება და რატომ იყო ეს პრინციპულად მნიშვნელოვანი - დღეს რომ ითხოვს ამას საქართველოს პრეზიდენტი, ანუ რეგლამენტით დადგენილი პროცედურის რადიკალურად შეცვლას, ხვალ იგივე შეიძლება მოითხოვოს საქართველოს მთავრობამ და ამას მხარი შეიძლება დაუჭიროს საპარლამენტო უმრავლესობამ და ამით ძალიან რთულ მდგომარეობაში ჩავაყენებთ ჩვენს საპარლამენტო ოპოზიციას.
ძალიან დიდი მოთმინებით დაახლოებით 3-4-5 საათი ზის მთავრობის შემადგენლობა პრემიერ მინისტრის ჩათვლით სხდომათა დარბაზში და უწევს რამდენიმე საათის განმავლობაში საკმაოდ მწვავე კრიტიკის მოსმენა სხვადასხვა სუბიექტის მხრიდან და ბოლოს პასუხი. ეს არის ბუნებრივია მაღალი კულტურის მაჩვენებელი, რომ არც სხდომათა დარბაზს ტოვებს მთავრობის თავმჯდომარე თუ რომელიმე სხვა წევრი და არც პირში ეჩრება რომელიმე გამოსვლას პარლამენტის მხრიდან. ეს არის პატივისცემის გამოვლინება პარლამენტის მიმართ და რეგლამენტის მიმართ. ამ შემთხვევაში პრეზიდენტი ცდილობდა, დაემკვიდრებინა ძალიან ცუდი ტრადიცია, რომ ჩვენ შეიძლება ერთ დღეს მთლიანად გადავხაზოთ რეგლამენტით დადგენილი პროცედურა და გავყვეთ აბსოლუტურად სხვა პროცედურას. 
იყო არასწორი ინტერპრეტაცია, რაც პრეზიდენტის მხრიდან მოვისმინეთ. საუბარი იყო გამოხატვის თავისუფლებაზე. მე ვარ ადამიანის უფლებების სპეციალისტი და ლექციებს ვკითხულობ ამ თემაზე თბილისის სახელმწიფო უნივერსიტეტში. თუ ვინმეს ესმის, რა არის გამოხატვის თავისუფლება, ყველა დამეთანხმება, რომ არანაირი კავშირი პრეზიდენტის ამ ქმედებას და ჩვენს რეაქციას და გამოხატვის თავისუფლებას შორის ბუნებრივია არ არსებობს. არის დადგენილი ფორმატი. თქვენც გაქვთ ბუნებრივია თქვენი ფორმატი. მე რომ მოვითხოვო თქვენთვის კითხვების დასმა და პასუხების დაბრუნება, ბუნებრივია თქვენ ამაზე არ დამთანხმდებით. თქვენი ფორმატია, რომ თქვენ უნდა დასვათ კითხვები და მე გიპასუხოთ. 
-გავაგრძელოთ, უმრავლესობაზე საუბარი, რომლის ერთ-ერთი მთავარი ფიგურანტი თქვენ გახდით, როდესაც გახდით თქვენივე თანაგუნდელების თავდასხმის ობიექტი. ახლა ეს ვნებათაღელვა ჩამცხრალია, რა თქმა უნდა ზედაპირულად, მას შემდეც, რაც ბიძინა ივანიშვილი დაბრუნდა პარტიის თავმჯდომარის პოსტზე. რატომ დაბრუნდა ბიძინა ივანიშვილი „ქართული ოცნების“ თავმჯდომარის პოსტზე, ვინაიდან მან თქვა, რომ რაღაც საშინელება უნდა მოხდეს, რომ ის დაბრუნდეს პოლიტიკაში. ის დაბრუნდა. მოხდა ასეთი კატასტროფა?
-კატასტროფა ნამდვილად არ მომხდარა. მიზეზი იყო ის, რომ გვინდა პარტია გადავიდეს განვითარების ახალ ეტაპზე. ამაზე ჩვენ გქვონდა სუბარი მანამდეც, პარტიულ კონკფერენციებზე როცა დავდიოდით რეგიონებში. დღემდე ჩვენ გვქონდა განვითარების ძალიან სერიოზული ეტაპი ბოლო ორი წლის განმავლობაში და ამ განვითარების შედეგი იყო მათ შორის, რომ ჩვენ მივაღწიეთ ძალიან დამაჯერებელ გამარჯვებას როგორც საპარლამენტო, ასევე მუნიციპალურ არჩევნებში. არსებითად არის გაძლიერებული პარტია, როგორც ორგანიზაცია, თუმცა ჩვენ გვინდა გადავიდეთ განვითარების აბსოლუტურად სხვა ეტაპზე, გვინდა დავიწყოთ რეფორმის მეორე ტალღა, რომლის საფუძველზეც ქართული ოცნება დემოკრატიული საქართველო ჩამოყალიბდება, როგორც ევროპული ტიპის პოლიტიკური გაერთიანება. ეს უნდა იყოს პარტია, რომელიც აქტიურია არა მხოლოდ საარჩევნო პერიოდში საშტაბო რეჟიმში, არამედ არჩევნებიდან არჩევნებამდე პერიოდშიც და რომელიც მუდმივად არის ჩართული პოლიტიკური პროცესების დაგეგმვაში და პოლიტიკური პროცესების მართვაში. ეს არის ძალიან ამბიციური. 
-თუ პარტია გაძლიერებულია, რატომ ვერ შეძლებდა ამის გაკეთებას ბიძინა ივანიშვილის გარეშე? ბიძინა ივანიშვილი გამოჩნდა პარტიაში სწორედ არჩევნების წინ და გამოჩნდა იმ დროს, როდესაც რაღაც ხდებოდა ქართულ ოცნებაში. სულაც არ გამოჩნდა ბიძინა ივანიშვილი ძლიერი და ფეხზე მყარად მდგომი პარტიის ფონზე, რომელსაც მან თითქოს კიდევ უფრო მეტი ძალა უნდა შესძინოს. ჩვენ რასაც ვხედავდით, ეს იყო განხეთქილების და დაპირისპირების ნიშნები და როცა ბიძინა ივანიშვილი მოვიდა, ერთადერთი განმარტება ყველასთვის რა თქმა უნდა იყო ის, რომ პარტიამ ვერ მოახერხა გაერთიანება, შიგნით სიტუაციის დალაგება და ბიძინა ივანიშვილი იძულებული გახდა, მოსულიყო პარტიაში. ეს იყო მხოლოდ ერთ-ერთი განმარტება. სხვა  განმარტებებიც არსებობს, თქვენ იცით. 
-იმ ამოცანების შესრილებას, რაზეც მე მქონდა საუბარი, საუკეთესოდ შეძლებს ბატონი ბიძინა ივანიშვილი მისი რესურსით. ეს არის მთავარი მიზეზი მისი პოლიტიკურ პარტიაში დაბრუნებისა პარტიის თავმჯდომარის რანგში. რაც შეეხება დაპირისპირებას, ამაზე ჩვენ გავაკეთეთ არაერთი განცხადება, ეს არ იყო იმ მასშტაბის დაპირისპირება, რომელსაც ესაჭიროებოდა აუცილებლად ბიძინა ივანიშვილის დაბრუნება. 
-თუმცა, ხომ ფაქტია, რომ ამის შემდეგ გაქრა.
-ზუსტად ამის თქმა მინდოდა. აქაც ბატონი ბიძინას ფაქტორმა ძალიან მნიშვნელოვანი როლი შეასრულა. როგორც კი გამოჩნდა ის პოლიტიკურ ცხოვრებაში, მაშინვე ამან გაამარტივა იმ სირთულეების მოგვარება, რომელიც იყო პოლიტიკურ პარტია ქართულ ოცნებაში, თუმცა კიდევ ერთხელ გავიმეორებ, რომ აუცილებელი ამისათვის ბიძინა ივანიშვილის დაბრუნება არ იყო. ამას შევძლებდით ჩვენ ასეთი ნაბიჯის გარეშეც. ბიძინა ივანიშვილის დაბრუნებას აქვს სხვა მიზანი, ბევრად უფრო მაღალი და ამბიციური მიზანი, ეს არის საბოლოოდ ქართული ოცნების ჩამოყალიბება ევროპული ტიპის პოლიტიკურ გაერთიანებად. 
-იყო ეს დაბრუნებაა ისედაც დაგეგმილი ამ პერიოდში დაახლოებით თუ კატალიზატორის როლი შეასრულა იმ პროცესებმა, რაც წავიდა ქართულ ოცნებაში?
-გადაწყვეტილება მიღებულ იქნა იმ დროისათვის, როცა ის გაცხადდა.  ეს არ იყო წინასწარ დაგეგმილი ნაბიჯი, იმ დროისათვის მიღებულ იქნა გადაწყვეტილება და გახდა ეს გადაწყვეტილება ცნობილი საზოგაოდებისთვის. 
-შეგიძლიათ გვითხრათ, რა ხდებოდა ქართულ ოცნებაში?
-იყო გარკვეული შეცდომები დაშვებული. არ მინდა მე ეხლა ამ დეტალებში შესვლა. იყო არასწორი განცხადებები გაკეთებული. ამას საზოგადოება თითონ ადევნებდა თვალს. ახლა ჩემი მხრიდან არ იქნება სწორი ამ ყველაფრის შეფასება, იქიდან გამომდინარე, რომ ჩვენი ამოცანაა, გავიხედოთ წინ და დავალაგოთ ურთიერთობები პარტიის შიგნით და ამას ჩვენ გავაკეთებთ შიდა პარტიული კონსულტაციების საფუძველზე. ძალიან მარტივად გადაწყდება ის მცირე სირთულეები, რომელიც იყო პარტიაში და უმრავლესობაში კონკრტულად. 
-როდესაც ამბობთ, რომ დალაგდა პარტიაში სიტუაცია, როგორ დალაგდა, იყო მოლოდინი, რომ როდესაც ბიძინა ივანიშვილი დაბრუნდა, შეარიგებდა ამ ორ მხარეს, რომელიც მეტნაკლებად გამოიკვეთა, მაგრამ ამის ნაცვლად ჩვენ პოლიტსაბჭოში რაც მოხდა ვნახეთ, რომ ის სახეები მაყურებლისთვის და საზოგადოებისთვის, ყველაზე ცნობილი სახეები წავიდნენ, ბიძინა ივანიშვილმა გაუშვა პოლიტსაბჭოდან და დარჩით თქვენ და ის ადამიანები, რომლებიც ასოცირდებიან თქვენს გუნდთან. მოხდა ისეთი აღქმა ამ სიტუაციის, რომ რეალურად მოხდა არა შერიგება, არამედ რომ გაიმარჯვა კობახიძის გუნდმა, უფრო სწორად კობახიძე-კალაძის გუნდმა.
-დღეს არსებობს ქართულ ოცნებაში ერთი გუნდი, ეს არის ბიძინა ივანიშვილის გუნდი. ის ხდება პარტიის თავმდჯომარე, შესაბამისად და ისედაც ჩვენთვის აბსოლუტურად მიუღებელია პარტიის შიგნით გუნდებად დაყოფა. როგორც კი პარტია გუნდებად იყოფა, მაშინვე იწყება პარტიის დასასრული, თუმცა ნამდვილად ამ მასშტაბთან მიახლოებულიც კი არ იყო ის გარკვეული სირთულეები და უთანხმოება, რომელიც იყო საპარლამენტო უმრავლესობის შიგნით და პარტიის შიგნით. ეს არ იყო ნამდვილად ამ მასშტაბის. იყო სირთულები და პრობლემები, რაც სააშკარაოზეც იყო გამოტანილი. საზოგადოება ამას თითონ აკვირდებოდა, იმ განცხადებებს, რომლებიც კეთდებოდა. რაც შეეხება პოლიტსაბჭოს, პოლიტსაბჭოს  შემადგენლობა არსებითად არის აგებული ერთ კონკრეტულ პრინციპზე, ყოველ შემთხვევაში პარლამენტის მხრიდან აქ არიან წარმოდგენილი ძირითადი ლიდერები, სპიკერატის წარმომადგენლები ქართული ოცნებიდან, პარლამენტის თავმდომარე და მოადგილეები, უმრავლესობის ლიდერი, ფრაქციის თავმჯდომარე. 
-და რამე მოხდა ეკა ბესელიასთან, ირაკლი სესიაშვილთან, გედევან ფოფხაძესთან? 
-მთლიანმობაში იყო კონკრეტულ ლოგიკაზე აგებული პოლიტსაბჭოს შემადგენლობა და ამ ლოგიკით დამტკიცდება შემადგენლობა უკვე პარასკევს პარტიის ყრილობაზე. 
-ჩემთვის მაგალითად ძალიან რთული იქნებოდა მუშაობის გაგრძელება იმ ადამიანთან, რომელიც გააკეთებდა ჩემს მიმართ ისეთ მძაფრ და შეიძლება შეურაცხმყოფელ განცხადებებსაც, შეიძლება არა შეურაცხმყოფელი იყო პრინციპში, როგორიც გააკეთა დავით ჭიჭინაძემ თქვენი მისამართით. თან თქვენ არ ხართ პარტიის რიგითი წევრი, ხართ პარლამენტის თავმჯდომარე. არ მალავდა ის არცერთ ასპექტს, არც გაღიზიანებას, არც შეურაცხყოფას ერიდებოდა ფაქტობრივად. ძალიან მკაცრი და მძაფრი განცხადებები გააკეთა თქვენს მიმართ. 
-პოლიტიკაში ადამიანს აქვს სხვა პასუხისმგებლობა, მითუმეტეს მაღალი თანამდებობის პირს. პარლამენტის თავამდჯომარეს აქვს განსაკუთრებული პასუხისმგებლობა, აქედან გამომდინარე ჩემი მთავარი ამოცანა არის ის, რომ ჯანსაღი ფორმით გაგრძელდეს ურთიერთობები საპარლამენტო უმრავლესობისა და პარლამენტის შიგნით. ზოგადად პოლიტიკური ცხოვრებაში  მე მზად ვარ, რომ ხელი გავუწოდო ყველას, მათ შორის იმ ადამიანებს, რომლებიც არასწორად მოქმედებდნენ პირადად ჩემს წინააღმდეგ, იქნება ეს საპარლამენტო უმრავლესობის წევრი თუ იქნება ეს გიორგი მარგველაშვილი, რომელსაც არაერთი მათ შორის პიროვნული შეცდომა აქვს დაშვებული ჩემს მიმართ, აღარ მინდა აქ დეტალებში შესვლა. მე მზად ვარ. ეს არის პოლიტიკა, ეს არის ინსტიტუტები, აქ არის განსაკუთრებული პასუხისმგებლობა საჭირო, განსაკუთრებული პასუხისმგებლობით უნდა მოვეკიდოთ ჩვენ ერთმანეთს და მე მზად ვარ, რომ ამ პასუხისმგებლობით ვიმოქმედო როგორც ჩემს თანაგუნდლებთან, ასევე ნებისმიერ სხვა პოლიტიკოსთან, რომელიც წარმოადგენს ჩვენს ქვეყანას. 
-უნდა ველოდოთ თუ არა პარტიაში რაიმე ცვლილებებს 11 მაისის ყრილობის შემდეგ?
-პარტიაში ალბათ გაგრძელდება ცხოვრება იმ მიმართულებით, რომელიც ჩვენ გვაქვს იმთავითვე აღებული, თუმცა კიდევ ერთხელ გავიმეორებ, რომ რეფორმების მეორე ტალღა არის ის, რაზეც უნდა დაიწყოს მუშაობა. ეს არის ინსტიტუციური რეფორმა პარტიის შიგნით. საჭიროა ბევრი მიმართულებით პარტიის გაძლიერება, იგივე საზოგადოებასთან ურთიერთობის მიმართულებით, ახალგაზრდებთან მუშაობის მიმართულებით, შემდეგ არაერთი მიმართულებით გავაგრძელოთ ჩვენ პარტიული მუშაობა, ანალიტიკური კუთხით ძალიან მნიშვნელოვანია პარტიის შესაძლებლობების განვითარება. პარტია უნდა გახდეს ერთგვარი "თინკ ტანკი" ამ სისტემაში, რომელიც დამატებითი რგოლია, აანალიზებს პოლიტიკოსებს, პოლიტიკურ ცხოვრებას. ძალიან მნიშვნელოვანია ბევრი მიმართულებით პარტიის რესურსების განვითარება. პარტია უნდა მუშაობდეს ყოველდღიურ რეჟიმში. 
-საპრეზიდენტო კანდიდატის შესახებ როდის გავიგებთ?
-ეხლა გვაქვს მოკლევადიანი ამოცანა. უახლოეს თვეებში ჩვენ უნდა გადავიდეთ საშტაბო რეჟიმზე, შესაბამისად ჩვეულ რეჟიმში ჩამოყალიბდება შტაბი და ის დაიწყებს მუშაობას სავარაუდოდ ზაფხულის მეორე ნახევარში. მოვემზადებით საპრეზიდენტო არჩევნებისთვის. კანდიდატი ჯერ არ არის დასახელებული და ეს ლოგიკურიც არის. რომც გვყავდეს დღეს უკვე შერჩეული საპრეზიდენტო კანდიდატი, თუმცა შერჩეული არ გვყავს, დასახელებული საჯაროდ  ბუნებრივია ის არ იქნებოდა. ეს არის ელემენტარული ტაქტიკური საკითხი. მე ვვარაუდობ, რომ სადღაც ივლის-აგვისტოში ჩვენ დავასახელებთ პრეზიდენტობის კანდიდატს და ამ მომენტიდან დაიწყება ძალიან აქტიური საპრეზიდენტო კამპანია. მანამდე არ იქნება ტაქტიკური თვალსაზრისით სწორი ჩვენი მხრიდან ჩვენი კანდიდატის დასახელება. 
-და ეს კანდიდატი შეიძლება იყოს ბიძინა ივანიშვილი?
-ბატონი ბიძინა ივანიშვილი გახდება პარტიის თავმჯდომარე. შესაბამისად, ის იქნება უშუალოდ ჩართული პოლიტიკურ პროცესებში, იქნება პოლიტიკური საბჭოს თავმჯდომარე, უხელმძღვანელებს პოლიტსაბჭოს სხდომებს. საბოლოო ჯამში არის მასზე ეს ყველაფერი დამოკიდებული, თუმცა ჩემთვის მისი პოზიცია ცნობილია და რამდენადაც ჩემთვის ცნობილია, მას არ აქვს საპრეზიდენტო არჩევნებში მონაწილეობის გეგმა. ეს არის ის ინფორმაცია, რომელიც მე მაქვს. აქედან გამომდინარე შემიძლია ვივარაუდო, რომ კანდიდატი იქნება სხვა და ეს კანდიდატი შეირჩევა უახლოეს მომავალში „ქართული ოცნების“ მიერ.
-----------------------------------------------------------------------------
გადაცემის მეორე ნაწილში „ოპოზიციის ერთიანი კანდიდატის“ შესახებ ლაპარაკობდნენ ხათუნა სამნიძე და ამსტერდამში სააკაშვილთან ჩასულები - მელია, ვაშაძე, მამუკა გამყრელიძე, სერგი კაპანაძე, დავითაია, მაჭუტაძე, ქარდავა, ვაშაკიძე, მალაშხია და ხარატიშვილი. კაპანაძე გადაცემის პირველ ნაწილში პრემიერ მინისტრთან დაკავშირებით ირაკლი კობახიძის ნათქვამს გამოეხმაურა - 
სერგი კაპანაძე: მინდა ორი სიტყვით გავაკეთო კომენტარი ბატონი ირაკლი კობახიძის წეღანდელ  გამოსვლაზე. ვუსმენდი და ყურების არ მჯეროდა. ახსენა პარლამენტის თავმჯდომარემ, რომ  პრემიერი მაღალ კულტურას აჩვენებსო, როდესაც დებატებში მონაწილეობს პარლამენტშიო და სად ნახა პრემიერი პარლამენტში დებატებში მონაწილე? არცერთხელ არ მოსულა, მიუხედავად იმისა, რომ კანონი ავალდებულებს.  რა მაღალ კულტურას აჩვენებს? სრულიად გაუგებარი რაღაც იყო. მერე ახსენა, რომ  პატივიცემას გამოხატავს რეგლამენტის მიმართო ამ თავისი საქციელითო. რეგლამენტის მიხედვით ვალდებულია, რომ მოვიდეს, როდესაც ფრაქცია იბარებს და არცერთხელ არც პრემიერი და არც არცერთი მინისტრი  არ მოსულა უმნიშვნელოვანეს თემებზე დებატებში მონაწილეობის მისაღებად. პატივისცემას გამოხატავს კი არა აბუჩად იგდებს დღევანდელი მთავრობა და უმრავლესობა „ქართული ოცნების“ როგორც  კონსტიტუციას, ისე კანონებს და ის, რაც პრეზიდენტთან მიმართებაში გააკეთეს, იყო ამის ერთ-ერთი გამოვლინება. ისე იყო საუბარი, თითქოს ყველაფერი კარგად არის და ჩვენ სხვა რეალობაში ვცხოვრობთ. იმაზე აღარაფერს ვამბობ, რომ უმთავრეს და უმნიშვნელოვანეს პრობლემებზე არანაირ პასუხი  და გამოსავალი არ აქვთ.

-თქვენი 5-წლიანი მოღვაწეობის მიწურულს რა არის ის სამი მთავარი ღირსშესანიშნავი საქმე, რომელიც პრეზიდენტმა გააკეთა და მე-4 პრეზიდენტი ამით დაამახსოვრედება ამომრჩეველს და საქართველოს მოსახლეობას?
გიორგი მარგველაშვილი: ვფიქრობ, ეს შეფასება უნდა გააკეთოს ქართულმა საზოგადოებამ, ჟურნალისტებმა, პოლიტიკოსებმა, ექსპერტებმა. ქართული საზოგადოება ძალიან აქტიურად ადევნებს თვალყურს პოლიტიკას და მათ გამოთქვან ეს აზრი. მე შემიძლია გესაუბროთ იმის თაობაზე, მე რისი გაკეთება მინდოდა ან რისი გაკეთება ვცადე და რამდენად გამოვიდა. პირველ რიგში ჩემი საპარლამენტო გამოსვლა დაიწყო სწორედ ამით, რა მოლოდინით მოვედი მე საქართველოს პრეზიდენტად და რა მოლოდინით გავხდი „ქართული ოცნების“ საპრეზიდენტო კანდიდატი და ეს მოლოდინი არის მართლაც ძალიან ემოციური და დატვირთული იმ იმედებით და იმ მიზნებით, რომელიც მე მქონდა. ეს იყო იმ პირველი წლის ჯერ ეს ერთი, ეს იყო აღტაცება იმითი, რაც გავაკეთეთ 2012 წელს. მე მართლა არ წარმომედგინა, რომ შევცვლიდით ნაციონალურ მოძრაობას, რომელიც ჩემთვის ასოცირებული იყო ძალადობასთან, არა მარტო ინდივიდუალურ, არამედ საზოგადოებასთან ძალადობასთან, 7 ნოემბრით, სხვა აქციებით საზოგადოების დაჩაგვრასთან, ამ პოლიტიკურ ჯგუფს რომ შევცვლიდით ისე რომ არა უბრალოდ შევცვლიდით, არამედ ისე, რომ ეს ქვეყნისთვის იქნებოდა წინგაგადგმული ნაბიჯი, ისტორიული ნაბიჯი, რომ ითქვა, რომ საქართველოში ხელისუფლება შეიცვალა კანონიერი გზით. არ მეგონა, რომ ამას მოვახერხებდით. მე მაინც მეგონა, რომ იქნებოდა დაპირისპირება ქუჩაში და ეს ემოცია გაგრძელდა მთელი შემდეგი წლის განმავლობაში და მე აღვნიშნე კიდევაც, რომ მაშინ, როდესაც მე ვიყავი მთავრობის წევრი, ის, რასაც ვაკეთებდით, რაც დაიწყო დათო სერგეენკომ, როდესაც უცებ ბიუჯეტი გადაერთო ჯანდაცვის თემებზე და მე მახსოვს მაშინ, რომ არაერთი ადამიანი მეუბნებოდა, რომ წარმოგიდგენია, მე სახლი უნდა გამეყიდა ეხლა, რომ მემკურნალა და დღეს სახელმწიფო ზრუნავს ჩემზე. ეს ერთი, მეორე, რაც იმწუთშივე მოხდა, რომ პენიტენციალურ სისტემაში ჩაგვრა შეიცვალა. დათო კირვალიძემ რაც გააკეთა, ეხლა არის ხოლმე სადავო, რომ ვითომ ეს კარგი იყო თუ ცუდი, მარტივად გეუბნებით რა, სოფლის გაძლიერება და აღორძინება და ფულის მიმართვა თითოეულ მოქალაქეზე სოფლად შეიძლება ეკონომიკური ფანტასტიური ეფექტი არ მოგცეს, მაგრამ სოციალურ პრობლემას... და რაც მე გავაკეთე, როდესაც პირველი სექტემბერი აღარ იყო ოჯახებისთვის ეკონომიკური კატასტროფა, არამედ წიგნები მიეცათ უფასოდ, ეხლა ესეც ისმის კითხვის ნიშნის ქვეშ, რომ ვაიმე ეხლა ეს სწორი იყო თუ არ იყო სწორი. როდესაც გავაკეთე უფასო ფაკულტეტები, როდესაც მასწავლებლებს მოვუმატე ხელფასი, აი ეს ემოცია მე იმედი მქონდა, რომ ეს გაგრძელდებოდა. ეს ერთი და მეორე, მე იმედი მქონდა, რომ აი ეს დაყოფა, რაც ჩვენ გვაქვს სამწუხაროდ, დამოუკიდებლობიდან დაწყებული, როცა ჩვენ დავიყავით „ისტებად“ და ერთმანეთს გადავეკიდეთ და ერთმანეთს სამკვდრო-სასიცოცხლო, წითელი ხაზები გადავლახეთ პოლიტიკურ დაპირისპირებაში, განსაკუთრებით ნაციონალური მოძრაობის დროს იყო ეს ემოცია მათ შორის, იცით, როდესაც ყურადღება არ უნდა მიგექცია, პარლამენტში უმრავლესობა გვაქვს და ეხლა რა მნიშვნელობა აქვს ეხლა ეს ოპოზიცია რაღაცას... ისინი უნდა ისტორიის სანაგვეზე უნდა გავუშვათ, აი ეს დამთავრდებოდა და ჩვენ შევძლებდით ქვეყნის გამთლიანებას, ეს იყო ჩემი იმედი და ნუ პირველი, როდესაც დავინახე, რომ აი ეს რაღაცა გლობალური პროცესი ვერ გაგრძელდა ერთის მხრივ, მაგრამ მეორეს მხრივ დავინახე უცებ პროვინციალიზაცია პოლიტიკის და მივხვდი, რომ პოლიტიკური პროცესის აწევა ევროპულ ფორმატში, როდესაც ჩვენ ერთმანეთს ვეკამათებით, ვედავებით, მაგრამ მთავარზე ვართ შეთანხმებული, რომ ჩვენ ვართ ერთი ერი და არავინ არ უნდა გაირიყოს, შეიძლება ერთმა მეორეს აჯობოს, მაგრამ გარიყვა არ შეიძლება, მივხვდი, რომ აი ესეც კითხვის ნიშნის ქვეშ არის იმიტომ, რომ იმწუთშივე დაიწყო ეს პროვინციალიზმის..
-როდესაც პროვინციალიზმზე საუბრობთ, უფრო მეტი სიცხადე რომ შევიტანოთ, რას გულისხმობთ?
-პოლიტიკურ კულტურაზე გეუბნებით. აი ნახეთ, რითი დაიწყო. მე მახსოვს პირველი ჩემთვის სერიოზული შოკი და ეს მანამდე არც მიხსენებია, ჩემს საპარლამენტო მოხსენებაში ვახსენე, იყო, როდესაც მე დავიწყე დისკუსიები იმის თაობაზე, რომ ოკუპირებულ ტერიტორიებთან მიმართებაში ყველა გავერთიანდეთ, არა პოლიტიკის ირგვლივ, არამედ ძირითადი პრინციპის ირგვლივ. „ქართულმა ოცნებამ“ უცებ მითხრა, რომ არ მოვდივარ ამ კონსულტაციებზე. უშიშროების საბჭოს ვაწყობ - „ქართული ოცნების“ ლიდერები ამბობენ, რომ მე იცით რა, მეზობელ ქვეყანაში მივდივარ ვიზიტით, მე მანდ დროს ვერ დავხარჯავ. ის, როდესაც საპარლამენტო გამოსვლები მქონდა და მთელი მთავრობა ამბობდა, რომ ჩვენ, იცით რა, მუხლჩაუხრელად ვმუშაობთ და ვერაფრის დიდებით ვერ დავესწრებით პრეზიდენტის.. ის დისკუსიები, რაც დაიწყო საერთოდ, როდესაც იმაზე ფიქრიდან, რანაირად გავაუმჯობესოთ არა რომელიმე ელიტურ ჯგუფს, არამედ მოქალაქეს, რიგითს და ეგ არის ძალიან მნიშვნელოვანი, როგორ გავუუმჯობესოთ ყოფა, აქედან გადავერთეთ უცებ ინტრიგებზე, ერთმანეთისთვის რაღაცის დაბრალებაზე და აი ასეთ თემებზე. ეს არის არა ახალი, მაგრამ ვერ მივედით ახალ წერტილამდე.
-ის, რაც ვნახეთ გასულ კვირას ჩვენ პარლამენტში, რა შეიძლება დავარქვათ ამას? ძალიან ბევრი საუბარი იყო იგივე 23 წუთიან გამოსვლაზე. თქვენ ისაუბრეთ საშინაო-საგარეო გამოწვევებზე, პრობლემებზე, მიღწევებზე და მე როდესაც მიღწევები ვიკითხე,  ამასაც ელოდა საპარლამენტო ტრიბუნიდან მოსახლეობა ვინაიდან ჰქონდა განცდა, რომ 5 წლის თავზე პრეზიდენტი შეაჯამებდა თავის საპრეზიდენტო გამოსვლას.
-გახსოვთ, მიღწევებზე რომ ვისაუბრე?
-გასაგებია, მაგრამ ვრცელს ელოდა, მე ამას ვგულისხმობ. 
-ძაან მოკლედ ვიტყვი, მე გადავწყვიტე, შეგნებულად გამეკეთებინა მესიჯური მოხსენება, სადაც იქნებოდა თქვენთვის და ჟურნალისტებისთვის გაკეთებული ჰედლაინები, ანუ მაგალითად მოხსენების დასაწყისში ვამბობ, რომ ჩვენ გვაქვს მიღწევები, ასოცირება, საგარეო მიმართულებით გვაქვს მთელი რიგი მიღწევები და არ ჩავდივარ ჩაშლაში. ვამბობ ერთ სიტყვას - ვიზალიბერალიზაცია და არ ვყვები ესე, მაგალითად, ფართედ, რომ ვიზალიბერალიზაცია, რომელმაც მისცა საქართველოს...
-ის, რაც ყველამ იცის. ამ სიღრმეებში თქვენ აღარ ჩახვედით.
-კი ბატონო და მაგალითად, მოხსენებას ვამთავრებ ერთი წინადადებით, რომელიც ასევე დასაწყისში ვთქვი და ბოლოს, რომელშიც ვამბობ, რომ ვეუბნები პარლამენტს, მათ შორის საპარლამენტო უმრავლესობას, რომ იმისთვის, რომ ქვეყანა არ დადგეს სერიოზული გამოწვევები წინაშე, რომ თქვენი პოლიტიკური ჯგუფიც არ დადგეს სერიოზული გამოწვევების წინაშე, სასწრაფოდ, ახალი კონსტიტუციის მიღებამდე ჩაასწორეთ საარჩევნო კანონი და იფიქრეთ ხელისუფლების გადანაწილებაზე. ნებისმიერ ამ წინადადებაზე მე შემიძლია ვისაუბრო დაახლოებით ნახევარი საათი, მაგრამ ჩემი გადაწყვეტილება იყო, რომ ყოფილიყო მხოლოდ მესიჯური. გემოვნების საკითხია, თქვენ შეიძლება არ მოგეწონოთ და..
-გასაგებია. რეგლამენტზე იყო ძირითადად აქცენტი გასულ კვირას. ჩვენ ველოდებოდით საქართველოს პრეზიდენტის გამოსვლას, შემაჯამებელ სიტყვას, მაგრამ ეს დღის წესრიგი აირია. რატომ არ იყო შესაძლებელი, პრეზიდენტი დარჩენილიყო ბოლომდე, ჩაენიშნა ყველა კითხვა, რომელიც დარბაზიდან წამოვიდოდა და შემაჯამებელ სიტყვაში, რომელსაც ჰქვია დასკვნითი სიტყვა, აი მაშინ გაგეცათ თითოეული დეპუტატისთვის პასუხი?
-რა თქმა უნდა, შესაძლებელი იყო, უბრალოდ მე სხვა ფორმა ავირჩიე. 
-პრაქტიკულად, ყველა პრეზიდენტის წინააღმდეგ იყო - სახელისუფლებო გუნდიც, ოპოზიციონერი დეპუტატები...
-კი ბატონო, რაც მე ამაზე შემიძლია გითხრათ, სწორედ იმას ამტკიცებს, რომ ზეპარტიული პრეზიდენტი ვარ, მაგრამ იქ ცოტა დაიკარგა ტაქტის მომენტი იმიტომ, რომ ერთ-ერთმა გამომსვლელმა თქვა, მოიყვანეთო აქ დამისვითო და შეაჩერეს სხდომა, რომ შემოვეყვანეთ შესვენებაზე გასული მესამე კლასელივით და დავესვით ხო? ამ მომენტში მე გადავწყვიტე, რომ რამდენიმე მნიშვნელოვანი რეპლიკა მეთქვა. აი თქვენ თუ აქ დაგიჯდებათ პოლიტიკოსი, ვისაც თავის საპარლამენტო გამოსვლას გააწყვეტინებენ და ეტყვიან, რომ შენ საუბრის უფლება არა გაქვს და ის პოლიტიკოსი პროტესტს არ გამოხატავს, დარჩება ისევ პარლამენტში და იტყვის, რომ აბა როდის მექნება უფლება საუბრის, აი, მე გეტყვით, რომ ის პოლიტიკოსი არ არის და არც გამოდგება არც როგორც ლიდერი და არც არავინ, იმიტომ, რომ მე დავიწყე საუბარი, პარლამენტის თავმჯდომარემ შემაწყვეტინა, შემდეგ კენჭისყრა გამოაცხადა, რომელიც იურისპრუდენციის ისტორიაში შევა, როგორც ერთ-ერთი „ბრილიანტი" და მიუხედავად ამისა, მე ვიჯექი ჩემს ოთახში და ველოდებოდი პატივცემულ პარლამენტს, სიტყვის უფლებას პარლამენტში პრეზიდენტის ყოველწლიური ანგარიშის დროს. აქ რეგლამენტში კი არ არის საქმე. აქ საქმე არის, რომ კონსტიტუციის გარანტის მიმართ მთავარ დემოკრატიულ ორგანოში დაირღვა სიტყვის და გამოხატვის თავისუფლება.
-დიახ, თუმცა ჩვენ ასევე მოვისმინეთ, რომ რეგლამენტის დარღვევას ითხოვდა საქართველოს პრეზიდენტი.
- იმხელა რაღაცა მოხდა, რომელიც მე კი არ მეხება, მე რა უნდა მეპასუხა ან რა რეპლიკა უნდა გამეკეთებინა, ან რა კომენტარი უნდა გამეკეთებინა. მე კარგად ვიცი და ამას მედიის საშუალებით ბევრჯერ ვიტყვი, აქ მოხდა საზოგადოებისთვის ამ ფორმატის შეზღუდვა და მეტიც, როდესაც ყურით მოტანილი რეგლამენტის ინტერპრეტაციით პრეზიდენტს არ მისცემენ სიტყვის თავისუფლებას მთავარ დემოკრატიულ ორგანოში, ეს ამ პრეზიდენტთან არ რჩება ეს პრობლემა, ეს პრობლემა პირველ რიგში მიდის ჯაჭვურად პოლიტიკოსებამდე და მათ შორის თქვენამდე. თქვენ ხომ სიტყვის თავისუფლების ფორმატში მუშაობთ.
-როდესაც ბიუროს სხდომაზე პრეზიდენტის ფორმატი თანხმდება,  იქ ხომ იყო თქვენი წარმომადგენლები? თქვენ ხომ იცოდით წინასწარ ფორმატი, რა ფორმატითაც მიდიოდით პარლამენტში. შუა გზაში რატომ მოხდა სხვა მოთხოვნის წამოყენება?
-ნუ გადადიხართ, ეს კითხვები დაუსვით იურისპრუდენციის ექსპერტს. გაიაზრეთ პოლიტიკური მნიშვნელობა იმისი, რაც მოხდა. რეგლამენტის ასეთი ინტერპრეტაციაც არსებობს ალბათ, ისეთიც არსებობს, მაგრამ თქვენ გაიაზრეთ, რას ნიშნავს ეს თქვენთვის, როდესაც პრეზიდენტს არ აძლევენ რეგლამენტს.. კარგი, რეგლამენტი დავუშვათ ვერ გაირკვა. მერე რას ეყარა კენჭი? კენჭი რას ეყარა, რომ მივცეთ თუ არა ადამიანს თავის მოხსენებასთან მიმართებაში კომენტარის გაკეთება?
-ეს აღქმულ იქნა შემდეგნაირად - დავარღვიოთ თუ არა რეგლამენტი? 
-არა, არა, არა, ეგ იმათი პრობლემაა, ვინც ეს ესე აღიქვა. ქვეყნის პოლიტიკურ ცხოვრებაში მოხდა ის, რომ პრეზიდენტი იჯდა და ელოდებოდა, მიუხედავად აი ამ შეურაცხყოფისა, ვიჯექი და ველოდებოდი, რომ მომცემდნენ პარლამენტში სიტყვის და გამოხატვის თავისუფლებას და საქართველოს პარლამენტმა კენჭისყრით თქვა, რომ პრეზიდენტს მოდი სიტყვას ნუ მივცემთ საპრეზიდენტო მოხსნების ფარგლებში. თქვენ მნიშვნელობას ამისას თქვენთვის, რიგითი მოქალაქეებისთვის, აფიქსირებთ, რა მოხდა? პრეცენდენტის თვალსაზრისით, თორე ეხლა მე რომ ამის გამო არც დავზარალებულვარ არც პოლიტიკურად, არც არანაირად, ალბათ ხვდებით, ხო?
-ანუ სიტყვისა და გამოხატვის თავისუფლება შეუზღუდეს პრეზიდენტს მიუხედავად იმისა, რომ ფორმატი წინასწარ იყო შეთანხმებული და როდესაც კენჭისყრის საკითხი დადგა დღის წესრიგში, მაშინ ყველამ, ვინც კი არის პარლამენტში როგორც სახელისუფლებო გუნდი ასევე ოპოზიცია, ყველამ თქვა, რომ ირღვევა რეგლამენტი.
-შეიძლება დაბნეულიყო დავუშვათ სხდომის წამყვანი და ეთქვა, რომ ვაიმე, ზეპირად არ ვიცი რეგლამენტი და მოდით გავიაზრებ, მაგრამ იმის მერე, რაც გაიაზრეს და ესეთი გადაწყვეტილება მისცეს და ჩემთვის სულერთია, რომელმა დეპუტატმა მისცა, ოპოზიციონერმა, უმრავლესობამ თუ ასე შემდეგ. ქვეყანა, რომელშიც პრეზიდენტს თავის მოხსენების ფარგლებში კომენტარის გაკეთების უფლება არ მისცეს, იმ ქვეყნის ჟურნალისტიკის წინაშე, იმ ქვეყნის პოლიტიკური გამოხატვის წინაშე, მომავალი შედეგები ვინმემ დაითვალა?
-ეს პირველი შემთხვევა იყო, როდესაც დებატებში მონაწილეობის უფლება არ ჰქონდა პრეზიდენტს? წინა ფორმატებიც დაახლოებით ეგეთი იყო, თუ არ ჩავთვლით რამდენიმე რეპლიკას იგივე დავით უსუფაშვილის თავმჯდომარეობის დროს ხომ?
-მე მახსოვს, რომ შევარდნაძე აკეთებდა რეპლიკას,  გამსახურდია აკეთებდა რეპლიკას, სააკაშვილი აკეთებდა რეპლიკას... მე რატომ გჭირდებით ეხლა თქვენ როგორც იურისპრუდენციაში ჩახედული?
-მე ვცდილობ, უბრალოდ მივიღო პასუხი, იყო თუ არ შესაძლებელი, პრეზიდენტი დარჩენილიყო ბოლომდე და ხალხისთვის მიემართა?
-კიდევ ერთხელ გეუბნები, თქვენ თუ სადმე გეტყვიან - ეხლა ხმა არ ამოიღო, კუთხეში დადექი და როცა გეტყვიან, მაშინ მოგცემ ხმის ამოღების უფლებას, თქვენ ამის წინააღმდეგ უნდა იბრძოლოთ.
-ბუნებრივია, ამის წინააღმდეგ ვიბრძვი, მაგრამ მგონია, რომ აქ რეგლამენტის ჭრილში იყო ძირითადად დაპირისპირება და ეს რეგლამენტი წინასწარ იყო გათვლილი.
-იცით, რას გეტყვით, ძალიან იოლი და კომფორტულია, აი ესე შეხედო ამ ამბავს. ეგრე მოვიდა ნელ-ნელა სხვათაშორის ის პრობლემები, რაც წინა ხელისუფლებას ჰქონდა. რაღაც მომენტში კარგი პიარით გადააგორეს, რაღაც მომენტში ვიღაცა ფარულად ჩაიწერეს და აჩვენეს, რაღაც მომენტში ადამიანი დაიჭირეს სატელეფონო ზარისთვის და თქვეს, რომ იცით, რა რომელიღაცა აქტის მიხედვით არის ეს გადაწყვეტილი. აი ასე, ნელ-ნელა, როდესაც პრეზიდენტი არ დაიცავს სიტყვის თავისუფლებას, როცა პოლიტიკოსი არ დაიცავს სიტყვის თავისუფლებას და როცა ჟურნალისტი არ დაიცავს სიტყვის თავისუფლება და ექნება განცდა, რომ მოდი ეხლა მე ამას რაღაცნაირად გავაფორმებ, რომ იქ რაღაცა გაუგებრობა მოხდა... გაუგებრობა კი არ მოხდა, სერიოზული პრობლემა მოხდა.
-ამის მერე იყო საპარლამენტო უმრავლესობის მხრიდან, რომ მოდით, შევიკრიბოთ ტელეეთერში და გავმართოთ დებატები. მანამდე, როდესაც საკონსტიტუციო რეფორმის პროცესი მიმდინარეობდა, პარლამენტის თავმჯდომარემ შემოგთავაზათ და მაშინაც უარი მიიღო პარალამენტის თავმჯდომარემ თქვენის მხრიდან. ეს აღიქმება, რომ თქვენ თავს არიდებთ სატელევიზიო დებატებს საპარლამენტო უმრავლესობის წევრებთან. რატომ?
-მე რამდენი ხანია, ეთერში ვზივარ დებატებში? პარლამენტის თავმჯდომარესთან არა, ცხოვრებაში, ცხოვრებაში. ძაან ბევრი წელია. აქედან გამომდინარე, ეხლა თავის მართლება, რომ მე არსად არ გავრბივარ, მითუმეტეს იმ ფონზე, როდესაც ვითხოვდი წინასწარ გამოცხადებულ დებატებს, რომ პარლამენტში იქნებოდა, ეს არის ცოტა არარეალისტური და ცოტა ჩემი მხრიდან კომიკური იქნება, ეხლა მე ვიმართლო თავი იმასთან დაკავშირებით, რომ ვიღაცას არ ვუჯდები დებატებში. ანუ რომელიმე მწვავე კითხვას პირდაპირ ეთერში არ ვპასუხობ, მათ შორის ყველა ტელევიზიაში, სადაც დავდივარ. ჩემნაირად გახსნილად და ინტენსიურად ვინ დადის მედიაში? მაგრამ ამას თავი დავანებოთ. არსებობს პოლიტიკური კონიუნქტურა და პოლიტიკური რაღაცა თამაშის წესები. მე ვერ შევუქმნი რეიტინგს იმ ხალხს, ვინც გუშინ ესეთი ნაბიჯი გადადგა. მე რომ დავჯდე დღეს, ეს იქნება დარღვევა იმ პოლიტიკური კორექტულობის და კულტურის, რაც არსებობს. არ ხდება ასე.
-როგორ შეაფასებთ შეწყალების პოლიტიკის შედეგებს გიორგი მარგველაშვილის, როდესაც საუბარია მკვლელების, ყაჩაღების, ნარკორეალიზატორების, ნათესავების შეწყალებაზე და ბოლოს ამ ყველაფერს ერთვის ბარნოვის ქუჩაზე მოკლული ახალგაზრდა გოგონას ამბავი, რომელმაც ერთი შეხედვით გააჩინა შემდეგი დასკვნა, რომ იძულებული გაგხადათ თქვენ, ღიად გეთქვათ და გეღიარებინათ შეწყალების პოლიტიკაში არსებული ხარვეზები. დღევანდელი გადასახედიდან შეწყალების პოლიტიკაში რას შეცვლიდით?
-პირველ რიგში მოდი დავიწყოთ ბარნოვის ქუჩის ამბიდან, რომელმაც ჩვენს საზოგადოებას დაანახა, რომ ვცხოვრობთ უბრალოდ პოლიტპროპაგანდის ზღვარზე. ბარნოვის ქუჩაზე მომხდარი ამბავი ერთადერთი პოლიტიკოსი ვიყავი, ვინც თქვა, რომ მე პირადად მივიღე ეს პრობლემა და ძალიან ინტენსიურად განიხილებოდა ეს მედიაში. მოდით ეს მძიმე, ტრაგიკული ამბავი გავახსენოთ საზოგადოებას. მკვლელობაში ბრალდებული ადამიანი მე 2 წლის წინ მას მოვაკელი 6 თვე საპატიმრო. მკვლელობის მსხვერპლი მივიდა პოლიციაში და უთხრა, რომ მას სჭირდება დაცვა. 2 საათის შემდეგ ეს ადამიანი მოკლეს. ქართული საზოგადოება ინტენსიურად განიხილავდა, როგორი დემონური და ბოროტმოქმედი ვარ მე, როდესაც 2 წლის წინ 6 თვე რომ მოვაკელი, რატომ გავაკეთე ეს საკითხი. მე ჩემს მიმართ დასმულ კითხვებს ყოველთვის ლეგიტიმურად ვთვლი, მაგრამ იგივე ამ ქართულმა საზოგადოებამ, იმავე ამ ქართულმა მედიამ, რომ მოიოხეს გული ჩემი კრიტიკით, არ დასვეს კითხვა - რა ხდებოდა შსს-ში. მე არ მახსოვს თქვენს მიერ დასმული კითხვები. მე არ მახსოვს ამ სკამზე შსს-ს მინისტრი. ნუ სტუდიაში ხო მინისტრები ნაკლებად ღელავენ. მე არ მახსოვს, რომ საზოგადოებამ იცოდეს, რომელი ქვეგანყოფილება იყო, ვინ იყო ის ადამიანი, ვინც ეს ქალი გაუშვა, ვინ იყო, ვინც ვერ დაიცვა და რა ქმედებები იქნა განხორციელებული იმის მერე, რაც ეს ტრაგედია მოხდა. ეს ამ საკითხთან დაკავშირებით. ეხლა გადავიდეთ დანარჩენზე, რაც შეეხება შეწყალებას. აქაც პრობლემის წინაშე ვდგავართ. ეს არ არის შავი პიარი, ეს არის პროპაგანდა. როგორ უნდა შევაფასოთ ჩემ მიერ შეწყალება, ამისი მაგალითი იყო ის შპარგალკა, რომელიც თქვენს ეთერში გამოჩნდა - მავნებელი მარგველაშვილი, რაღაცა რაოდენობები, რიცხვები, ამდენი შეიწყალა, ამდენმა ჩაიდინა დანაშაული... 3 კვირაა მე მგონი თუ 2 კვირაა, მე ღიად ვითხოვ, რომ ეს სტატისტიკა იქნას მოწოდებული სწორედ იმ მიზნით, რა მიზნითაც თქვენ  მისვამთ ამ კითხვას, რომ ანალიზი გავაკეთოთ, აბა რომელი დანაშაული მეორდება, აბა რა არის უფრო საშიში. ჩემს არაერთ ღია მოთხოვნაზე ეს სტატისტიკა ჩვენთვის არავის არ მოუწოდებია. მე ვლაპარაკობ იმ სტრუქტურებზე, რომლებმაც შექმნეს ეს სტატისტიკა, ვიღაცეებს ჩაუგდეს მესიჯ-ბოქსში და ჩემამდე არ მოაქვთ. ეს ძალიან მნიშვნელოვანია მომენტია და გარდა იმისა, რომ საერთოდ ამ პროპაგანდის ნაწილია, სხვა პრობლემა არის, როდესაც შენი სამართალდამცავები აი ამ სტატისტიკას ქმნიან და შენ არ გაწვდიან. ეს მათი პოლიტიზაციის ხარისხზე მტყველებს, მაგრამ ამის იქით წავიდეთ. რას ვხედავთ ჩვენ დღეს, რაზე გვაქვს საუბარი.
-თქვენ ამბობთ, რომ ეს არის აგორებული კამპანია. რა გამოდის - ყველა დანარჩენი არის ამ პროპაგანდის ნაწილი და სიმართლე მხოლოდ თქვენს მხარეს არის?
-სიმართლეზე არ არის საუბარი. პროპაგანდის დროს სიმართლეზე არ არის ლაპარაკი. პროპაგანდას აქვს ძაან მარტივი წესი - შენ უნდა აიღო რამე ფაქტი, ეს ფაქტი გააბუქო და ყოველდღიურად უნდა ახსენებდე ხალხს. რამე ფაქტი უნდა აიღო მართლა, რომ ვიღაცა დამნაშავემ რაღაცა დანაშაული ჩაიდინა, აი ამ ფაქტს იღებ, ეს არის პროპაგანდის ანაბანა.
-ბარნოვის ამბავი ხომ მოხდა? 
-კი. მოხდა.
-როდესაც თქვენი ნათესავების მიმართ გაჩნდა კითხვები ეს ხომ იყო?
-ვინ ნათესავების მიმართ? როდესაც თქვენ იხსენიებთ, აი პროპაგანდის მაგალითი, მაგალითად, როდესაც მედიაში იხსენიება, რომ მარგველაშვილმა შეიწყალა ნათესავი ნარკობარიგა.
-ნათესავი ნარკობარიგა მე არ მომისმენია. ჩიჩუაზე და ქორიძეზეა საუბარი.
-ქორიძეზე გეუბნებით, „ნათესავი ნარკობარიგას“ არ ამბობენ? 
-დიახ, ნარკორეალიზატორი.
-ნათესავია ჩემი? 
-პირველი ლედის. 
-თქვენთან ეთერში გამოდიან ტიპაჟები, რომლებიც ამბობდნენ, რომ დედა ნათესავი არ არის.
-გასაგებია, მაგრამ როდესაც პირველი ლედის ძმაზეა საუბარი, ეს ხომ არის ნათესავი და შეწყალების კომისიის გვერდის ავლით მოხდა შეწყალება ხო ცოლის ძმის?
-კი ბატონო, ეს არის და ამაზე ყველაფერზე თანმიმდევრულად გიპასუხებთ, მაგრამ როდესაც ეთერებში ისმის, თქვენს ანონსში, როგორ შეიწყალა პრეზიდენტმა ნათესავები, ნარკობარიგები, მკვლელები, მოძალადეები, აი ეს არის პროპაგანდა.
-თუმცა, თქვენ ხომ აღიარებთ, რომ ნათესავი შეიწყალეთ?
-რომელია იქიდან? აი მაგაშია საქმე, როდესაც პროპაგანდას ვცდილობ, რომ აგიხნათ, იმიტომ, რომ მე ვცხოვრობდი საბჭოთა კავშირში, რომელსაც უნდა გახრწნილი კაპიტალიზმი დაემარცხებინა და როგორ გგონიათ, რასაც ლაპარაკობდნენ და რასაც აჩვენებდნენ, არ იყო იქ არაფერი ხელმოსაკიდი? იყო და აი იმ გახრწნილ კაპიტალიზმს ებრძოდნენ, მათ შორის მავნებლებს ებრძოდნენ, მე როდესაც ვლაპარაკობ პროვინციალურ პოლიტიკურ კულტურაზე, აი ეს პროვინციალური პოლიტიკური კულტურა არის, როდესაც შენ საუბრობ, რომ მავნებელმა მარგველაშვილმა გამოუშვა ესენი, ესენი.. და დეტალებში არ მითხრა და ერთი წამით სანამ დეტალებში გადავიდოდეთ, ეხლა პოლიტიკური კონტექსტი ამახსნევინე, პარლამენტში მე ბრალდება წამიყენეს რაში? იმაში, რომ სააკაშვილის მერე, როდესაც იყო ტერმინი ნულოვანი ტოლერანტობა და როდესაც ხალხს უზარმაზარ სასჯელებს ახდევინებდნენ, მე რა გავაკეთე? ეს ხალხი გამოვუშვი ციხიდან. ამ ბრალდებას ის ხალხი წამიყენებს, ვინც ადეიშვილთან ერთად აი ამ ხალხს უზარმაზარი სასჯელებით ციხეში უშვებდა და დღეს აი ასეთი კომიკური ვითარებაა, რომ დღეს პროკურორები, რომლებიც ადეიშვილის ისინი იყვნენ, აი ესენი წამიყენებენ მე ბრალდებას, რომ ჩვენ რომ ხალხი ციხეში ჩავსვით 10-10 წლით, 20-20 წლით, როგორ ბედავ და შენ როგორ უშვებ მათ.
-თუმცა სახელისუფლებო გუნდის ცალკეული წევრებისგანაც მოვისმინე, რომ გადარებენ წინა პრეზიდენტს შეწყალების კონტექსტში. 30 000-მდე პირი იყო მაშინ და ეს სამჯერ უფრო ნაკლებია დღესო, თუმცა პრეზიდენტმა მარგველაშვილმა შეიწყალა 3000-ზე ოდნავ მეტი მსჯავრდებული და ამას ამბობენ.
-გავიგე, რომ ამას ამბობენ. ამას ვისმენ, მაგრამ ჩემს გარდა და იმათ გარდა, ვინც ადეიშვილის პროკურორებთან ერთად მე ბრალდებებს წამიყენებს და რაში? შეწყალებებში. ამას მოქალაქეც უსმენს და რას უყურებს საქართველოს მოქალაქე? საერთოდ, საქართველოს პრეზიდენტები ხომ საერთოდ ეს უკვე კარგი, დამკვიდრებული ქართული ტრადიცია, რომ პრეზიდენტი არის მთავარი დარტყმის ობიექტი, მაგრამ რას უყურებს საქართველოს მოქალაქე? რის გამო ვარ მე დარტყმის ობიექტი? იმიტომ, რომ შეწყალება გამოვიჩინე, ხომ?  სააკაშვილის მერე, იმის მერე, რაც ჩემთან მოდიოდა გადაწყვეტილებები, რომლებიც იყო მართლა კატასტროფული და აი ამის მერე მე რომ ადამიანებისადმი მოწყალება გამოვიჩინე და მივეცი მეორე შანსი ცხოვრებაში, ამის მერე ვარ მე თურმე მიუღებელი. ამას ხომ მოქალაქე უსმენს და ამიტომაც მთელ იმ პერსონალიებს, რომლებმაც აწარმოეს ეს პიარ-კამპანია, ბოდიში, ეს პროპაგანდა ჩემ წინააღმდეგ, მადლობას ვეუბნები. ჩემო საყვარლებო, ძალიან კარგად დაანახეთ საზოგადოებას თქვენი სახე, რომ თქვენთვის ფასეული არის სააკაშვილის პროკურორი, სააკაშვილის მოსამართლე და სააკაშვილის სისტემა. მიუღებელი ვარ მე, რომელიც ამას ვებრძოდი მაშინაც და ამას ვებრძვი ახლაც.
-სასამართლომ სააკაშვილს მიუსაჯა 4 წელი იმისთვის, რომ მან წინასწარ მისცა გირგვლიანის მკვლელობაში ბრალდებულებს შეწყალების პირობა. დიდი ხნით ადრე სტრასბურგის სასამართლომ თქვა და დაადგინა, რომ შეხმატკბილებულად მოქმედებდნენ თითქმის ყველა უწყება, რგოლი პრეზიდენტთან ერთად. ამის შემდეგ საქართველოს მე-4 პრეზიდენტი აკეთებს განცხადებას, რომ სააკაშვილი შეწყალების უფლებისთვის გაასამართლეს. როგორ ფიქრობთ, როგორ აღიქვამს თქვენს ამ შეფასებას საზოგადოება? 
-თუ საზოგადოებას მიაწოდებ ისე, რომ პროვინციული პოლიტიკა რომ დავარქვა, სხვათაშორის ამ თემაზეც - მარგველაშვილი ნაცია, ნაცებთან არის შეკრული, ვინ მელაპარაკებოდა - იმ სისტემის თანამშრომლები. უცებ გადაინათლეს „ქართულ ოცნებად“, მიიღეს ხელდასხმა და უცებ გახდნენ დიდი მებრძოლები. ეს პერსონაჟები მე წარმიდგენდნენ ამ ბრალდებას. ეგ რა არის, უკრაინული ვიკილიქსი იპოვეს, რომ თურმე მე და სააკაშვილი შევხვდით სტამბოლის აეროპორტში და იქ ვგეგმავდით კიდევ არ ვიცი, ვისთან, ჩე გევარასთან და სპარტაკთან ერთად ან ცეზართან ერთად გადატრიალებას, აი, ეს არის. გააჩნია, როგორ მიაწოდებ.
-შეწყალების უფლებისთვის გაასამართლეს სააკაშვილი? 
-სააკაშვილს რაც მიუყენეს, იყო არა ის და ამ შემთხვევაში როგორც შენ ამას დაატრიალებ, ხალხს როგორ მიაწვდი, მერე შენს ექსპერტებს ამაზე როგორ ალაპარაკებ.
-ჩვენ ვსაუბრობთ გირგვლიანზე, ხომ?
-კი, გირგვლიანზე რომ ვსაუბრობთ და ის პერსონაჟები წამომიყენებენ მე მაგ თემას, ვინც მაგ სისტემის ნაწილი იყო, ის მოსამართლეები წამომიყენებენ მე მაგ თემას და ის პროკურორები. ეგ არის კომედია. ის მუხლი, რომლითაც გაასამართლეს, რა თქმა უნდა, თუ იყო დანაშაულში მონაწილეობა, წინასწარი გარიგება, თუ იყო რაღაცა ტიპის შეთანხმება, მაშინ რა თქმა უნდა, შეიძლება, მაგრამ არა შეწყალების უფლებისთვის. 
ახლა რომ დიდი ზარზეიმით მიიღეს გირგვლიანის შესწორებები და ჩემი მოთხოვნა, რომ ეს ტიპაჟები, ვინც სისტემური დანაშაული შექმნა, ხომ არ გეუბნები, რომ გაასამართლო? სისტემიდან გაუშვი. ეს პროკურორი გაუშვი სისტემიდან, ნუ დაადანაშაულებ. აი, ეს კონკრეტულად. ეს რომ არ მიიღეს, გირგვლიანის შესწორება რისთვის მიიღეს, თუ ყველაფერი იმ კონტექსტში ნორმალურად იყო? ამერიკულ იურისპუდენციაში არსებობს ასეთი მუხლი  obstruction of justice. ის ფართე მუხლია. მე ვამბობდი, არ შეიძლება იურიდიულად გაუმართავად გაასამართლო პრეზიდენტი, ეს პრეცედენტია. 
-ანუ შეწყალების უფლებისთვის გაასამართლეს პრეზიდენტი?
-აბა რისთვის გაასამართლეს?
-იმისთვის, რომ წინასწარ გაურიგდა გირგვლიანის მკვლელობაში მსჯავრდებულებს.
-არა, მაგას ჰქვია დანაშაულის დაფარვაში თანამონაწილეობა. უფლებამოსილების ბოროტად გამოყენება არ ჰქვია მაგას.
-დანაშაული ჩადენილი აქვს თუ არა მიხეილ სააკაშვილს გირგვლიანთან დაკავშირებით?
-ის, რომ სააკაშვილს დანაშაული ჩადენილი აქვს, ამას დღეს კი არ ვამბობ და მე კი არ ვამბობ, ეს სტრასბურგმა თქვა, მაგრამ სამართლებრივი სახელმწიფო იმაში მდგომარეობს, რომ ადამიანს რომ აქვს ჩადენილი დანაშაული მანქანის ავარიაში, არ უნდა გაასამართლო ქურდობისთვის. ეს არის სამართლებრივი სახელმწიფოს ანაბანა. ამას ვცდილობ. ამას ვეძახი პროვინციალიზმს. მე რომ ვცდილობ, ვთქვა, რომ მოდი რა, ცოტა მაღალი სტანდარტით ვიცხოვროთ, მოდი რა, თუ პრეზიდენტს ასამართლებ, ნუ გააკეთებ ისე, რომ მერე ეს უკან შემოგიტრიალდეს. არა, შენ სააკაშვილთან შეკრული ხარ. რომ ვამბობ, რომ ხალხო, თუ ჩვენ რაღაცა სამართლებრივ პროცესს ვაწარმოებთ, იყოს ეს ჩარჩოებში, არა, ეს მიუღებელია. ან „ნაცებისკენ" უნდა იყო ან „ქოცებისკენ" უნდა იყო. გეგონება, რომ ეს კოდექსი ასე არის დაწერილი.
-რას ეტყვით სააკაშვილის და ნაცმოძრაობის მხარდამჭერებს, რომლებიც ამ დრომდე ელოდებიან თქვენგან თქვენი წინამორბედის, ახალაიას და მერაბიშვილის შეწყალებას?
-რა უნდა ვუთხრა? ასჯერ მაქვს ნათქვამი ერთი და იგივე. 
-რატომ არ იწყალებთ წინა პრეზიდენტს?
-კიდევ მეკითხები, რატომ არ ვიწყალებ?
-ეს არის შემაჯამებელი ეთერი თქვენთან და შესაბამისად, შესაძლოა, გქონდეთ პასუხი. თუ არასწორად არის გასამართლებული  პრეზიდენტი გირგვლიანის საქმეზე, მაშინ უნდა მოხდეს შეწყალება. 
-არასწორი მუხლით არის გასამართლებული და ეგ არის თავის ტკივილი, იმიტომ კი არა, რომ შეწყალების აქტი არ არის სასამართლო სისტემის შემადგენელი ნაწილი. ის, რომ გაასამართლეს არასწორი მუხლით. ამით მერე ამათ იტკიონ თავი იქ, სტრასბურგში. ყველა თემაზე მე უნდა ვიყო ამათი შეცდომების გამსწორებელი? რატომ? აიღონ პოლიტიკური პასუხისმგებლობები, როგორც აიღეს მერაბიშვილზე. არ დაგვიბრუნდა ის, რასაც ვამბობდი? რომ რა სისულელეს ვაკეთებთ, ავიღოთ რა, გამოვიძიოთ ეს საკნიდან გაყვანა. არა, როგორ შეიძლებაო და არ დაგვიბრუნდა უკან შეურაცხყოფად?  რომ ვამბობდი, რომ ამ გრიფს ნუ მოვხსნით დაწყევლილ, უაზრო საბუთებს, რომლებიც იურისპუდენციაში საერთოდ არ სჭირდება, პიარის თემა იყო.
სააკაშვილს გადავეეფარე თურმე. სულ ადრინდელ სცენარს გეუბნებით. გრიფი მოვხსნათ რაღაცა ქვითრებზეო. არ გავაკეთოთ-მეთქი ეს ამბავი. თუ სამართლებრივია, სასამართლოში უგრიფოდაც იოლად მიდის. იყო მთელი ამბავი. როგორც კი ეგ გავაკეთე, ყველა იმ ადამიანზე, ვისზეც წითელი ცირკულარით იყო ძებნა, ყველას მოუხსნეს წითელი ცირკულარი, იმიტომ, რომ დაინახეს, ამ ქვეყანაში რა ხდება. ახლა ვინ არის უფრო დამცველი და ვინ გაუკეთა იმ ადამიანებს ალიბი, ვინც ძებნილები არიან? მე, რომელმაც ვთქვი, რომ ამ გრიფის მოხსნით იმ ხალხს ვეღარ დავიჭერთ თუ იმ ადამიანებმა, ვინც აქ მოაწყვეს პოლიტიკური პიარი? კარგი, მოვხსენით გრიფი და შედეგად აღარავინ აღარ გვყავს წითელ ცირკულარზე. თავისუფლები არიან. მე იმათ ადგილას დიდ მადლობას ვეტყოდი ამათ, რომ ასეთი კარგი ფორმით მოაშორეს პასუხისმგებლობა. ამაზე ვინმემ აიღო პასუხისმგებლობა? ვიღაცა თქვა, რომ ეს რა სისულელე დაგვემართა? ვიღაცამ თქვა სტრასბურგში, რომ მერაბიშვილის საქმე არის წაგებული და წამდაუწუმ რომ მეუბნებიან, რომ მერაბიშვილი პოლიტიკური პატიმარია. ამ პოლიტიკას რომ ატრიალებენ, ვინმე გამოვიდა და თქვა, რომ მე ვარ დამნაშავე, რომ ეს საქმე მივიდა სტრასბურგამდე? 
-თქვენ, როგორც პრეზიდენტი, ფიქრობთ, რომ ის პოლიტპატიმარია? 
-მე ვთვლი, რომ მერაბიშვილის მიმართ მისი პატიმრობის დროს მისი უფლებების შელახვა მოხდა, მაგრამ ეს არ ნიშნავს, რომ მერაბიშვილი პოლიტპატიმარია. ძალიან მარტივი ვითარება. არც სტრასბურგი არ ამბობს ამას და ახლა რაღაცა ტყუილების კორიანტელს დავანებოთ თავი. სტრასბურგს არასდროს არ უთქვამს, რომ მერაბიშვილი არასწორად არის გასამართლებული. სტრასბურგმა თქვა, იქ დაირღვა უფლებებიო და როდესაც ამ ქებებზე ვლაპარაკობთ, უნდა ვიცოდეთ განსხვავება. რადგან მერაბიშვილის უფლებები რომელიღაცა ადამიანმა დაარღვია, თურმე მერაბიშვილმა ყველა თავისი დანაშაული „ვსიო". ამას სტრასბურგი არ ამბობს.
-როგორ აფასებთ თქვენს როლს ახალი კონსტიტუციის მიღებაში და შეგიძლიათ თუ არა, რომ შეაჯამოთ რა სიკეთეები ექნება ამ კონსტიტუციას, რომელსაც აქვს თქვენი ხელმოწერა?
-მე არ ვიცი, რომელმა კონსტიტუციონალისტმა შეგიყვანათ თქვენ შეცდომაში, რომ ჩემი ხელმოწერა აქვს. არ აქვს. 
-ჩასწორებებს თქვენ არ მოაწერეთ ხელი?
-კონსტიტუციას ხელმოწერა აქვს საქართველოს მეორე პრეზიდენტის, ე.შევარდნაძის. 
-გასაგებია, თქვენ მოაწერეთ ჩასწორებებს ხელი.
-იყო ამაზეც საუბარი, რომ ხელი მოაწერაო. ის კონსტიტუციონალისტი, რომელსაც შეჰყავს საზოგადოება შეცდომაში, თურმე ჩემი ხელმოწერა იყო ჩემთვის ფასეული. სად გინახავთ კონსტიტუცია ჩასწორებებით გამოქვეყნებული?
-ჩვენ რა კონსტიტუცია გვაქვს დღეს?
-ჩვენ რა კონსტიტუცია გვაქვს დღეს, არც იმაზე უარესია მაინც და მაინც, ვიდრე წინ იყო და არც იმაზე უკეთესია. რა სამოსნური კონსტიტუციაც იყო, ისეთივეა. 
-რატომ იმუშავეს მაშინ ამდენი?
-რა ვიცი. ერთ-ერთი მიზეზი იყო ჩემთან პირადად ანგარიშწორების, რომ უშიშროების საბჭო დაეხურათ ჩემთვის. გეგონება, მე დამიხურეს რამე კანტორა. ქვეყანას დაუხურეს უმნიშვნელოვანესი ინსტიტუტი. მათ შორის, რომ პრეზიდენტის არჩევის უფლება გაეუქმებინათ. აბა, რა არის ახალი კონსტიტუციაში? კონსტიტუციაში პრეზიდენტის არჩევის უფლება არის გაუქმებული, უშიშროების საბჭო არის გაუქმებული და ის ათწლეულებით დაპირებული პროპორციული საარჩევნო სისტემა გადაიდო, კარგად.
-საგარე კურსი არის მკაფიოდ ამ კონსტიტუციაში.
-რომელ კონსტიტუციაში გინახავთ? რად გინდათ კონსტიტუციაში საგარეო კურსი? დეტალებზე არ ვამბობ, მიწის გაყიდვა რომ აკრძალეს და ა.შ, რომლებიც აბსოლუტურად კონტრპროდუქტიულია. ვინც სოფლად ცხოვრობს, ერთი იმათთვის ეკითხათ. ჩვენ, ვინც ვცხოვრობთ არა თბილისში და არა პარკეტზე, რამდენად გვაწყობს, რომ მიწა არ იყიდებოდეს? და მიწის ბაზარი და ამას თავი დავანებოთ, კარგი.
-ანუ სამიანს უწერთ თქვენ იმ კონსტიტუციას, რომელიც გვაქვს?
-თვისობრივად არ არის იმაზე არც განსაკუთრებულაც ცუდი და არც განსაკუთრებულად კარგი.
- პრეზიდენტის ადმინისტრაციას აქვს სადღაც 10 მილიონი თანხა. ეს თანხა არის თუ არა საკმარისი იმისთვის, რომ პრეზიდენტმა მასზე დაკისრებული ფუნქციები შეასრულოს? აქვე გავაერთიანებ შემდეგ კითხვას - რეზიდენციაზე არის ძალიან ბევრი წელი საუბარი და ამ რეზიდენციის გამო საზოგადოების ნაწილს ჰგონია, რომ ეს იყო მთავარი, რის გამოც მოხდა პირველი განხეთქილება თქვენსა და ოცნებას შორის. თქვენ უარი თქვით ათონელის მოკრძალებულ რეზიდენციაზე და შეხვედრით ავლაბრის რეზიდენციაში, რომელიც ფუნქციურად სხვა სტატუსის მქონე პრეზინდეტისთვის იყო თავის დროზე აშენებული. ამ გადასახედიდან ამას უწოდებთ შეცდომას თუ ფიქრობთ, რომ სწორი გადაწყვეტილება მიიღეთ?
-ეს ბოლო კარგი იყო, ფუნქციურად სხვანაირი პრეზიდენტისთვისო.
-საპრეზიდენტო მმართველობა იყო და ვიცით, რომ სააკაშვილი იყო, რომელიც მართავდა სრულიად სხვა ქვეყანას, მას სხვა ფუნქციები ჰქონდა. 
-ეს კონცეფცია, რომ უფლებებიდან გამომდინარე შენობები შენდება, ცოტა საკამათოა, მაგრამ მოდით ამ თემას დავუბრუნდეთ. რამდენი ხანია ამაზე არის საუბარი? ეს ხომ პრეტენზიაა ხომ რაღაც? რას მეკითხებით ამ შემთხვევაში?
-ამ გადასახედიდან სწორი იყო თუ არა ის, რომ თავიდან ამბობდით, რომ მიუღებელი იყო რეზიდენცია, სადაც თქვენ იმყოფებით და დღეს თქვენს საპრეზიდენტო მმართველობას ასრულებთ ამ რეზიდენციაში და პარალელურად იმ ფუნქციებისთვის და შესაძლებლობებისთვის, რომელიც აკისრია პრეზიდენტს...
-ფუნქცია რა შუაშია შენობასთან?
-მე ორი კითხვა გავაერთიანე. ის თანხა, რომელიც არის პრეზიდენტისთვის, 10 მილიონი, რამდენად ყოფნის პრეზიდენტს იმისთვის, რომ გააკეთოს ის საქმე, რომელიც ქვეყანას წაადგება?
-ერთ რამეს გეტყვით, რომ სხვათაშორის სააკაშვილს რატომღაც დაუტოვეს 5-ჯერ ჩემზე მეტი თანხა, ის ერთი წელი, 2013 და რა თქმა უნდა, მე რომ მქონდეს ბევრად მეტი თანხა, ბევრად მეტ პროგრამას, პროექტს, ბევრად მეტ წამოწყებას დავაფინანსებდი. რაც შეეხება რეზიდენციას, არაერთხელ მითქვამს, რომ რეზიდენცია არ იყო მთავარი დაპირისპირების საგანი. მე გადავედი რეზიდენციაში მაშინ, როდესაც გაწყვეტილი მქონდა ურთიერთობა „ქართული ოცნების“ ხელმძღვანელობასთან და კონკრეტულად ბიძინა ივანიშვილთან. რეზიდენციამდე მომხდა ეს გახლეჩა, ეს ერთი მომენტი და მეორე, იმ რეზიდენციაში გადასვლა იყო აბსოლუტურად სწორი ნაბიჯი, რითიც მე ვაჩვენე, რომ ის დამოკიდებულება, რასაც ჰქვია, რომ შენ იჯექი და შენს ადგილს მიგიჩენთ, რისი იმიტაციაც და რისი უბადრუკი მცდელობაც იყო პარლამენტში, რომ შენ მანდ იჯექი და შენ გეტყვით, როდესაც მოგცემთ სიტყვას, ამის საპირისპიროდ იყო რეზიდენციაში გადასვლა.
მაგრამ არ მისვამთ საკითხს იმასთან დაკავშირებით, რომ მე კორუფციაში ვარ ბრალდებული? 
-მე რაც მაინტერესებს, იმ კითხვებს ვსვამ.
-არ გაინტერესებთ, რომ თქვენი ქვეყნის პრეზიდენტი კორუფციაში არის ბრალდებული?
-შესაბამისმა უწყებებმა ალბათ უნდა დაიწყონ მოკვლევა ამ საკითხით. ჯერ მე არ მაქვს ინფორმაცია ამის შესახებ.
-მე მოგახსენებთ, რომ ის ხალხი, რომლებმაც ჩვენება უნდა მისცეს, ვინც ბრალი დამდო კორუფციაში, ეს არის სისხლის სამართლის დევნის თემა და სახელმწიფო ინსტიტუტების შერყევაში ეს არის პირდაპირი საიმპიჩმენტო თემა. ის ხალხი არ მიდის პროკურატურაში და ის ხალხი არ აწყობს იმპიჩმენტს. რა გავაკეთოთ ამასთან დაკავშირებით? თქვენი ქვეყნის პრეზიდენტი ბრალდებულია კორუფციაში, ოღონდ ბრალდებულია ვიღაცა ტიპის მიერ კიარა, ქვეყნის მეორე პირის მიერ საპარლამენტო გამოსვლის ფარგლებში. თქვენ არ გაინტერესებთ, თქვენი ქვეყნის პრეზიდენტი კორუმპირებული არის თუ არა? 
-რა თქმა უნდა, მაინტერესებს, მაგრამ მან უნდა მიმართოს შესაბამის უწყებას.
-ჩვენ ვთხოვთ და არ მიმართავს. რა გავაკეთოთ?
-და რატომ არ მიმართავს?
-არ ვიცი. თუ პროკურატურაში ვერ ბედავს მისვლას, მაშინ იმპიჩმენტი დაიწყოს. პირდაპირ პარლამენტში დაიწყოს კორუმპირებული და ქვეყნის ძირგამომთხრელი პრეზიდენტის იმპიჩმენტი. როგორ ფიქრობთ, რა რეალობაში ვართ დღეს? მე ამას ვამბობდი, რომ ეს არის პროვინციალიზმი და სახელმწიფო სისტემის მოშლა, რომ პრეზიდენტი კორუმპირებულია და მისი კონსტიტუციური მოვალეობა სხვათაშორის არის სახელმწიფო სისტემის გაძლიერება. აი, ასეთი პრეზიდენტი. ან გამოძიება არ უნდა დაიწყოს ან არ უნდა მოვაშოროთ ხელისუფლებიდან?
-და რატომ არ იწყება გამოძიება, თქვენი აზრით?
-მეც ეს კითხვა მაქვს და იმედი მაქვს, რომ ამ კითხვას, ისევე როგორც კითხვას იმის თაობაზე, რანაირად მოხდა, რომ ბარნოვის ქუჩის მკვლელობის შემდეგ შსს-მ მარტო თითების გამოშვერა მოახერხა და არცერთ კითხვაზე პასუხი არ გასცა, აი ამ კითხვას საზოგადოება დაუსვამს, რომ რანაირად ხდება, რომ კორუმპირებული პრეზიდენტი თურმე ნორმალურია ამ ქვეყანაში. სხვათაშორის რას ვფიქრობ იცით, მე ვფიქრობ, რომ იქნებ ერთად გაგვასამართლონ მე, როგორც კორუმპირებული და ის ხალხი, ვინც დამდო ბრალი კორუფციაში, როგორც კორუფციაში თანამონაწილე და დანაშაულის დამფარველი. იმიტომ რომ შენ იცი, რომ მეორე ადამიანი კორუმპირებულია და ქვეყანას ანგრევს, შენ თუ ამაზე არ მიმართავ სამართალდამცავ ორგანოებს, შენ ხარ თანამონაწილე დანაშაულის.
-გადავიდეთ სამომავლო გეგმებზე. ელოდებით 26 მაისს. შემდეგ იქნება ნატოს სამიტი და მხოლოდ ამის შემდეგ განაცხადებთ თქვენს გეგმებზე. ვინ არიან თქვენი პოლიტიკური თანამოაზრეები დღეს? აქვე გკითხავთ - საქართველოს ექსპრეზიდენტს ჰყავს სატელიტი პარტიები უკვე შემოერთებული და გავრცელდა მოსაზრება, რომ შესაძლოა მათი მხრიდან იქნას შემოთავაზება თქვენთან თანამშრომლობის. არის თუ არა შესაძლებელი თქვენი და ამ გაერთიანების თანამშრომლობა საპრეზიდენტო არჩევნების წინ?
-პირველ რიგში ავხსნი, რატომ 26 მაისი. იმიტომ, რომ მე მიმაჩნია და სხვათაშორის ამ არგუმენტს ხშირად ვამბობ, მაგრამ რაღაცნაირად არ ესმით, რომ არის პოლიტიკური დღის წესრიგი პოლიტიკოსისთვის, მაგრამ არის პოლიტიკურ დღის წესრიგზე უფრო მაღალი თემები, რომლებიც არის ქვეყნის ინტერესები. არაერთხელ ვთქვი ეს სხვთაშორის და არავის ყურშიც არ მოხვდა, არ ესმით, ჰგონიათ რომ ვიტყუები. კონსტიტუციაზე ხელი რატომ მოვაწერე, მაგაზეც ეგ ვთქვი, ჰგონიათ, რომ ვიტყუები რაღაცა სხვა ანუ, ვერ ხვდებიან, რომ ესეთი რამე შეიძლება იყოს - შენ პოლიტიკურ დღის წესრიგზე უფრო მაღალი იყოს ქვეყნის ინტერესები. ეს ქვეყნის ინტერესებიდან გამომდინარე მე მიმაჩნია, რომ 26 მაისს როდესაც ყველა ერთად ვიქნებით, მთავრობაც, პრეზიდენტიც, ხალხიც, აქ არ უნდა ვიყოთ ჩვენ საარჩევნო კამპანიაში იმიტომ, რომ ამ დღეს ჩვენ უნდა ერთიანად მივიღოთ მხარდაჭერა არა როგორც გიორგიმ ან არა როგორც სხვა ვინმემ, არამედ როგორც საქართველომ. ეს ერთი მომენტი. იგივე არის ნატოს სამიტი. აქედან გამომდინარე მე ვთქვი, ნატოს სამიტზე არ უნდა იყოს პრეზიდენტი, რომელიც არის ნატოს სამიტზე თან ვისთან ერთად ხარ ხომ? ძირითადში მინისტრები არიან შენი დელეგაციის, არ უნდა იყო შენ კონკურენციაში, ეს არის ამოსავალი. ეხლა რაც შეეხება მოკავშირეებს. ძალიან დიდი მადლობით ყველა პოლიტიკური ძალის მიმართ, ვინც დავუშვათ ან მე წინ წამომწია, ან ხაზი გაუსვა ჩემს როლს, ჩემი მოკავშირე არის მხოლოდ ქართული საზოგადოება და თუ მე გადავწყვეტ, რომ ვიყარო კენჭი საპრეზიდენტო, ჩემი ამოსავალი და მოკავშირე იქნება ქართული საზოგადოება და მხოლოდ ქართული საზოგადოება. სხვათაშორის რა მინდა გითხრა იცით, რომ „ქართული ოცნების“ ფარგლებშიც ესე იყო, მე „ქართული ოცნება“ როგორც პოლიტიკური ძალა მიჭერდა მხარს, მაგრამ მე არ ვიყავი „ქართული ოცნების“ როგორც პარტიის ან თუნდაც კოალიციის წევრი. ვიყავი ზეპარტიული.
-შესაძლოა იგივე სცენარი განმეორდეს დღესაც რომელიმე პარტიისგან, რომ თქვენ არ იყოთ პარტიული, მაგრამ იყოთ მათი მხრიდან მხარდაჭერილი კანდიდატი? 
-თქვენ წარმოგიდგენიათ, რომ მე ეხლა რომელიმე პარტიაში გავწევრიანდე? შეუძლებელია, ეხლა რა პარტიაში უნდა გავწევრიანდე. ჩემი პოზიცია არის ვიყო, თუ ვიქნები, საზოგადოების წარმომადგენელი და საზოგადოებრივი ჯგუფები თუ პარტიები, რომლებიც რა როლს ითამაშებენ, ეს ყველაფერი ამ ეტაპზე არც განხილვადი არ არის. არ მქონია არავისთან კონსულტაციები და ეხლა სააკაშვილის მოკავშირე მე ვერ ვიქნები, თუ სააკაშვილზე მეკითხებით.
-სააკაშვილის ირგვლივ ძალიან ბევრი ოპოზიციური პარტია გაერთიანდა. 
-არ ვიცი, მე არ ვადევნებ თვალყურს, მიუხედავად იმისა, რომ ზოგიერთი ადამიანი მაბრალებს, რომ სტამბულში ერთად ვხვდებოდით და თურმე ამაზე გამოძიება უნდა ჩატარდეს, მე არ ვადევნებ მაინც და მაინც.. ერთადერთი სააკაშვილს როცა ვადევნე თვალყური, იყო უკრაინაში, რომ ეს დრამატული მოვლენები იყო და მაშინ არ მინდოდა, რომ საქართველოს პრეზიდენტს უკრაინაში რამე მოსვლოდა, დანარჩენი არ ვადევნებ თვალყურს. 
-ბიძინა ივანიშვილის პოლიტიკაში დაბრუნებას როგორ აფასებთ? როდესაც თქვენ აკრიტიკებთ თუნდაც სახელისუფლებო გუნდს ან ქართული ოცნების წევრებს, პირადად ბიძინა ივანიშვილის სახელს არასოდეს არ ახსენებთ. რატომ?
-პირველ რიგში ვაფასებ დადებითად და ამის თაობაზე უკვე არაერთხელ მითქვამს იმიტომ, რომ ის ბრალდებები, რაც წამოვიდა საქართველოს ხელისუფლების მიმართ და ქართული ოცნების მიმართ და რომელსაც გაუგებარი სიმორცხვით პასუხობენ, ვერ გაარკვევ იყო პოლიტიკაში თუ არ იყო პოლიტიკაში და რაღაცა გაუგებრად პასუხობდნენ 5 წელიწადია, ეს ქვეყნისთვის დამაზიანებელი იყო. შესაბამისად, ბიძინა ივანიშვილის მოსვლა ფორმალურ პოლიტიკაში ამ თვალსაზრისით ამ კითხვებს მოხსნის და მოვისვენებთ ამ რაღაცა შეურაცხმყოფელი იარლიყისგან, რომ თურმე ამ ხალხს ვიღაცა მართავს. ეგ ერთი, მეორე, არავისთვის არ არის უცნობი ის ფაქტი, რომ მე და ბიძინას გაგვიწყდა ურთიერთობა. ამაზე ხომ არ არის კითხვის ნიშნები? ეს ურთიერთობა რომ გაწყდა, იმის მერე ბიძინა ივანიშვილისგან არ ყოფილა ჩემზე ის, რასაც მას აბრალებენ სხვა ტიპაჟებთან მიმართებაში. მე არ ვიცი, იქ ხდება თუ არ ხდება, არ ყოფილა ზარები, არ ყოფილა მუქარა, არ ყოფილა რაღაც დავალებების მოცემა, არ ყოფილა. შესაბამისად..
-ანუ არაფორმალურ მმართველობას თქვენ ვერ დაადასტურებთ. 
-ჩემთან მიმართებაში ვერ დავადასტურებ. ეხლა რა გითხრათ, რომ მე არ გამიგია არაფორმალური მმართველობის შესახებ? ამაზე ლაპარაკობს სახელმწიფო დეპარტამენტი, ფრიდომ ჰაუსი ა.შ. მაგრამ ეხლა ვინც მე მთხოვს, რომ მაინც და მაინც მე ვთქვა, რომ ეს ხდება, რას მთხოვს, იცით? რომ მე დავიწყო ლაპარაკი ჭორებზე. ჩემთან შეიძლება დღეში სამჯერ მოვიდნენ და მითხრან, რომ იცი რა, ამაში ბიძინამ მიიღო მონაწილეობა, იმაში, ეს მისი გადაწყვეტილებაა ა.შ. და მე რა, ჭორებს დავეყრდნო ჩემს განცხადებაში? რატომ უნდა დავეყრდნო ჭორებს, რა მიზეზით უნდა დავეყრდნო მე ჭორებს, რომ იქ ეს ხდება და მითუმეტეს კიდევ ერთ ფაქტს გაგახსენებთ, ქართული ოცნება როცა დაიშალა 2016 წელს, იქედან ბევრი პოლიტიკოსი წამოვიდა. კაი, გასაგებია, შეიძლება დღეს ხელისუფლებაში არიან და ამიტომ ხელს ვერ ადებენ ივანიშვილს ხომ? მაგრამ რომ გაიყვნენ და იქედან რომ წამოვიდნენ და შესაბამისად დაუპირისპირდნენ ქართულ ოცნებას და იდეაში ივანიშვილს, რატომ ერთმა არ თქვა, რომ იცი რა, მე გიყვებით, რომ მე ვიყავი ამა და ამ თანამდებობის პირი და მირეკავდა, მაძალებდა, ეს მაიძულა, ის გამაკეთებინა... რატომ არცერთმა არ მისცა ეს ჩვენება და ამ ფონზე, ე.ი. მე, რომელსაც კონფლიქტი იყო და გავიყავით ხომ? მე ავიღო და დავიწყო სხვის მაგივრად ჭორების მოყოლა, რომ თურმე ამ თემაში ჩაერია, იმ თემაში ჩაერია, იქ გააკეთა ეს და იქ გააკეთა ეს? რატომ? რა პრეტენზიაა ეს ჩემს მიმართ? მე რატომ უნდა ვილაპარაკო ამაზე? 
-მართალია საპრეზიდენტო კანდიდატების შესახებ ჯერჯერობით ბევრი არაფერი არ ვიცით, მაგრამ რას ურჩევთ ქვეყნის მომავალ პრეზიდენტს? 
-ქვეყნის მომავალ პრეზიდენტს ვურჩევ, რომ შეეცადოს, რომ ამ ქვეყნის პოლიტიკური კულტურა რაიმენაირად ამოიყვანოს ამ პროვინციალიზმის ჭაობიდან, იყოს თავისუფალი, გაიაზროს ის, რომ ამ ქვეყანაში ძალიან რთულია, არ იყო არავის კაცი. ამ ქვეყანაში ძალიან რთულია, როდესაც შენ მართლა ობიექტურ ღირებულებებს ატარებ, იცოდე ის, რომ მუდმივად იქნება შენს მიმართ აგრესია და ემსახურე შენს სამშობლოს, მაგრამ ყველაზე საინტერესო არის, რომ როგორ, როდის მოხდება და როგორ მოხდება კანდიდატურის დასახელება იმ პარტიისგან, რომელსაც ერთი ოპოზიციონერი გამგებელი არ ჰყავს.. და თუ ქართული ოცნების კანდიდატი გაიმარჯვებს, ჩვენ როგორ ქვეყანაში გავიღვიძებთ? გამგებლიდან პრეზიდენტამდე ყველა ერთი პარტიის რომ იქნება? და მერე ასეთ ქვეყნებს, სადაც გვირგვინივით დააჯდება ქართული ოცნების პრეზიდენტი ამ ძალაუფლების ვერტიკალს, რას ეძახიან ხოლმე? 
-თავიდან თქვენც იყავით „ქართული ოცნების“ საპრეზიდენტო კანდიდატი.
-მე რომ „ქართული ოცნების“ საპრეზიდენტო კანდიდატი ვიყავი, მაშინ ერთპარტიული მმართველობა არ იყო პარლამენტში. მაშინ იყო 40/60-ზე.
------------------------------------------------------
გადაცემის შემდეგი სტუმრები ლაშა ნაცვლიშვილი და გია ნოდია იყვნენ - 
ლაშა ნაცვლიშვილი: ვუსმინე გიორგი მარგველაშვილს და იმ აზრზე ვრჩები, რომელი აზრიც მე დიდი ხანია მის შესახებ ჩამომიყალიბდა და სხვათაშორის მისი ვინაიდან შემაჯამებელი გამოსვლა იყო და ჩვენ უკვე დღეებს ვითვლით მისი ამ პრეზიდენტობის, მარტივად ეს შეფასება შეიძლება ჟღერდეს ისე, როგორც და ამ შეფასებაში დავესესხოთ მასვე, ანუ მასვე ვციტირებ - ეს იყო 5 წლიანი საპრეზიდენტო მმართველობა, რომელიც დაიწყო ამაზრზენად და საცოდავად დასრულდა და ამ საცოდაობის ერთი კიდევ გაბრწყინება ეხლა რამდენიმე წუთის წინ თქვენს ეთერში მოხდა. რაც შეეხება კონკრეტულად დრო რომ მოვიგოთ, სამართლებრივ ლეგალისტურ ნაწილს, ჟონგლიორობა არ დასრულდა, როდესაც საუბარი მიდის რეგლამენტის დაცვაზე და დარღვევაზე, ის არის ფილოსოფოსი თქვენს თვალწინ და გეუბნებათ, რომ აქ იურისტები მოიყვანეთ და იმან ილაპარაკოსო, ხოლო როდესაც გირგვლიანის საქმეში თავის მთავარ იდეალს, ვისი ფოლოუერიც არის, ადვოკატირებს ამ შემთხვევაში, ის რაღაცა ტიპის ეკვილიბრისტიკას ეწევა სამართლებრივს და თან სამარცხვინოს, როდესაც გირგვლიანის შეწყალებაზე გასამართლებული სააკაშვილის გასამართლების კანონიერება დაგვიწუნა. თუ მაქვს საშუალება, ჩემი პირველადი პროფესიით ვისარგებლებ და 2 წუთით განვმარტავ, რაში არის საქმე. საქართველოს რეგლამენტი, საქართველოს პრეზიდენტის პარლამენტში მისვლის და ნაციისთვის მიმართვის დროს წესები ითვალისწინებს დებატებს პარლამენტში არსებულ პოლიტიკურ ძალთა შორის და არა პარლამენტს პოლიტიკურ ძალებსა და პრეზიდენტს შორის. ეს იყო კანონით დადგენილი ფორმატი და თუ ამ კანონით დადგენილი ფორმატის შეცვლა სურდა პრეზიდენტს, მას ჰქონდა საშუალება, როდესაც მისი საპარლამენტო მდივანი, იურისტი ანა ნაცვლიშვილი ესწრებოდა ბიუროს და მას შეეძლო, ეთხოვა პარლამენტისთვის, საგამონაკლისო წესით დაეშვათ, პარლამენტარებთან დებატებში შესულიყო. რაც არ გაკეთდა. მე შთაბეჭდილება დამრჩა, რომ ის პარლამენტშიც მოიქცა ისე, როგორც იქცეოდა ამ 5 წლის განმავლობაში. მოდი კარგად გავაანალიზოთ, როგორ შეაფასა საკუთარი გაქცევა. არ ვიცი ეს წინასწარ დაგეგმილი დემარში იყო თუ არა. ამას ქართული ოცნების დეპუტატები წინასწარ დაგეგმილ დემარშად აფასებენ თუმცა, ჩემთვის ეს ისტერიკა იყო თუ წინასწარ გამიზნული დემარში, ამაში ეხლა მე ბოლომდე ჩამოყალიბებული არ ვარ. ნახეთ რა ხდება, ადამიანი ამბობს, რომ მე ვარ საქართველოს პრეზიდენტი, მე ვარ საქართველოს მთავარსარდალი და ის არის ყველა ჩვენთაგანის უფლებების გარანტი და ყველა ჩვენთაგანის უფლებების გარანტი მივიდა პარლამენტში და ამბობს და მას ჰქონდა ჰანდიკაპი ანუ წინასარ მინიჭებული უპირატესობა, რომ ყველაზე ბოლოს გამოსულიყო, ყველაფერი შეეჯამებინა. როდესაც ეს გადაცემა იგეგმებოდა, მე ხომ მქონდა თქვენს პროდუსერთან ლაპარაკი და რაღაცნაირად მოვითხოვე, რომ მოდი, ბოლო ვიქნები მეთქი. ანუ შემაჯამებელი სიტყვა არის ასე ვთქვათ ბუნებრივი უპირატესობა. ეს უპირატესობა ჰქონდა. ამ უპირატესობაზე ანუ ლაპარაკზე უარი თქვა მთავარ სალაპარაკო ორგანოში, გაიქცა, მოირბინა შენს სტუდიაში და შემოგტირა, გამოხატვის თავისუფლება შემიზღუდესო მეო, რომელიც არის იმისთვის მოწოდებული, რომ ყველა ჩვენთაგანის უფლება დაიცვას. რა ჰქვია ეხლა ამას, აი ამ თვითლუსტრაციას, თვითლიკვიდაციას? მე მგონი პოლიტიკური სუიციდის სენი შეეყარა და ამიტომ სთხოვდა პარლამენტს, ჩემი იმპიჩმენტის პროცედურა დაიწყეთო. გახსოვთ, ესეთი ექიმი გევორქიანი იყო და ევთანაზიაში ეხმარებოდა ხოლმე ხალხს, ანუ პრეზიდენტი მარგველაშვილი ითხოვს თვითლიკვიდაციას, ამის უნარი და ვაჟკაცობაც არ ჰყოფნის და სთხოვს პარლამენტს, რომ იქნებ მომისწრაფოთ ეს ნაწვალები საპრეზიდენტო ვადაო. 
-მან თქვა, ჩემს წინააღმდეგ საქმეს რატომ არ ღძრავენო, ვინც ბრალდებებს მიყენებსო, რომ თითქოს მე ვარ კორუმპირებულიო, ეს კითხვა დასვა პირდაპირ ეთერში მან და ადრესატიც ალბათ მიხვდებოდა საკანონმდებლო ორგანოში. 
-იცით რა არის, კიდევ შეწყალებებს ეხება ხომ და შეწყალებებზე თუ შეიძლება კიდევ დეტალურად გავჩერდეთ. მოდი საკუთარ თავს და ჩვენს მაყურებელს დავუსვათ კითხვა, ძალიან ბევრნაირი ქვეყანა არსებობს, 200-ზე მეტი ქვეყანაა თუ არ ვცდები გაეროს წევრი, მაგრამ სახელმწიფოები, მოდი ესე დავაჯგუფოთ რა, სახელმწიფოები და ქვეყნები, სადაც კაცის დაჭერა ადვილია და სახელმწიფოები, სადაც კაცის დაჭერა ძნელია. ეხლა უცებ თქვენვე წარმოსახვით რომ წარმოიდგინოთ, 5-5 ქვეყანა, სადაც კაცის დაჭერა ადვილია და კაცის დაჭერა ძნელია, უცებ დაალაგებთ, დააფრაქციებთ ამ სახელმწიფოებს დემოკრატიულ და ანტიდემოკრატიულ სახელმწიფოებად. ყველა დემოკრატიაში კაცის დაჭერა ძნელია და ყველა დემოკრატიაში კაცის დაჭერისთვის ძალიან დიდი ძალისხმევა იხარჯება, იმიტომ, რომ ადამიანის უფლებების განუხრელი დაცვა და მართლწესრიგის უზრუნველყოფა დამოუკიდებელ სასამართლოს პირობებში და ადამიანის უფლებების დაცვის კუთხით არის ძალიან რთული. ამიტომ შეწყალების კონვეიერზე დაყენება, ახალ საქართველოში, სადაც კაცის დაჭერა ძნელია და მერე ამის შედარება იმ საქართველოსთან, რადაც მთელი სახელმწიფო იყო გადაქცეული ფულის გამოძალვის მიზნით ადამიანის გატაცების ქარხნად. ხომ ესე იყო? რამეს ვიტყუები? ანუ ადამიანებს იტაცებდნენ, სვამდნენ დილეგში საწამებლად ბაჩო ახალაიასთან, აყიდინებდნენ საცხოვრებელს და უშვებდნენ და ეს რაოდენობა პატიმრების აღწევდა 30 000-ს. ამ შემთხვევაში კონვეიერზე დაყენებული შეწყალების პროცედურა, ეს იყო ხელის დაცლა. პრეზიდენტი სააკაშვილი და მისი მთავარი პროკურორი ადეიშვილი უბრალოდ უზრუნველყოფდნენ დენადობას. 300 000 პატიმარს ხომ უნდა გაევლო ამ ოხერ პროცედურაში, ამ განსაწმენდელში? შესაბამისად, როდესაც ჩვენ ამოვედით იმ ქვეყნიდან, სადაც კაცის დაჭერა ჩირად ღირდა და ეს კორუფციისა თუ საპროცესო შეთანხმების ერთ-ერთი მეთოდი იყო მასობრივი შეწყალება და გადმოვედით ქვეყანაში, სადაც კაცის დაჭერა ესოდენ ძნელია და პატიმრების რაოდენობაც კი 9000-ს ჩამოსცდა თუ არ ვცდები. მასობრივი ამნისტია განხორციელდა საჯარო ინტერესის შესაბამისად. ჩვენ მემკვიდრეობით მივიღეთ გულაგი და გულაგი უნდა დაცლილიყო. ჩვენი 53 წელი იყო ეს, ჩვენი 45 წელი იყო. 
-თავად პრეზიდენტი ამას პროპაგანდას უწოდებს.  შეწყალების თემაზე რაც ხდება, ეს არის პროპაგანდა პრეზიდენტის წინააღმდეგო. 
-პროპაგანდა იცი რა არის, პრეზიდენტის წინააღმდეგ კი არა, ქართველი ხალხის კონსოლიდირებული ნების წინააღმდეგ მიზანმიმართული, პირდაპირ გავიმეორებ, უღირსი მავნებლობა, რაც ეხლა თქვენს ეთერში კიდევ ერთხელ ჩაიდინა გიორგი მარგველაშვილმა. იცი რა არის? როცა გირგვლიანის მკვლელების შეწყალებისთვისო პრეზიდენტი სააკაშვილი არასწორად არის გასამართლებულიო, ისო დანაშაულის დაფარვისთვის უნდა გასამართლებულიყოო უკიდურეს შემთხვევაშიო. ესეთი შემაძრწუნებელი არაკომპეტენტურობა ან ფლიდობა მე არსად არ მომისმენია მისი მწიგნობარი სეფე ქალების ჩათვლით. სისხლის სამართლის კოდექსის 332 მუხლი - უფლებამოსილების ბოროტად გამოყენება, მოხელის ან მასთან გათანაბრებული პირის მიერ უფლებამოსილების ბოროტად გამოყენება საჯარო ინტერესის წინააღმდეგ თავისთვის ან სხვისთვის უპირატესობის შექმნის მიზნით, მოდით დავშალოთ მარტივ მამრავლებად, არის თუ არა პრეზიდენტი მარგველაშვილი მოხელე და მასთან გათანაბრებული პირი? არის. არის თუ არა მართლმსაჯულების განხორციელება საჯარო ინტერესი? არის. ამ საჯარო ინტერესს ანუ მართლმსაჯულების განხორციელებისთვის ხელის შეშლის მიზნით უპირატესობა მიანიჭა თუ არა დათა ახალაიას, როდესაც დათა ახალაიაზე არგანთქმის პირობით ადრე შეიწყალა და ფულიც გადასცა მკვლელებს? ანუ, პრეზიდენტმა სააკაშვილმა დათა ახალაიასთვის, ანუ სხვისთვის, უპირატესობის შექმნის მიზნით, საჯარო ინტერესის საწინააღმდეგოდ, ანუ, მართლმსაჯულების განხორციელების საწინააღმდეგოდ ჩაიდინა უფლებამოსილების ბოროტად გამოყენება. ეს კლასიკური 332 მუხლია. მეტსაც გეტყვი, დანაშაულის დაფარვაც რომ ჩაედინა მოხელეს, 332 მუხლი არის სპეციალური მუხლი და თუ მოხელე ჩაიდენს დანაშაულის დაფარვას, მის უბირ ინტერპრეტაციასაც რომ გავყვეთ, ისიც კი 332 მუხლით უნდა გასამართლებულიყო. ამიტომ ეს იყო კიდევ ერთი ძალიან მდაბიო, არაკომპეტენტური და უსინდისო მცდელობა, მოეხდინა მიხეილ სააკაშვილის პოლიტიკური ადვოკატირება, რაც ისევე წარუმატებლად და ისეთივე ფიასკოთი დასრულდა, როგორც სრულდება მისი უღიმღამო პრეზიდენტობა. მე რაღაცა განსაკუთრებული შეიძლება ვნება მაქვს იმიტომ, რომ რაღაცა ტიპის მონაწილეობა მაქვს მიღებული „ქართული ოცნების“ სათავეებთან, საპარლამენტო სიაში ვიყავი, მერე ამ მოწვევის პარლამენტის წევრი გავხდი, ვიყავი პროკურორი და ა.შ. და შესაძლოა მე ვიყო განსაკუთრებულად მწვავე იმ შეფასებებში რომელსაც მარგველაშვილი იმსახურებს, მაგრამ ეს ესე სუბიექტური რომ არ დარჩეს, ჩემი აზრით უკიდურესად აუცილებელია, პრეზიდენტმა მარგველაშვილმა იყაროს კენჭი საპრეზიდენტო არჩევნებზე. მან უნდა ნახოს ქართველი ხალხის ვერდიქტი. მან უნდა ნახოს, რომ ღალატი, არაკაცობა, საქართველოში, ამ ქვეყანაში არავის დაუსჯელად არ შერჩება. მან უნდა მიიღოს განაჩენი ხალხის, როდესაც ბოლო ადგილზე გავა და იმ სამეულში ჩადგება, ლუზერთა საბჭოში, ეხლა რომ მიხეილ სააკაშვილი ყრის ჰოლანდიაში. 
დაცემა ისეთი არის უკვე, რომ პირდაპირ ეთერში მიმდინარეობს უკვე გარიგებები. გვარამიამ უთხრა მარგველაშვილს, რომ შენო ჩვენსკენ თუ იქნებიო, ჩვენზე მეტიო ვინ გყავსო შენ გულშემატკივარიო და გვარამია რომ არ არსებობს და რუსთავი 2 არ არსებობს როგორც მედია და ის არის პარტიული ტელევიზია, შენ ნუ დამიდასტურებ იმიტომ, რომ შეიძლება რაღაცა ტიპის პროფესიული შეზღუდვები..
-მე არ ვარ რუსთავი 2-ის მაყურებელი. შესაბამისად, ვერც დაგიდასტურებთ და ვერც ვუარყოფ. 
-მე მგონი რუსთავი 2-ს ყურება აღარ სჭირდება. ეს რადიაცია ყურების გარეშეც აღწევს ჩემი აზრით. იცით რაშია საქმე? გვარამიამ ამასწინათ მადლობა გადაუხადა მარგველაშვილს, რომ შენ ჩვენო დაგვიცავიო და.. და ფრიდომ ჰაუსმა რომ აბსოლუტური სიცრუე გამოაცხადა, რომ თითქოს სამართლიანობის აღდგენის დროს, როდესაც პატარკაციშვილის ოჯახს უსისხლო რევოლუციის შედეგად ტირანიის დამხობის შედეგად ბიძინა ივანიშვილის ხელმძღვანელობით დაუბრუნდა პატარკაციშვილის ოჯახს ეს ტელეკომპანია, ეს რომ შეფასდა რეიტინგის დაკლებად და თავისუფალი სიტყვის შეზღუდვად, მაშინ სად იყო თავისუფალი მედიის ადვოკატი მარგველაშვილი? ერთი სიტყვა ამოიღო თქვენი ჟურნალისტების დასაცავად? შავ პიარში დაგდოთ ბრალი, აი აღარ ვიცი, აღარც სიტყვები მყოფნის, აღარც შეფასებები და აღარც მინდა, რომ კიდევ უფრო მეტი მძაფრი გამოთქმები.. შედგა სამეული - სააკაშვილი, ნათელაშვილი, მარგველაშვილი. აი ჩემი აზრით ეს სამეული შეუტევს ქართულ დემოკრატიას და მანამდე კარგად იყავი შენ ჩემო ირაკლი, სანამ ესენი რამეს დააკლებენ ჩვენს არჩევანს, ჩვენს მომავალს, ჩვენს წინსვლას და ჩვენს ერთობლივ გამარჯვებას.“
გია ნოდიამ კვლავ გაიმეორა ნაცმოძრაობის მესიჯები, რომ საპარლამენტო უმრავლესობამ „დასაჯა“ მარგველაშვილი იმის გამო, რომ მან ბიძინა ივანიშვილს უღალატა. ნოდიას აზრით, მარგველაშვილს შეეძლო, უკეთ გამოეყენებინა ბოლო საპარლამენტო გამოსვლა. „ექსპერტის“ აზრით, მარგველაშვილი ცდილობდა, ზეპარტიული პრეზიდენტი ყოფილიყო და არათანმიმდევრულად, მაგრამ მაინც ცდილობდა, ასეთი ყოფილიყო. ნოდიასთვის კომიკურია, როცა „პრეზიდენტის შეწყალების პოლიტიკის წინააღმდეგ ასე გააფთრებით იბრძვის „ქართული ოცნება“, რომელმაც თავისი პოლიტიკური კარიერა გაცილებით უფრო მასშტაბური შეწყალებით დაიწყო“. 

